
Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

Unapređenje preventivnog djelovanja i zaštite u slučaju 
elementarne nepogode i drugih nesreća

    Bosna i Hercegovina, kao i cijeli region jugoistočne Europe, u proteklim godinama suočava se sa sve većim 
brojem nesreća prouzrokovanih opasnostima prirodnog i antropološkog porijekla, koje direktno ugrožavaju 
sigurnost njenih građana. Nepripremljenost i nedovoljna znanja o tome kako se ponašati u vanrednim 
situacijama direktno ugrožavaju život i zdravlje ljudi te uzrokuju štetu na materijalnim i kulturnim dobrima i 
okolišu. 

Kada je riječ o smanjenju rizika od elementarnih nepogoda i drugih nesreća, Bosna i Hercegovina je jedna od 
187 zemalja potpisnica Okvira za smanjenje rizika od katastrofa iz Sendaija, u kom su utvrđeni jasni i detaljni 
prioriteti djelovanja zemalja potpisnica Okvira za period 2015 - 2030. godine. U tom kontekstu, sve zemlje 
potpisnice konstatiraju da je unapređenje spremnosti za efektivno djelovanje u slučaju katastrofe jedna od četiri 
prioritetne oblasti djelovanja, pri čemu se uvažavaju zakoni i propisi svake zemlje. Nadalje, zakonski propisi 
u oblasti zaštite i spasavanja u Bosni i Hercegovini nalažu obavezno sticanje osnovnih znanja o opasnostima i 
načinu zaštite od elementarnih nepogoda i drugih nesreća u okviru osnovnog i srednjeg obrazovanja.

Izrada priručnika za realizaciju nastavnih i vannastavnih aktivnosti na temu zaštite od elementarnih nepogoda 
i drugih nesreća u predškolskim ustanovama, osnovnim i srednjim školama doprinos je organizacije Save the 
Children ostvarenju datih ciljeva. Kroz teorijske osnove programa i praktične edukativne aktivnosti klasificirane 
prema uzrastu (predškolski, osnovnoškolski i srednjoškolski uzrast), Priručnik ima za cilj promoviranje i 
obezbjeđivanje informiranosti i odgovornosti djece i mladih na temu pravilnog postupanja u slučaju elementarne 
nepogode i drugih nesreća.

Ovim priručnikom obezbjeđuje se kvalitetno ostvarenje ciljeva nastave o načinu zaštite od elementarnih 
nepogoda i drugih nesreća, za koji postoji opšta saglasnost da je izuzetno opravdan i neophodan u svjetlu trenda 
porasta broja i intenziteta elementarnih nepogoda i drugih nesreća u regionu jugoistočne Europe, kao i u 
svjetlu prognoza Svjetske meteorološke organizacije (WMO), koje nas upozoravaju na buduće sve ekstremnije 
vremenske događaje prouzrokovane klimatskim promjenama.

Informacije i znanja koje će djeca i učenici dobiti u odgojno-obrazovnim ustanovama, postaći će ih da prenesu 
svojim roditeljima, čime će predložene aktivnosti jačati i ulogu porodice, odgojno-obrazovnih ustanova, lokalne 
zajednice, a time i cijelog društva, u izgradnji kulture sigurnosti i rezilijentnosti na svim nivoima.

Poštovani odgajatelji, učitelji, nastavnici i profesori,
    Priručnik ima za cilj da vam pomogne u radu sa djecom predškolskog, osnovnoškolskog i srednjoškolskog 
uzrasta na temu pravilnog postupanja u situacijama elementarnih nepogoda i drugih nesreća. 

Elementarne nepogode i druge nesreće često se događaju iznenada, velikog su intenziteta i ne biraju vrijeme, 
mjesto i mjeru u kojoj će ugroziti određeno područje. Međutim, njihove posljedice zavise od sklonosti ili 
rezilijentnosti određene sredine na datu opasnost, kao i spremnosti pojedinaca i zajednice da brzo i efikasno 
odgovore na vanredne situacije, u kojima su djeca i mladi posebno izložena i ugrožena grupa. U tom smislu, 
smatramo da je izuzetno značajno da svi stičemo znanja i vještine za adekvatno snalaženje u vanrednim 
situacijama izazvanim elementarnim nepogodama ili drugim nesrećama, a naročito djeca i mladi.

Kroz svoj rad, sigurno ste spoznali da djeca rado i brzo uče kroz iskustvo, kada im se sadržaj ponudi na 
interesantan način koji je u neposrednoj vezi sa njihovim životnim iskustvom. Nadalje, u kontaktu s vama, 
odgajateljima i nastavnicima, djeca usvajaju mnogo više od samog gradiva - uče slušajući i posmatrajući, a znanja i 
iskustva koja im prenosite idu dalje od nastavnog plana i programa. Uz vas izgrađuju stavove, sistem vrijednosti i 
životne vještine koje ih oblikuju i koje će ih pratiti kroz cijeli život.

Stoga, uvjereni smo da ćete svojim učenicima, svojim nastavnim metodama i vještinama, entuzijazmom i 
posvećenosti djeci, biti dragocjen putokaz u oblasti smanjenja rizika od posljedica nesreća, pošto je to naročito 
važno za našu omladinu i društvo u cjelini. 

UVOD 

„Ako se djeca uče kako da se ponašaju u slučaju nesreće, unijeće revolucionarnu promjenu u društvo jer su djeca 
budući čuvari sela, gradova i škola. Osim toga, današnja djeca će sutra biti roditelji, te će stečena znanja prenijeti 
na svoju djecu, čime će pripravnost za slučaj elementarne nepogode pretočiti u društvenu praksu,  koja će se 
prenositi sa generacije na generaciju.“

- dijete iz Šri Lanke – učesnik u Programu Save the Children-a 
„Smanjenje rizika od posljedica elementarnih nepogoda po djecu“.

Cilj Priručnika 

Uključenost                –  sva djeca i mladi uključeni su u program
Sveobuhvatnost    –  program obuhvata školu, porodicu i lokalnu zajednicu
Učešće –  djeca i mladi aktivno učestvuju u sticanju znanja i međusobnom učenju sa vršnjacima 
Efikasnost  –  program razvija znanja i vještine i emotivno osnažuje djecu i mlade
Hrabrost  –  djeca i mladi podstiču se da razmišljaju o problemima, predlažu rješenja i provode ih u praksu

Cilj Priručnika je da ponudi osnovu za uvođenje zaštite u situacijama elementarnih nepogoda kroz nastavne 
i vannastavne aktivnosti u predškolske ustanove i škole. Priručnik je koncipiran tako da pruža neophodne 
informacije i prijedloge konkretnih aktivnosti sa djecom, koje će djeci i mladima omogućiti da:

ÎÎ usvoje znanja o pravilnom postupanju u slučaju različitih elementarnih nepogoda i drugih nesreća koje 
mogu pogoditi Bosnu i Hercegovinu;

ÎÎ steknu vještine pravilnog postupanja u vanrednim situacijama;
ÎÎ emotivno ojačaju kako bi u vanrednoj situaciji mogli da zadrže prisebnost i primijene stečena znanja i 
vještine.

Međutim, budući da unapređenje sigurnosti djece ne završava sticanjem znanja i vještina za adekvatnu reakciju, 
Priručnik za uvođenje zaštite od elementarnih nepogoda i drugih nesreća u nastavne i vannnastavne aktivnosti 
takođe obuhvata:

ÎÎ formiranje i vođenje grupe učenika koja bi se dalje angažirala u radu na smanjenju rizika od neželjenih 
posljedica u vanrednim situacijama;

ÎÎ uključivanje roditelja;
ÎÎ stvaranje kulture sigurne predškolske ustanove / škole;
ÎÎ uključivanje lokalne zajednice;
ÎÎ inkluzivnost u svim aspektima provođenja programa. 

U ovom smislu, želimo vam pomoći da, u toku provođenja edukativnih aktivnosti, kontinuirano podstičete djecu 
i mlade da sa pravilnim postupanjem upoznaju i drugu djecu u predškolskoj ustanovi ili školi, uključuju roditelje 
u neke aktivnosti i obrate se lokalnoj vatrogasnoj stanici, te da vodite računa da sve aktivnosti koje se planiraju i 
realiziraju budu prilagođene uzrastu djeteta.

1. TEORIJSKE OSNOVE PROGRAMA I 
NAČIN RADA SA DJECOM

1.1.  Upoznavanje sa elementarnim nepogodama i drugim 
nesrećama 

Teme obuhvaćene Priručnikom 

    Teorijski dio programa obrađuje sedam opasnosti prirodnog i antropološkog porijekla, i to: zemljotres, 
ekstremne temperature, oluja, grad, poplava, klizište i odron, i požar. Program obrađuje vanredne situacije s 
akcentom na predškolskoj ustanovi ili školi, uklaučujući, npr.: boravak u predškolskom ili školskom objektu, izlet, 
školu u prirodi, i slično. Program predviđa i upoznavanje učenika sa planom evakuacije iz predškolske ustanove 
ili škole, kao i emotivno osnaživanje djece kroz edukativne aktivnosti koje se organiziraju sa ciljem adekvatnog 
emotivnog reagiranja na izloženost stresu. Budući da je program namijenjen djeci različitog uzrasta, izrađeni 
su posebni odgojno-obrazovni ciklusi za djecu predškolskog uzrasta, učenike mlađeg osnovnoškolskog uzrasta, 
starijeg osnovnoškolskog uzrasta i srednjoškolskog uzrasta. 

Forma edukativnog rada 

    Aktivnosti za djecu predškolskog, kao i mlađeg i starijeg osnovnoškolskog uzrasta date su u formi radionica, 
koje počivaju na interaktivnom učenju (sa naglaskom na dijalogu, razmjeni i sučeljavanju znanja između učenika), 
kooperativnom učenju (gdje je naglasak na saradnji i zajedničkom doprinosu učenju) i praktičnom učenju 
(sa naglaskom na usvajanju potrebnih vještina za pravilno reagiranje u vanrednim situacijama). Aktivnosti su 
koncipirane na ovaj način zato što pomenuti oblici učenja omogućavaju aktivno učešće djece u aktivnostima, 
podstiču međusobnu saradnju, razvijaju sposobnost koordiniranja koraka u radu na zajedničkom problemu, te 
ih osposobljavaju za donošenje odluka i razumijevanje različitih uglova gledanja na problemske situacije i njihovo 
rješavanje. Kod mnogih radionica, ponuđeno je više načina izvođenja uvodnih, glavnih i završnih aktivnosti, 
upravo sa željom da se odgajateljima, učiteljima i nastavnicima ostavi širi prostor za izbor aktivnosti koje bi bile 
primjerene uzrastu i interesovanjima učenika. 

Struktura odgojno-obrazovnih aktivnosti za srednjoškolski uzrast donekle se razlikuje od strukture aktivnosti za 
mlađe uzraste. Imajući u vidu razvojne specifičnosti perioda rane adolescencije, odgojno-obrazovne aktivnosti 
prvenstveno se zasnivaju na samostalnim istraživačkim projektima, vršnjačkoj edukaciji mladih i izradi projekata 
koji omogućavaju njihovo aktivno učešće te podstiču kreativnost, socijalne vještine, vještine komunikacije i i 
kritičko razmišljanje.

U odgojno-obrazovnom procesu na teme u vezi sa zaštitom od elementarnih nepogoda i drugih nesreća, mogu 
se koristiti sljedeće metode:

ÎÎ odlazak na teren, na primjer, u vatrogasnu stanicu, čime se djeci i mladima omogućava da prisustvuju 
demonstraciji tehnika pravilnog postupanja;

ÎÎ prikazivanje dokumentarnih i igranih filmova koji obrađuju temu elementarnih nepogoda i drugih 
nesreća i razgovor nakon projekcije; 

ÎÎ interaktivni teatar: mogućnost da učestvuju u predstavi pružiće djeci i mladima priliku da provježbaju 
pravilno postupanje i sagledaju praktične aspekte.
•	 Učenicima starijeg osnovnoškolskog i srednjoškolskog uzrasta predočiti mogućnost kontroliranog 

korištenja interneta u edukativne svrhe, npr. formiranja fejsbuk-grupe. Na taj način, mogu biti aktivni 
i kada se fizički ne sastaju, npr. mogu da prate određene pojave, slikaju, postavljaju, te razmjenjuju 
iskustva. Pored edukativnog efekta, na ovaj način članovi grupe mogu više da se zbliže i druže.

ÎÎ Podsticanje učenika na samostalne istraživačke aktivnosti, npr. intervju sa vršnjacima, roditeljima i 
drugim odraslim osobama, čija bi im iskustva i znanja o vanrednim situacijama mogla biti korisna. Na taj 
način, djeca samostalno otkrivaju u kom je stepenu njihova lokalna zajednica opremljena i pripremljena 
za vanredne situacije. 

POZORNOST!

! 
Budući da poznajete djecu s kojom radite i znate šta im predstavlja izazov i šta im je zanimljivo, imate 
punu slobodu da birate radionice, odnosno nastavne teme koje će im najviše odgovarati. Iako su neke 
aktivnosti u programu predviđene za određeni uzrast, to ne isključuje mogućnost da ih, uz izmjene i 
prilagođavanje, koristite u radu sa djecom drugog uzrasta. Na primjer, istraživačka aktivnost mapiranja, 
koja se pominje u programu za srednjoškolce, može se, uz neophodno prilagođavanje, raditi i sa 
djecom starijeg i mlađeg osnovnoškolskog uzrasta.

Na šta treba obratiti pažnju kada je riječ o nastavnim temama koje se obrađuju u Priručniku? 

Pažljivo planirati uvođenje nastavne teme o elementarnim nepogodama i 
drugim nesrećama u rad sa djecom.

Elementarne nepogode i druge nesreće često su dramatični događaji s potencijalno razornim posljedicama po 
čovjeka i okoliš. Zbog toga je veoma važno pripremiti učenike prije početka odgojno-obrazovnog ciklusa rada. 

ÎÎ Unaprijed im najaviti nastavnu temu!
ÎÎ Objasniti zbog čega je važno da se ta nastavna tema obradi. Na primjer: reći im da se elementarne 
nepogode i druge nesreće mogu desiti svuda, da su se u prošlosti dešavale i u našoj zemlji i da će biti 
tema razgovora upravo kako bi svi zajedno bili spremniji da se zaštite ukoliko se dogode. 

ÎÎ Djeci i mladima jasno predočiti ciljeve nastavnog programa. Objasniti da u sličnim nastavnim planovima 
i programima učestvuju djeca i mladi širom svijeta i da je to način na koji odrasli žele da unaprijed 
osposobe djecu i mlade da se nose s opasnostima koje ih mogu zadesiti.

ÎÎ Informirati djecu predškolskog uzrasta i učenike o budućem načinu rada, odnosno izvođenju odgojno-
obrazovnog procesa. Naglasiti da će se ovom ozbiljnom nastavnom temom baviti na zanimljiv način i da 
će tokom rada moći da budu aktivni, postavljaju pitanja i iznose svoja zapažanja, te izražavaju slaganje ili 
neslaganje sa svim iznesenim tvrdnjama.

ÎÎ Kako bi djeci predškolskog uzrasta / učenicima bilo ostavljeno dovoljno vremena da istraže temu 
prirodnih nesreća i usvoje neophodna znanja i vještine, potrebno je upoznati ih s jednom prirodnom 
nesrećom sedmično. U toku obrade pojedinačnih elementarnih nepogoda i nesreća, iscrtati dijagram 
(kao u primjeru) na školskoj ili papirnoj tabli, te upisati naziv na sredinu dijagrama. Kako kroz razgovor 
i aktivnosti sa djecom budete isticali nove činjenice na temu date nepogode / nesreće i pravilnog 
postupanja, ta nova saznanja treba upisivati u dijagram na tabli. 

Pažljivo birati nastavne sadržaje koje predlažete djeci i mladima kao podsticaj 
za učenje. 

ÎÎ Voditi računa da sadržaj bude prilagođen uzrastu, tj. da bude podsticajan za djecu predškolskog uzrasta i 
učenike određene dobi.  

ÎÎ Paziti da problemska situacija bude potresna u granicama sposobnosti djece / učenika da ga emotivno 
obrade. Na primjer: ako učenici gledaju film, treba paziti da se u ulogama likova koji trpe fizičke ili 
emotivne ozlijede ne pojavljuju djeca. Naime, djeca će se više identificirati sa likovima koji su im slični, 
teže će napraviti distancu i takav će ih sadržaj mnogo više pogoditi. Obratiti pažnju da fizičke ozlijede ne 
budu eksplicitno prikazane.

Pripremiti djecu na potencijalno stresne sadržaje.

ÎÎ Ukoliko se djeci unaprijed naglasi da će gledati dramatičan događaj, ali da postoje postupci koji im mogu 
pomoći da se zaštite u sličnoj vanrednoj situaciji i da će o njima biti govora na kraju (ili će ih djeca vidjeti 
u samom prikazu), djeca će biti emotivno spremnija da podnesu sadržaj koji slijedi. 

Omogućiti djeci da razgovaraju o uznemirujućim sadržajima.

ÎÎ Razgovor nakon filma ili snimka vanredne situacije ili drugog vida vizuelne prezentacije pruža mogućnost 
da djeca / učenici iznesu svoje utiske i zapažanja, kao i da razgovaraju o sadržajima koji su ih emotivno 
dotakli, možda i potresli.

ÎÎ Sam razgovor o uznemiravajućem sadržaju pruža mogućnost reduciranja emotivne tenzije i stresa. 
Pored toga, razgovor u grupi djeci omogućava da shvate kako je prikazani sadržaj djelovao na druge.  

ÎÎ Završni razgovor je prilika da se istaknu postupci koji doprinose sigurnosti. Na ovaj način, novostečena 
znanja i vještine učiniće da se djeca i učenici osjećaju sigurnije u slučaju vanredne situacije. 

	 Pažljivo pratiti kako djeca reagiraju na određene teme. 

ÎÎ Nemoguće je uvijek predvidjeti koji će sadržaji biti uznemiravajući za djecu. Iz ovog razloga, važno je 
pratiti kako svako dijete / učenik reagira na aktivnosti tokom kojih se očekuje povišen nivo stresa.

ÎÎ U slučaju da se u toku određenog prikaza javi uznemirenost koja zahtijeva brzu reakciju, potrebno ga je 
zaustaviti i zajedno razgovarati o potresnom sadržaju. Ukoliko djeca nisu isuviše uznemirena, razgovor 
voditi po završenom prikazu. 

Posebnu pažnju obratiti na elementarne nepogode i druge nesreće koje su 
neka djeca doživjela.

U slučaju djece koja žive u krajevima Bosne i Hercegovine pogođenih ranijim poplavama (npr. 2014. godine), 
obrada teme poplave može biti dobra prilika da se djeca i mladi suoče sa teškim osjećanjima i da ih prevaziđu. 
Ovo iskustvo im može pomoći da postanu emotivno snažniji i promijene pogled. Ovdje je potrebno slijediti 
naredne korake: 

ÎÎ Prilikom najave teme, pitati djecu / učenike da li žele o njoj razgovarati. Ako neka djeca / učenici ne žele 
da učestvuju u radionici, treba poštovati njihov stav. Odgajatelj / učitelj / nastavnik / profesor treba biti 
otvoren i za mogućnost da odustane od radionice ukoliko se djeca izjasne da im je tema previše stresna. 

ÎÎ Radionica može započeti osvrtom na posljedice elementarne nepogode i drugih nesreća  (npr.  
video-snimak Maglaja prije, tokom i nakon poplave 2014. godine https://www.youtube.com/
watch?v=zGuyHgcdfdMm ili snimak poplave u Doboju iz 2014. godine https://www.youtube.com/
watch?v=bCPt1r3csg8).

ÎÎ Poseban dio radionice izdvojiti za razmjenu iskustava učenika, koji treba započeti kratkim snimkom o 
vanrednoj situaciji koju su doživjeli. Možete planirati i dvije radionice na temu date vanredne situacije, 
tako da jedna u cijelosti bude posvećena ličnim iskustvima i poukama koje mogu izvući.

ÎÎ Prilikom realizacije centralne aktivnosti predviđene Priručnikom, u završnom dijelu, kada djeca navode 
na koje je sve načine moguće postupiti, treba ih pustiti da govore i o ličnom iskustvu. Svima koji žele, 
treba  dozvoliti da kažu šta imaju, bez obzira na eventualno ponavljanje sadržaja. Na kraju radionice, 
realizirati aktivnost čija je psihološka funkcija zatvaranje bolne ili osjetljive teme. Na primjer: ukazati 
na mogućnost da se zaštitimo i podstaći unutrašnji lokus kontrole2 . U ovom Priručniku, tu funkciju 
imaju aktivnosti Probadanje zmaja i Vodenko Spasić, koje su predložene kao završne aktivnosti u 
radionici na temu zaštite od poplava. Po potrebi, mogu se prilagoditi i za radionice koje se bave drugim 
elementarnim nepogodama / nesrećama. 

POZORNOST!

ÎÎ Ne uključivati djecu / učenike  u aktivnosti koje ih mogu potencijalno izložiti riziku ili opasnosti – 
uvijek djelujte u najboljem interesu djece / učenika.

ÎÎ Imati strpljenja.
ÎÎ Ne postavljati više od jednog pitanja u isto vrijeme.
ÎÎ Dopustiti djeci / učenicima da izraze svoje mišljenje / daju odgovor na postavljeno pitanje i tek nakon 
toga postavljati dodatna pitanja.

ÎÎ Pažljivo slušati odgovore i razmišljanja djece / učenika i ne prekidati ih u toku izlaganja.
ÎÎ Ukoliko djeca / učenici razgovaraju na jednu temu, ne treba im u isto vrijeme zadavati drugu temu. 
ÎÎ U toku grupnih aktivnosti identificirati dominantnu djecu / učenike, adekvatno ih angažirati / 
kontrolirati; istovremeno, djeci / učenicima koji često bivaju isključeni iz grupnih aktivnosti omogućiti 
da budu aktivni u zadatim aktivnostima.

ÎÎ Djeci / mladima ne davati sugestije i ne navoditi ih na odgovor – pustiti ih da slobodno izraze svoje 
mišljenje, bez nametanja stavova.

2    Pojam lokus kontrole, koji je uveo Roter, govori o ličnoj procjeni moći određene osobe da utiče na dešavanja u svijetu oko 
sebe. Vanjski lokus kontrole podrazumijeva da osoba ima doživljaj da na dešavanja koja su za nju značajna prevashodnu moć 
uticaja imaju drugi, uglavnom osobe u poziciji autoriteta. S druge strane, unutrašnji lokus kontrole podrazumijeva da osoba 
procjenjuje da ima veliku moć uticaja na društvene okolnosti koje je uključuju.

1.2.  Formiranje i vođenje grupe
Aktivnosti se provode sa istom grupom djece predškolskog uzrasta / učenika - sa cijelim razredom ili 
grupom sastavljenom od zainteresirane djece iz više grupa, tj. učenika iz više razreda. 

Program se može realizirati kroz različite školske aktivnosti, i to: a)  sa cijelim razredom na časovima 
odjeljenske zajednice, b) u formi sekcije, c) u formi đačkog kluba.

Kako motivirati djecu i mlade da učestvuju?  

ÎÎ Uključivanje djece / mladih u koncipiranje rada grupe je značajan motivator, te ga je dobro uvesti od 
početka. Uključivanje djece / mladih u koncipiranje rada grupe može podrazumijevati i izbor teme 
kojom će se grupa baviti na sljedećem sastanku. Okupljanja mogu služiti za dalje unapređenje znanja 
i vještina i dogovor o narednim aktivnostima u školi i izvan nje. U zavisnosti od uzrasta, učenici mogu 
preuzeti vođenje sastanka i odgovornost za planiranje i izvođenje aktivnosti grupe (u izvjesnoj mjeri ili u 
potpunosti).

ÎÎ U dogovoru sa djecom / učenicima, odrediti dan i vrijeme kada će se održavati redovni sastanci grupe 
posvećeni temama smanjenja rizika od neželjenih posljedica elementarnih nepogoda i drugih nesreća.

ÎÎ Predložiti aktivnosti koje pomažu u kreiranju grupnog identiteta, na primjer: davanje naziva grupi / sekciji 
/ klubu, smišljanje simbola grupe, smišljanje ličnih kartica koje bi članovi grupe nosili kada učestvuju kao 
izvođači na nekoj priredbi u školi ili prilikom susreta sa grupama iz drugih škola, i slično.

ÎÎ Povremeno organizirati gostovanja grupe na lokalnim medijima (radio / TV stanicama) i izlete na kojima 
bi mogli provjeriti stečene vještine ili uključiti članove grupe u vršnjačku edukaciju.

ÎÎ Kako bi se kod učenika održala povezanost sa grupom i želja da se bave temom zaštite od elementarnih 
nepogoda i drugih nesreća, bilo bi poželjno da se organiziraju redovna okupljanja i nakon 
završenog osposobljavanja.

POZORNOST! 

! Sa koliko se god izazova susretali u radu sa djecom i mladima trudeći se da održimo njihovu 
zainteresiranost i spremnost da se angažiraju, njihova radoznalost, životni optimizam i energija koju 
unose u sve aktivnosti nama odraslima vraćaju entuzijazam i snagu. Zajedno smo moćna sila koja može 
puno toga promijeniti!

1.3.  Rad sa roditeljima 
    

      Zajednički rad sa roditeljima: 

ÎÎ Zato što su djeci važni.
ÎÎ Zato što imate zajednički interes – dobrobit djece i mladih.
ÎÎ Zato što su roditelji vaši saradnici, a ne protivnici.
ÎÎ Zato što su motivirani kada vide smisao svog učešća.
ÎÎ Zato što posjeduju razna znanja, iskustva i vještine koje mogu biti dragocjena podrška u procesu učenja.
ÎÎ Zato što donose novi ugao gledanja u proces zajedničkog učenja.
ÎÎ Zato što su veza između škole i lokalne zajednice. 

    U radu sa djecom predškolskog i osnovnoškolskog uzrasta, roditelji se mogu pridružiti grupi već tokom 
izvođenja teorijskog dijela programa. U tom smislu, roditelji mogu da:

ÎÎ učestvuju u radionici,
ÎÎ pomažu nastavniku u izvođenju aktivnosti,
ÎÎ pomažu djeci prilikom rada u malim grupama.

    U drugim aktivnostima grupe mogu učestvovati svi roditelji, bez obzira na uzrast djece, tako što će, na 
primjer: 

ÎÎ koncipirati informativni / promotivni materijal,
ÎÎ koncipirati i realizirati aktivnosti usmjerene ka lokalnoj zajednici,
ÎÎ stupiti u kontakt sa lokalnim medijima,
ÎÎ prikupiti sredstva potrebna za realizaciju određenih aktivnosti grupe, i slično.

POZORNOST!

ÎÎ Razgovarajte sa djecom i mladima o načinima na koje njihovi roditelji mogu da se uključe u proces 
učenja.

ÎÎ Obavijestite roditelje šta planirate da radite i kako se mogu uključiti.
ÎÎ Pitajte roditelje na koji način žele da se uključe.
ÎÎ Radite SA roditeljima, a ne UMJESTO njih!

1.4.  Razvijanje kulture sigurne ustanove

Rad sa roditeljima: 

ÎÎ Zato što je predškolska ustanova / škola važan dio života svakog djeteta!
ÎÎ Zato što se u predškolskoj ustanovi / školi stiču iskustva i vještine za sadašnjost i budućnost!
ÎÎ Zato što u predškolskoj ustanovi / školi SVI treba da se osjećaju dobro i sigurno! 

ÎÎ Informirati ostale aktere uključene u život ustanove o temi zaštite od opasnosti i radu grupe:
•	 istaći plakate na vidna mjesta,
•	 brošure izložiti na mjesta dostupna svima,
•	 organizirati javne događaje, prezentacije ili dane otvorenih vrata, na kojima će biti simulirana 

evakuacija, prikazivati učeničke filmove, izvesti dramski prikaz, i slično.
ÎÎ Planirati kontinuirano informiranje kako bi informacije iz oblasti zaštite od elementarnih nepogoda 
i drugih nesreća bile konstantno prisutne u školi (npr. svakog 13. oktobra, kada se obilježava 
Međunarodni dan smanjenja rizika od katastrofa, kako bi nova djeca / učenici i roditelji imali priliku da se 
upoznaju sa ovom temom).

ÎÎ Organizirati sedmicu zaštite od opasnosti (npr. u sedmici u kojoj se obilježava Međunarodni dan 
smanjenja rizika od katastrofa), tokom koje bi se izvodile različite aktivnosti koje grupa smatra 
interesantnim i važnim. Cilj je skrenuti pažnju na značaj pripremljenosti za adekvatno postupanje u 
situacijama elementarnih nepogoda i drugih nesreća.

ÎÎ Inicirati obilježavanje školskog dana sigurnosti kako bi svijest o značaju poznavanja pravilnog postupanja 
bila konstantno prisutna u školi. Obilježavati taj dan u lokalnoj zajednici. Prirediti događaj na gradskom 
trgu u saradnji sa lokalnom vatrogasnom stanicom ili organizirati gostovanje na lokalnoj televiziji. 

ÎÎ Povezati se sa drugim grupama u okviru škole, npr. školskim odborom, vijećem roditelja škole i vijećem 
učenika škole. Upoznati ih sa radom grupe i planirati zajedničke akcije u cilju unapređenja sigurnosti u 
školi. 

ÎÎ Predložiti da se rad na ovu temu uvrsti u strateške dokumente škole (školski program, razvojni plan 
odgojno-obrazovne ustanove, godišnji plan rada i  planove rada timova za zaštitu od opasnosti). 

ÎÎ Podstaći učenike da zajedno sa nastavnikom planiraju i realiziraju informativne radionice za mlađe 
učenike.

Tim za zaštitu od opasnosti može biti sastavljen od nastavnog i administrativnog osoblja, 
pomoćnog osoblja, učenika i roditelja. Za saradnike treba da ima predstavnike lokalnih štabova 
civilne zaštite, komunalnih ustanova (vatrogasci), kao i predstavnike humanitarnih i nevladinih 
organizacija i stručnjaka. Tim za zaštitu od opasnosti izrađuje i unapređuje primjenu školske 
procjene ugroženosti i plan zaštite i spasavanja, te inicira razne oblike usavršavanja osoblja i 
podizanja nivoa pripravnosti za vanredne situacije. Članovi tima mogu planirati upoznavanje 
ostale djece / učenika i saradnika u predškolskoj ustanovi / školi sa postupcima u slučaju 
opasnosti u školi, prezentirati plan evakuacije, organizirati simulacije i vježbe, kao i druge 
promotivne aktivnosti.

1.5.  Povezivanje sa lokalnom zajednicom 

ÎÎ Zato što je predškolska ustanova / škola dio lokalne zajednice!
ÎÎ Zato što nam je važno da se osjećamo dobro i sigurno u svom okruženju!
ÎÎ Zato što lokalna zajednica obezbjeđuje održivost našim inicijativama!

ÎÎ Organizirati susrete grupa, sekcija ili klubova za zaštitu od opasnosti, koji pružaju mogućnost razmjene 
iskustava. Ovo je značajno za unapređenje funkcioniranja grupe, a istovremeno otvara mogućnost ličnog 
upoznavanja, povezivanja i zabave.

ÎÎ Okupiti timove iz više različitih ustanova i zajednički organizirati javne događaje u ustanovi ili lokalnoj 
zajednici. Organizirati izložbe, grafite, pozorišne predstave, i slično.

ÎÎ Organizirati ankete o stavovima i poznavanju zaštite i postupaka u slučaju opasnosti u lokalnoj zajednici, i 
slično.

ÎÎ Povezati se sa drugim relevantnim akterima u lokalnoj zajednici koji su angažirani na polju zaštite od 
opasnosti i planirati zajedničke aktivnosti.

1.6.  Inkluzivnost

    Predškolske i školske ustanove, kao segment društva u cjelini, sadrže sve različitosti datog društva. Zbog 
toga je važno da aktivnosti koje se realiziraju na temu zaštite od elementarnih nepogoda i drugih nesreća 
budu prilagođene i djeci / učenicima s teškoćama u razvoju i djeci / učenicima iz drugih osjetljivih društvenih 
grupa. Povrh toga, kultura sigurne školske sredine može biti u potpunosti ostvarena samo ako sadrži i postupke 
usklađene sa specifičnostima same djece. U tom smislu, iskustvo učenika iz osjetljivih grupa predstavlja dragocjen 
resurs, koji može doprinijeti inkluzivnosti aktivnosti i procedura, npr. kroz plan evakuacije. 

Da bi se povećala inkluzivnost programa zaštite od elementarnih nepogoda i drugih nesreća, potrebno je 
obratiti pažnju na sljedeće:

ÎÎ Pregledati dokumente ustanove o postupcima u slučaju opasnosti, kao što su: procjena rizika na 
nivou škole, putevi evakuacije izloženi u holu i plan evakuacije. Provjeriti jesu li dostupni svima, da li je 
put predviđen za evakuaciju dovoljno širok za samostalno kretanje osoba u kolicima, da li je označen 
svjetlosnom signalizacijom za osobe oštećenog vida, itd. Ukoliko ustanova ne ispunjava ove uslove, grupa 
može zabilježiti šta je potrebno unaprijediti i to dostaviti timu za zaštitu od opasnosti. 

ÎÎ Prilagoditi upoznavanje sa postupcima u slučaju opasnosti i pomoći koju treba pružiti u slučaju 
elementarne nepogode djeci iz osjetljivih grupa (djeca sa smetnjama u psiho-fizičkom razvoju, slijepa i 
slabovida djeca, djeca sa autizmom, itd.). 

ÎÎ Prilagoditi svoj djeci prostorije u kojima se održava ova nastava, prostorije u kojima se okupljaju grupe 
nakon nastave, kao i prostorije u kojima se izvode aktivnosti grupe.

ÎÎ Koristiti prilagođeni materijal i tehnike rada, što podrazumijeva korišćenje video i slikovnog materijala za 
osobe oštećenog sluha, uključivanje prevodioca na znakovni jezik, pripremu pisanog materijala Brajevom 
azbukom za osobe oštećenog vida, i slično.

ÎÎ Omogućiti da se čuju iskustva, utisci i razmišljanja sve djece, kao i različita gledišta. Sva djeca treba da 
dobiju priliku da kažu šta misle o zajedničkim aktivnostima grupe. Potrebno je pomoći introvertnoj djeci 
i djeci sa manjkom samopouzdanja da kažu svoje mišljenje. 

ÎÎ U zadatoj aktivnosti treba da učestvuju sva djeca! 

POZORNOST!

! 
Inkluzivnost u radu djeci omogućava da razviju:

ÎÎ uvažavanje,
ÎÎ otvorenost za različitosti,
ÎÎ toleranciju,
ÎÎ osjetljivost na potrebe drugih,
ÎÎ empatiju. 



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

16

DRUGI DIO
Edukativne aktivnosti

2.  PREDŠKOLSKI UZRAST
2.1.  Zemljotres

Cilj radionice:  

Usvajanje znanja o posljedicama zemljotresa i pravilnom postupanju u slučaju zemljotresa.

Uvodna aktivnost:

Prijedlog 1 - Vanredna situacija (5 minuta):

ÎÎ Pitati : „Djeco, znate li šta znači „vanredna situacija?“
ÎÎ Objasniti da je vanredna situacija situacija u kojoj se dešava nešto veoma ozbiljno i u kojoj je potrebno 
pružiti hitnu pomoć.

ÎÎ Navesti primjere različitih situacija iz svakodnevnog života i pitati djecu da li se tu radi o vanrednoj 
situaciji ili ne. Na primjer: a) požar je zahvatio stambenu zgradu i zgrada je u plamenu, a porodice u 
zgradi su ugrožene, b) brat je sestri oduzeo igračku bez pitanja,  c) dječaku je u vožnji pukla guma na 
biciklu, pao je i povrijedio se, d) rijeka koja protiče pored kuće nadošla je zbog obilne kiše, izlila se iz 
korita i poplavila školsku zgradu, e) djevojčica je nehotice slomila svoju omiljenu igračku, itd. 

ÎÎ Dok djeca odgovaraju na postavljena pitanja, u jedan kraj učionice rasporediti djecu koja imenuju 
vanredne situacije, a u drugi kraj djecu koja imenuju situacije koje nisu vanredne. Na kraju predviđenih 
aktivnosti, sa djecom je potrebno ponoviti da je vanredna situacija ona situacija u kojoj se događa nešto 
veoma ozbiljno, u kojoj su ugroženi ljudski životi i u kojoj je neophodno pružiti hitnu pomoć (poput 
požara u kući ili školi, te kada je nekome neophodna hitna medicinska pomoć). 

Prijedlog 2 -  Elementarna nepogoda (5 minuta):

ÎÎ Pitati: „Djeco, jeste li ikada čuli za riječ „elementarna nepogoda“? Znate li šta ta riječ znači?“ 
ÎÎ Objasniti djeci da je elementarna nepogoda vanredna situacija koja se dešava u prirodi i koja nas može 
povrijediti i ugroziti naše okruženje. Treba odabrati primjere iz donje tabele i pitati djecu znaju li nešto 
o tim opasnostima (Napomena: odabrati elementarne nepogode za koje su djeca čula ili ih eventualno 
doživjela). 

ÎÎ Nakon dobijenih odgovora, dati kratak opis elementarnih nepogoda iz tabele - šta tačno znače. Na 
primjer: suša se dešava kada nema dovoljno kiše i kada opadne nivo vode u rijekama; oluja praćena 
grmljavinom i sijevanjem često se dešava ljeti kada je napolju vruće i velika vlaga; grom je veoma opasan 
za ljude, i sl. (Napomena za odgajatelje: Opis, karakteristike i posljedice najčešćih opasnosti prirodnog i 
antropološkog porijekla u BiH vidjeti u: „Smjernice za realizaciju programa iz oblasti zaštite i spasavanja u 
osnovnim školama”).

ÎÎ Zemljotres
ÎÎ Poplava
ÎÎ Suša 
ÎÎ Požar u kući  / šumski požar
ÎÎ Oluja praćena grmljavinom i munjama
ÎÎ Grad
ÎÎ Klizišta tla i odroni

Centralna aktivnost – 1. dio 

Upoznavanje sa pojmom zemljotresa (10 minuta) 

Radionica je predviđena za zatvoreni prostor odgojno-obrazovne ustanove.

ÎÎ Postaviti pitanje: „Draga djeco, da li je iko od vas ikada puštao zmaja? Šta pokreće zmaja?“ Djeca 
odgovaraju, nakon čega im treba objasniti da zmaja pokreće vjetar. 
Odgajatelj: „Kada je napolju hladno i pada snijeg, šta nas može ugrijati?“ Odgajatelj potvrđuje da vatra 
služi da nas ugrije. Dodatno pitanje: „Mogu li trava i drveće rasti bez vode / kiše?“ Nakon odgovora, 
djeci treba objasniti da kiša pomaže stablima jabuke i kruške da rastu, kao i povrću poput krompira, 
paradajza, mrkve, salate, itd. Nakon toga, odgajatelj konstatira da su vjetar, vatra i kiša potrebni 
ljudima i drugim živim bićima da opstanu, da imaju dovoljno hrane i čist zrak, ali da vjetar pomaže i 
kada puštamo zmaja. Međutim, nekada se desi da vjetar puše prejako, da vatra bude prevelika i da na 
zemlju danima pada velika kiša.  U tim slučajevima može doći do vanredne situacije, koja može ugroziti 
živi svijet i dovesti do negativnih posljedica, na primjer, prestanka snabdijevanja vodom i električnom 
energijom, ili prekida telekomunikacionih mreža.

ÎÎ Dati primjer nekoliko nepogoda koje se mogu desiti u lokalnoj zajednici (poplava, požar, itd.), 
uključujući i zemljotres.

ÎÎ Opisati zemljotres kao kretanje Zemljine kore, čija je posljedica naglo i brzo podrhtavanje tla, koje 
često nastaje bez upozorenja. Odgajatelj naglašava da, iako zemljotres ne možemo predvidjeti, 
možemo naučiti kako se zaštititi!  

Centralna aktivnost – 2 dio 

Bojenje (30 minuta) 

ÎÎ Nakon predstavljanja pojma zemljotresa, najaviti da je naredna aktivnost bojenje. 
ÎÎ Podijeliti bojanke „Kako se zaštititi tokom zemljotresa“ (vidjeti Prilog 1) i djeci reći da će u bojanci 
upoznati prijatelje Zeku i Kornjaču, koji će ih naučiti pravilima ponašanja i zaštite u vanrednoj situaciji 
izazvanoj zemljotresom ili potresom tla.

ÎÎ Proći sa djecom kroz svaki crtež, uz čitanje i obrazlaganje teksta ispod crteža, koji sadrži važne poruke 
o zaštiti. U toku aktivnosti, zadržati se na 3-4 crteža i zadati aktivnost bojenja odabranih crteža. U svrhu 
adekvatne pripreme za ovu aktivnost, prije realizacije pregledati bojanku i pročitati za sebe uputstvo 
za ponašanje prije, tokom i nakon zemljotresa (Vidi „Smjernice za realizaciju programa iz oblasti zaštite i 
spasavanja“, str. 22-24 i Prilog 2).

Uputstvo za rad sa djecom

Odgajatelj detaljno prolazi kroz bojanku sa djecom kako bi se uvjerio da su djeca razumjela ključne 
pojmove i usvojila značajne poruke o zaštiti od opasnosti. Zbog ograničenog trajanja centralne 
aktivnosti, odgajatelj bira 3-4 crteža iz bojanke, dok djeca preostale crteže boje kod kuće. U ovu 
zadaću treba da se uključe i roditelji, koji će djeci, dok budu bojila preostale crteže, čitati i tumačiti 
uputstva iz bojanke. Nakon što ih oboje, djeca donose bojanke odgajatelju, koji zajedno sa njima 
prolazi kroz obojene crteže i pita djecu znaju li šta svaki crtež predstavlja – koju poruku prenosi. 
Odgajatelj ponavlja sve date poruke da se uvjeri da su ih sva djeca usvojila.

Završna aktivnost:

Zemljotres (5 minuta):

ÎÎ Djeca stoje pored klupa. Na izgovorenu riječ „zemljotres“, treba da se sakriju ispod klupa, uhvate 
čvrsto rukama za nogu stola i ostanu u tom položaju sve dok im se ne kaže da je zemljotres prestao. 
Nakon prethodne vježbe, treba pomjeriti klupe uza zid prostorije kako bi centralni dio prostorije 
ostao prazan. Na izgovorenu riječ „zemljotres“ djeca treba što brže da se pomjere u sredinu 
prostorije, kleknu na pod, jednom rukom pokriju glavu, a drugom rukom vrat i ostanu u tom 
položaju sve dok im se ne kaže da je zemljotres prestao. Objasniti djeci da je to najbolji način da se 
zaštite ukoliko ih zemljotres zatekne u zatvorenom prostoru u kom nema drvenog stola ili drvene 
klupe ispod kojih se mogu skriti.

Didaktičko – metodička sredstva za odgajatelje

Bojanka za djecu – Kako se zaštititi tokom zemljotresa – Prilog 1.

Konkretna uputstva za vrijeme zemljotresa u predškolskoj ustanovi / školi – Prilog 2.

2.2.  Ekstremne temperature  

Cilj radionice:  

Prepoznavanje pokazatelja toplotnog udara i hipotermije (smrzavanja).
Usvajanje znanja o pravilnom postupanju u tim situacijama. 

Uvodna aktivnost:

Vruće / hladno (5 minuta)

ÎÎ Sakriti određeni predmet u prostoriji prije nego što djeca uđu. Kazati djeci da je određeni predmet 
skriven i da je njihov zadatak da ga pronađu. Odgajatelj ih navodi na rješenje izgovarajući riječ „vruće“ 
kada su u blizini skrivenog predmeta, a „hladno“ kada su udaljeni. 

Centralna aktivnost – 1. dio 

Upoznavanje sa pojmom hipotermije (15 minuta) 

ÎÎ Postaviti pitanja: „Djeco, šta više volite – ljeto ili zimu?“ i „Zašto?“ te razmotriti odgovore djece i 
potvrditi da su i ljeto i zima lijepa godišnja doba jer se ljeti možemo dugo igrati napolju, ići na izlete 
ili na more s roditeljima, itd. dok zima donosi snježne radosti, poput grudvanja, sankanja, skijanja i 
pravljenja Snješka Bijelića.

ÎÎ Takođe, postaviti pitanje: „Jeste li ikada, nakon što ste se dugo igrali ili stajali na suncu, osjetili da vam je 
vruće i da se znojite?“ Nakon dobijenih odgovora, objasniti djeci da u toku ljeta svi osjećaju toplotu. 
Međutim, nekada temperature mogu biti veoma visoke i ugroziti zdravlje ljudi. Zato, kako bi se 
sačuvali moraju naučiti da prepoznaju kada više nije riječ o običnoj vrućini, već o situaciji u kojoj se 
treba zaštititi i zatražiti pomoć starijih i iskusnijih osoba. 

ÎÎ U Prilogu 3. (vidjeti niže) date su fotografije koje prikazuju simptome uobičajenog reagiranja na 
visoke temperature, ali i simptome toplotnog udara. U pripremi, izrezati slike zajedno sa tekstom 
ispod, tako da svaka fotografija bude odvojena. Pripremiti papir za papirnu tablu, na kom treba 
flomasterom iscrtati dvije kolone. Slike se kasnije ljepljivom trakom lijepe na papirnu tablu i to 
odvojeno (u dvije kolone).  

ÎÎ Nastaviti aktivnost riječima: „Hajde da vidimo kako se osjećamo kada nam je ljeti vruće. Ja ću vam 
pokazivati slike koje pokazuju određeno stanje, a vi ćete mi reći da li obično tako reagirate na vrućinu 
(kada ste na suncu)“.

ÎÎ Pokazivati djeci slike (jednu po jednu) i uz svaku sliku čitati tekst ispod nje. Djeca odgovaraju tako što 
za uobičajenu reakciju na vrućinu daju odgovor „da“, a za neuobičajenu reakciju daju odgovor „ne“. 
U skladu sa procjenom djece, razvrstati i lijepiti slike u dvije kolone na papirnoj tabli. Kada su sve slike 
razvrstane, objasniti da slike u lijevoj koloni pokazuju uobičajene reakcije na velike vrućine, dok slike 
u desnoj koloni pokazuju neuobičajene simptome koji ukazuju na toplotni udar. Objasniti djeci pojam 
toplotnog udara, ističući po čemu se on razlikuje od uobičajenih reakcija na visoke temperature 
(Napomena: Detaljan opis pojma „toplotni udar“ vidjeti u: „Smjernice za realizaciju programa iz oblasti 
zaštite i spasavanja u osnovnim školama“, str. 30, tačka b).

Centralna aktivnost – 2. dio 

Bojenje (30 minuta) 

ÎÎ Nakon uvođenja pojma toplotni udar, najaviti djeci da je naredna aktivnost bojenje. 
ÎÎ Podijeliti djeci bojanke „Kako se zaštititi tokom velikih vrućina“ (vidjeti Prilog 4) i uputiti ih da će 
uz bojanku naučiti koja su pravila ponašanja i zaštite koja je potrebno slijediti u vanrednoj situaciji 
izazvanoj ekstremnim vrućinama / izuzetno visokim temperaturama. 

ÎÎ Detaljno razmotriti sa djecom svaku sliku u bojanci i obrazložiti tekst ispod slike koja sadrži važne 
poruku o zaštiti. U toku ove aktivnosti, treba se zadržati na 3-4 prethodno odabrana crteža i djeci 
zadati aktivnost bojenja izabranih slika. Nakon što djeca oboje zadatu sliku, pitati ih koja je poruka 
slike. U svrhu adekvatne pripreme za aktivnost, prije realizacije aktivnosti treba pregledati bojanku i 
detaljno pročitati uputstvo za ponašanje u slučaju izuzetno visokih temperatura (vidi „Smjernice za 
realizaciju programa iz oblasti zaštite i spasavanja u osnovnim školama“, str. 30-31). 

Uputstvo za rad sa djecom

Odgajatelj detaljno prolazi kroz bojanku sa djecom kako  bi se uvjerio da su djeca razumjela  ključne 
pojmove i usvojila značajne poruke o zaštiti od opasnosti. Zbog ograničenog trajanja centralne 
aktivnosti, odgajatelj bira 3-4 crteža iz bojanke, dok djeca preostale crteže boje kod kuće. U ovu 
zadaću treba da se uključe i roditelji, koji će djeci, dok budu bojila preostale crteže, čitati i tumačiti 
uputstva iz bojanke. Nakon što ih oboje, djeca donose bojanke odgajatelju, koji zajedno sa njima 
prolazi kroz obojene crteže i pita djecu znaju li šta svaki crtež predstavlja – koju poruku prenosi. 
Odgajatelj ponavlja sve poruke o zaštiti da se uvjeri da su ih sva djeca usvojila.



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

21

Centralna aktivnost – 3. dio

Upoznavanje s pojmom hipotermije ili smrzavanja  (5 minuta) 

ÎÎ Postaviti pitanje: „Djeco, jeste li nekada, nakon dugog igranja u snijegu, osjetili da su vam hladne uši ili 
prsti na rukama i nogama?“ Nakon dobijenih odgovora, potrebno je djecu pitati kako su se ponašali u 
toj situaciji. 

ÎÎ Ukazati djeci da svi osjećaju hladnoću na svom tijelu. Međutim, nekada temperature zraka zimi mogu 
biti izuzetno niske i, ukoliko se čovjek dugo zadrži napolju na snijegu, može ugroziti svoje zdravlje. U 
tim situacijama, javlja se hipotermija. 

ÎÎ Objasniti djeci da je hipotermija stanje kada tijelo postane prehladno, a simptomi su jako drhtanje, 
teškoća govora, ubrzano disanje, osjećaj umora i ubrzano lupanje srca. Takođe, istaći da je tada 
moguće osjetiti glad, mučninu i zbunjenost. (Napomena: S ciljem slikovitog opisivanja simptoma 
hipotermije, odgajatelju se predlaže da mimikom djeci oslika simptome hipotermije i podstakne ih da ga 
imitiraju dok pokazuje ove simptome).

ÎÎ Postaviti pitanje: „Jeste li ikada tokom igre na snijegu osjetili neki od ovih simptoma hipotermije?“. 
Zaključiti da postoji način zaštite od smrzavanja i da je u slučaju hipotermije neophodno zatražiti 
hitnu pomoć starijih i iskusnijih osoba.

Bojenje (30 minuta) 

ÎÎ Nakon predstavljanja pojma hipotermija ili smrzavanja, najaviti da je naredna aktivnost bojenje. 
ÎÎ Podijeliti djeci bojanke „Kako se zaštititi na velikoj hladnoći“ (vidjeti Prilog 5) i uputiti ih da će u 
bojanci upoznati prijatelje Damira i Maju, koji će ih naučiti pravilima ponašanja i zaštite u slučaju jake 
zime i izuzetno niskih temperatura. 

ÎÎ Dati djeci detaljna uputstva za svaki crtež u bojanci i obrazložiti tekst ispod crteža koji sadrži važne 
poruke o zaštiti. Zadržati se na 3-4 crteža koja sadrže ključne poruke i djeci zadati aktivnost bojenja 
izabranih crteža. Nakon što djeca oboje zadate crteže, pitati ih koju poruku dati crteži prenose. U 
cilju adekvatne pripreme za aktivnost, potrebno je pregledati sadržaj bojanke i detaljno pročitati 
uputstvo za ponašanje u slučaju jake zime i niskih temperatura (vidi „Smjernice za realizaciju programa 
iz oblasti zaštite i spasavanja“, str. 29). 

Uputstvo za rad sa djecom

Odgajatelj detaljno prolazi kroz bojanku sa djecom kako  bi se uvjerio da su djeca razumjela  ključne 
pojmove i usvojila značajne poruke o zaštiti od opasnosti. Zbog ograničenog trajanja centralne 
aktivnosti, odgajatelj bira 3-4 crteža iz bojanke, dok djeca preostale crteže boje kod kuće. U ovu 
zadaću treba da se uključe i roditelji, koji će djeci, dok budu bojila preostale crteže, čitati i tumačiti 
uputstva iz bojanke. Nakon što ih oboje, djeca donose bojanke odgajatelju, koji zajedno sa njima 
prolazi kroz obojene crteže i pita djecu znaju li šta svaki crtež predstavlja – koju poruku prenosi. 
Odgajatelj ponavlja sve date poruke o zaštiti da se uvjeri da su ih sva djeca usvojila.

Didaktičko – metodička sredstva za odgajatelje 
EKSTREMNE TEMPERATURE – Centralna aktivnost – 1. dio – Materijal za rad – Prilog 3. 

Bojanka za djecu – Kako se zaštititi na velikoj vrućini – Prilog 4.
Bojanka za djecu – Kako se zaštititi na velikoj hladnoći – Prilog 5. 

POZORNOST!

! 
Usljed fizičke, kognitivne i fiziološke nezrelosti, djeca su izložena povećanom riziku od toplotnog udara i 
hipotermije. Stoga im u situacijama ekstremno visokih i niskih temperatura treba pružiti dodatnu zaštitu. 
Iz ovog razloga, s vremena na vrijeme ponovite sa djecom praktična uputstva za postupanje u slučaju 
ekstremno niskih i visokih temperatura kako biste bili sigurni da djeca znaju prepoznati, na sebi i drugima, 
simptome toplotnog udara i hipotermije i kako ispravno postupati.

2.3.  Oluja i gràd

Cilj radionice:  

Sticanje znanja o pravilnom postupanju u slučaju oluje praćene sijevanjem munja, grmljavinom i gràdom. 

Uvodna aktivnost:

Igra grmljavine i munje (10 minuta)

ÎÎ Započeti aktivnosti pitanjima : „Draga djeco, da li ste ikada doživjeli grmljavinu i munje?“ „Ako jeste, kako 
ste se osjećali?“

ÎÎ Objasniti da grmljavinu uvijek prati sijevanje, i to na način da prvo vidimo bljesak munje, a zatim 
čujemo grmljavinu. Kazati: „Nakon što vidimo munju, možemo brojati da vidimo koliko dugo treba da se 
začuje zvuk groma. Što duže brojimo, to je dalje od nas“.

ÎÎ Započeti igru memorije kako bi naučili slijed sijevanja i grmljavine - zajedno sa djecom ponavljati 
sljedeće: „Munja, 1, 2, 3, bum!“ 

ÎÎ Djeca stoje u krugu. Prvo dijete kaže: „Munja“ i uz to napravi pokret tijela koji odražava asocijaciju 
djeteta na zadatu riječ, pa ostane stajati. Drugo dijete kaže: „Jedan!“ i takođe ostane da stoji, itd. Kada 
dođe red na dijete koje kaže: „Bum!“ , to dijete sjeda na pod. Igra se nastavlja (ponavljanje riječi ili 
brojeva redom; „Munja, 1,  2, 3, bum!“) dok na nogama ne ostane samo jedno dijete. Učenik može 
dobiti neku simboličnu nagradu ili ukrasnu naljepnicu (stiker). 

ÎÎ Sa djecom zaključiti da je grmljavina opasna i naglasiti da zvuk grmljavine znači da nas može udariti 
grom. Zato je važno naučiti da je najbolji način zaštite od grmljavine što prije ući u kuću ili najbliži 
zatvoreni objekat (školu, prodavnicu), što dalje od vanjskih prozora i vrata. 

ÎÎ Zajedno sa djecom, nekoliko puta ponoviti: „Čim čuješ grmljavinu, uđi u kuću!“

Centralna aktivnost -  1. dio: 

Upoznavanje sa pojmovima oluje i gràda (10 minuta) 

ÎÎ Objasniti djeci da se grmljavine i munje većinom pojavljuju za vrijeme olujnog vjetra i jake i obilne kiše, 
i da ih često prati gràd. Pitati djecu znaju li šta je oluja. Nakon odgovora, dati objašnjenje da je oluja 
veoma brz vjetar koji lomi grane i stabla i nanosi štetu objektima (zgradama, školama, itd.) (Detaljan 
opis pojma, karakteristika i posljedica olujnog vjetra vidjeti u: „Smjernice za realizaciju programa iz oblasti 
zaštite i spasavanja u osnovnim školama“, str. 34-36). 

ÎÎ Postaviti pitanja: „Djeco, jeste li ikada doživjeli gràd?“ i „Ako jeste, kako ste se osjećali?“ Objasniti da je 
gràd pojava ledenih zrna koja padaju s neba i koja mogu biti veličine oraha, kokošijeg jajeta ili čak 
veličine teniske loptice. Gràd može biti veoma opasan - može povrijediti ljude, uništiti voćke i povrće, 
stambene objekte i vozila (Detaljan opis pojma, karakteristika i posljedica gràda  vidjeti u: „Smjernice za 
realizaciju programa iz oblasti zaštite i spasavanja u osnovnim školama“, str. 32-33). 

ÎÎ Uputiti djecu: „Sada, kada znamo o opasnostima olujnog vjetra, grmljavine i gràda, zajedno ćemo naučiti 
kako se zaštititi u slučaju ovih vanrednih situacija.“

Centralna aktivnost – 2. dio 

Prijedlog 1 – Postupanje u slučaju olujnog vjetra praćenog grmljavinom i munjama (25 minuta)

ÎÎ Postaviti djecu u krug i voditi ih kroz ciklus  oluje praćene grmljavinom -  svi zajedno (i odgajatelj i 
djeca):

ÎÎ Gestikulacijom (tapšanjem bedra ili pljeskanjem rukama) oponašati kapi kiše, prvo usporeno i vrlo 
laganim tempom, a zatim sve jače i bržim tempom.

ÎÎ Povisiti glas i viknuti: „Bum!“ oponašajući grmljavinu. Zatim se oglasiti još jače kada grmljavina 
dostigne svoj vrhunac. 

ÎÎ Utišati glas oponašajući jenjavanje grmljavine. Takođe, smanjiti tempo pljeskanja kako  grmljavina 
jenjava. 

ÎÎ Na kraju, oponašati grmljavinu jednim „konačnim bum“ zabave radi, ali i da bi djeca znala da se 
grmljavina može oglasiti i nakon prestanka padavina. 

ÎÎ Djeca uglas ponavljaju poruku: „Čim čuješ grmljavinu, uđi u kuću!“ nekoliko puta, svaki put sve glasnije.
ÎÎ Pitajte djecu šta rade kada su napolju. Ako nema odgovora, pomoći im sa nekoliko prijedloga: voze 
bicikl, igraju se u praku, voze rolšue, igraju školice i lastike, igraju fudbal, itd. 

ÎÎ Dok ostala djeca sjede u krugu, odgajatelj bira dvoje-troje djece i daje im zadatak da oponašaju igre 
koje se igraju na otvorenom prostoru (u parku, lopte, autića, lastike, itd.)

ÎÎ Odrediti dio učionice (npr. ćošak) koji će predstavljati zatvoreni prostor - kuću, ili zadužiti nekoliko 
druge djece da glume „kuću“ tako što će stati jedni naspram drugih, ruke podići visoko i napraviti 
„krov“ kuće. 

ÎÎ Glasno reći: „Buuum!“ i podsjetiti djecu koja se igraju na poruku: “Čim čuješ grmljavinu, uđi u kuću!“. 
ÎÎ Djeca koja su ostala da sjede u krugu, po istom principu od ranije, oponašaju ciklus oluje praćene 
grmljavinom (pljeskanje i tapšanje, glasno oglašavanje ...).

ÎÎ Grupu djece koja izvode igre na otvorenom prostoru podsticati da trče sa rukama  podignutim uvis 
oponašajući zvuk groma propraćenog munjom, dok ponavljaju pravilo: „Ja sam munja, a vi ste napolju i 
mogu vas stići!“

ÎÎ Nakon što sva djeca koja su izvodila igre na otvorenom prostoru uđu u improviziranu kuću, dijete 
koja oponaša grom glumi umor i izvodi pokrete padanja na pod, jer više ne može naškoditi djeci sada 
kada su na sigurnom. 

ÎÎ Pitati djecu boje li se grmljavine i znaju li kako se zaštititi od munje i groma. 
ÎÎ Završiti aktivnost zajedničkim ponavljanjem poruke (uglas): „Čim čuješ grmljavinu, uđi u kuću!“

Prijedlog 2 – Bojenje (20 minuta) 

ÎÎ Nakon predstavljanja pojma olujnog vjetra, grmljavine i gràda, najaviti djeci da je naredna aktivnost 
bojenje. 

ÎÎ Podijeliti djeci bojanku „Kako se zaštititi tokom oluje“ (vidjeti Prilog 6) i reći da će u bojanci upoznati 
drugare Damira i Maju, koji će ih naučiti pravilima ponašanja i zaštite u slučaju olujnog vjetra. 

ÎÎ Objasniti svaki crtež u bojanci i obrazložiti tekst ispod crteža koji sadrži važne poruke. Uputiti 
djecu na aktivnost bojenja svih crteža koji sadrže poruke o tome kako se zaštititi (jedan po jedan). 
Po završetku zadatih aktivnosti, pitati koju poruku prenosi crtež. Prije realizacije date aktivnosti, 
pregledati bojanku i detaljno pročitati uputstvo za ponašanje u slučaju olujnog vjetra (vidjeti 
„Smjernice za realizaciju programa iz oblasti zaštite i spasavanja u osnovnim školama“, str. 37). Nakon 
što djeca završe sa bojenjem svih crteža, pitati ih šta su naučila od Damira i Maje - kakva vrsta oblaka 
nagovještava kišu i kako se ponašati ako ih ugledaju na nebu? Ponoviti sa djecom glavne poruke. 

Prijedlog 3 – Bojenje (30 minuta) 

ÎÎ Podijeliti djeci bojanke „Kako se zaštititi tokom gràda“ (vidjeti Prilog 7) i uputiti ih da će u bojanci 
upoznati drugare Damira i Maju koji će ih naučiti pravilima ponašanja i zaštite u slučaju gràda (tuče). 

ÎÎ Objasniti svaki crtež u bojanci ponaosob i obrazložiti tekst ispod crteža koji sadrži važne poruke. 
Detaljno objasniti 3 - 4 crteža i osnovne poruke i uputiti ih na aktivnost bojenja izabranih crteža. 
Po završetku aktivnosti, pitati koju poruku crteži prenose. Prije realizacije date aktivnosti, pregledati 
bojanku i detaljno pročitati uputstvo za ponašanje u slučaju gràda (vidjeti „Smjernice za realizaciju 
programa iz oblasti zaštite i spasavanja u osnovnim školama, str. 33-34). 

Uputstvo za  rad sa djecom

Odgajatelj detaljno prolazi kroz bojanku sa djecom kako  bi se uvjerio da su djeca razumjela  
ključne pojmove i usvojila značajne poruke o zaštiti od opasnosti. Zbog ograničenog trajanja 
centralne aktivnosti, odgajatelj bira 3-4 crteža iz bojanke, dok djeca preostale crteže boje kod 
kuće. U ovu zadaću treba da se uključe i roditelji, koji će djeci, dok budu bojila preostale crteže, 
čitati i tumačiti uputstva iz bojanke. Nakon što ih oboje, djeca donose bojanke odgojjitelju, koji 
zajedno sa njima prolazi kroz obojene crteže i pita djecu znaju li šta svaki crtež predstavlja – 
koju poruku prenosi. Odgajatelj ponavlja sve date poruke o zaštiti da se uvjeri da su ih sva djeca 
usvojila.

Završna aktivnost:

Prijedlog 1 – Igra brojanja (pravilo 30/30) (5 minuta):

ÎÎ Potrebno je objasniti djeci da je grom veoma opasan. Ako čuju grmljavinu, to znači da je grom 
dovoljno blizu i da ih može povrijediti, te je potrebno dodatno istaći: „Kada čujete da grmi, odmah se 
sklonite na sigurno (u kuću, vrtić, školu, biblioteku ili neki drugi javni objekat itd.)“

ÎÎ Djeca stanu u krug i jedno dijete broji do 1-30. Ako dijete ne zna brojati do 30, potrebno mu je 
pomoći. Potom dodatno objasniti: „Kada vidite munju, zajedno sa starijom i iskusnijom osobom (mamom, 
tatom, bakom, dedom, učiteljem, itd.) brojte sve dok ne čujete grmljavinu. Ako između munje i udara groma 
prođe 30 sekundi ili manje, odmah uđite u zatvoreni prostor (u kuću, vrtić, itd). Nakon što čujete zadnji 
udar groma, ostanite u zatvorenom prostoru 30 minuta prije nego što opet izađete napolje. Zamolite 
mamu, tatu ili učitelja da vam kažu kada je proteklo 30 minuta i kada možete opet izaći napolje“. 

Prijedlog 2 – Igra crtanja (5 minuta): 

ÎÎ Potrebno je dati uputstvo djeci da nacrtaju sliku oluje (kako izgleda) ili da pokušaju nacrtati šta treba 
da rade kada dođe oluja koju prate grmljavina i gràd. 

Didaktičko – metodička sredstva za odgajatelje

Bojanka za djecu – Kako se zaštititi tokom oluje – Prilog 6.

Bojanka za djecu – Kako se zaštitit tokom gràda (tuče) – Prilog 7.

2.4.  Poplava 

Cilj radionice:  

Usvajanje znanja i vještina o pravilnom postupanju u slučaju poplave.

Uvodna aktivnost:

Prijedlog 1 - Asocijacije u ogledalu (5 minuta)

ÎÎ Podijeliti djecu u dvije jednake grupe i odvojiti ih u dva reda, jedne naspram drugih (vrsta A i vrsta 
B). Osoba koja predvodi proces izgovara određenu riječ. Djeca iz reda A prave položaj tijela koji 
odražava njihovu asocijaciju na zadatu riječ. Djeca iz reda B imitiraju položaj tijela djeteta preko puta 
sebe iz reda A. Nakon svakog položaja tijela, dijete koji stoji prvo u redu B prelazi u red  A. Igra traje 
dok sva djeca ne provedu aktivnosti u oba reda. Moguće zadate riječi su: sunce, snijeg, vjetar / oluja, 
hladno, toplo, i sl.  

Prijedlog 2 – Igra kiše (3 minute) 

ÎÎ Dati djeci uputstvo da se pretvaraju da su kapi kiše. Za početak, grupi od četvoro-petoro djece reći 
da stanu u kraj učionice i plješću dlanovima kako bi oponašali zvuk kapi kiše, te im objasniti da time 
oponašaju kišu koja sitno sipi i koja nije opasna. Nakon toga, još nekolicinu djece pridružiti grupi koja 
plješće i ukazati im na promjenu, odnosno objasniti da su time pojačala kišu i napravila baru. Na kraju, 
potrebno je zamoliti svu djecu da stanu zajedno i plješću, te im kazati da su time napravila veliku kišu i 
poplavu! 

 

Centralna aktivnost -  1 dio: 

Upoznavanje sa pojmom poplave i posljedicama (10 minuta)

ÎÎ Prilog 8 (vidjeti niže) sadrži nekoliko fotografija poplave. U pripremi, potrebno je izrezati fotografije 
tako da svaka fotografija bude odvojena. Prije centralne aktivnosti, pripremiti veliki papir (za papirnu 
tablu) na kome flomasterom treba iscrtati dvije kolone. Fotografije poplave se kasnije ljepljivom 
trakom lijepe u lijevu kolonu na papirnoj tabli. 

ÎÎ Djeca zajedno sa odgajateljem sjedaju u krug. 
ÎÎ Pripremiti fotografije na kojima su prikazane poplave i pitati djecu mogu li prepoznati o kojoj je 
prirodnoj nesreći riječ. 

ÎÎ Pokazivati djeci fotografije poplava jednu po jednu (fotografije kruže od djeteta do djeteta). Pitati 
djecu šta vide na slici i da li su ikada vidjela nešto slično. Pitati: „Šta mislite, kako se osjećaju ljudi na 
slikama? A cuko? Sigurno su prestrašeni“.

ÎÎ Nakon što djeca završe sa davanjem odgovora / komentara, zalijepiti fotografije poplava u lijevu 
kolonu na papiru. 

ÎÎ Objasniti da se poplave dešavaju nakon dugih i jakih padavina (koje traju u serijama od tri ili više dana), 
kada rijeke više ne mogu primiti vodu, pa nastaju poplave. Takođe, objasniti da poplave mogu nastati i 
u proljeće usljed naglog otapanja snijega. Poplave mogu biti visoke samo nekoliko centimetara, a mogu 
biti i tako visoke da pokriju kuću (sve do krova). Zaključiti opis poplave rečenicom: „Poplave su opasne, 
ali postoji način da se mi, naše porodice, prijatelji i komšije, od njih zaštitimo“. 

Centralna aktivnost -  2 dio: 

Prijedlog 1 - Sticanje znanja o mjerama zaštite od poplava (30 minuta)

ÎÎ Nakon predstavljanja pojma poplave i kratkog razgovora o njenim posljedicama, najaviti djeci da je 
naredna aktivnost bojenje. 

ÎÎ Podijeliti djeci bojanku „Kako se zaštititi tokom elementarnih nepogoda“ (vidjeti Prilog 9) i kazati da 
je iduća aktivnost savladavanje načina na koji se treba pripremiti za poplavu kako bi djeca, zajedno sa 
svojom porodicom, bila sigurna tokom i nakon nepogode. 

ÎÎ Priprema za aktivnost: Prilog 10 (vidjeti niže) sadrži fotografije koje prikazuju predmete koje djeca 
treba da pripreme sa svojom porodicom i čuvaju u kući u slučaju prirodne nesreće. U pripremi, 
potrebno je izrezati fotografije zajedno sa tekstom ispod, tako da svaka fotografija bude odvojena. 
Fotografije svih predmeta se kasnije ljepljivom trakom lijepe u desnu kolonu na papiru.

ÎÎ Djeca zajedno sa odgajateljem sjedaju u krug. 
ÎÎ Djeca otvore stranu br. 1 i odgajatelj naglasi da je najbolji način pripreme da, zajedno sa porodicom, 
na vrijeme pripreme ruksak ili torbu sa zalihama koje je lako nositi ukoliko je potrebno napustiti 
kuću. 

ÎÎ Djeca otvore stranu br. 2 i odgajatelj pita: „Djeco, šta vidite na ovoj stranici?“ Nakon odgovora, zaključiti 
da slika prikazuje brata i sestru koji zajedno s tatom i mamom pripremaju zalihe za slučaj evakuacije. 
Najaviti da će u bojanci vidjeti koje predmete brat i sestra pakiraju.

ÎÎ Poredati u sredinu kruga fotografije zaliha (na pod, licem prema dole) i zamoliti djecu da jedno po 
jedno podignu po jednu fotografiju, kažu šta vide na njoj i pokažu je ostaloj djeci (fotografija kruži od 
djeteta do djeteta). Nakon toga, ponoviti koji predmet se nalazi na fotografiji i zalijepiti fotografiju u 
desnu kolonu na papiru. 

ÎÎ Nakon što odgajatelj zalijepi sve fotografije, vratiti se na stranu br. 3 u bojanci i zadati zadatak da na 
crtežu oboje sve predmete koje treba da stave u ruksak u slučaju da moraju iznenada napustiti kuću. 
Nakon što djeca oboje crtež, provjeriti koji predmeti su obojeni i ponoviti koje je sve predmete 
potrebno pripremiti da biste se uvjerili da su djeca usvojila date informacije.

ÎÎ Nakon završene aktivnosti, djeci podijeliti po jedan primjerak „Spiska potrepština u slučaju evakuacije“ 
(vidjeti Prilog 11). (Napomena za odgojitelja: Nakon časa, roditeljima dati drugi primjerak spiska i dati 
im zadatak da kod kuće, zajedno sa djecom, pregledaju spisak i počnu da pripremaju zalihe u svom domu, 
uz maksimalno uključivanje djece u tu aktivnost).

ÎÎ Potom, preći na stranu br. 4 u bojanci i reći da je, pored ruksaka sa potrepštinama, drugi način 
pripreme za elementarnu nepogodu da porodica sačini porodični plan za slučaj opasnosti - npr. 
poplave, zemljotresa, snažne oluje (vidjeti Prilog 12).

ÎÎ Pitati djecu znaju li zbog čega je važno da porodica napravi plan za slučaj opasnosti? Nakon odgovora, 
objasniti djeci da se može desiti da porodica ne bude na okupu kada do nepogode dođe. Zato je 
važno unaprijed pripremiti plan, koji cijela porodica treba da zna i razumije. Plan će pomoći djeci i 
roditeljima da u slučaju nesreće međusobno stupe u kontakt (ukoliko su razdvojeni) i odrede sigurno 
mjesto na kojem će se sastati (ako budu morali napustiti kuću).  

ÎÎ Podijeliti jedan primjerak plana djeci, a drugi primjerak roditeljima nakon časa.

Uputstvo za rad sa djecom

Objasniti roditeljima da je potrebno da kod kuće, zajedno sa djecom, popune dva primjerka 
Porodičnog plana za slučaj opasnosti – jedan će roditelji čuvati na sigurnom mjestu (u torbi, autu, 
kancelariji), a drugi će staviti u dječiji ruksak ili torbu i objasniti djeci da je ovo jako važan papir i 
da ga uvijek nose sa sobom. Takođe, objasniti roditeljima da škola treba da ima ažurne kontakt-
informacije roditelja ili nekog drugog člana porodice, uključujući brojeve telefona na poslu, kod 
kuće, kao i broj mobilnog telefona, i adresu elektronske pošte, ako je imaju. Osim toga, škola 
mora imati informacije o mjestu evakuacije djeteta (adresa i kontakt telefon) ukoliko se dijete 
nađe u predškolskoj ustanovi u slučaju elementarne nepogode. Na narednom času, djeca 
donose popunjen porodični plan za slučaj opasnosti, te odgajatelj, zajedno sa djecom, pregledava 
popunjene planove, čestita na odlično urađenoj domaćoj zadaći i kaže djeci da plan čuvaju na 
sigurnom mjestu.

Prijedlog 2 - Usvajanje znanja o mjerama zaštite od poplava (30 minuta)

ÎÎ Podijeliti djeci bojanku „Kako se zaštititi tokom poplave“  (vidjeti Prilog 13.) i kazati im da će u bojanci 
upoznati macu Kiti i cuka Binga, koji će ih naučiti pravilima ponašanja i zaštite u slučaju poplave. 

ÎÎ Potrebno je djeci dati detaljno uputstvo za svaki crtež u bojanci i obrazložiti tekst ispod crteža koji 
sadrži važne poruke o zaštititi od opasnosti. Nakon što djeca oboje jedan crtež, potrebno ih je pitati 
koju poruku crtež prenosi. Prije realizacije aktivnosti, pregledati bojanku i detaljno pročitati uputstvo 
za ponašanje u slučaju poplave (vidjeti “Smjernice za realizaciju programa iz oblasti zaštite i spasavanja u 
osnovnim školama“, str. 41-42). 

ÎÎ Kada djeca završe sa svim aktivnostima u bojanci, pitati ih jesu li razumjela zbog čega je bitno da sa 
roditeljima pripreme plan komunikacije sa ukućanima u slučaju opasnosti i da zajedno odrede 
sigurno mjesto na kojem će se sastati ako budu morali da napuste kuću. Kada daju odgovor, ukazati 
djeci kroz igru kako bi izgledalo da nemaju ovaj  plan. 

ÎÎ Podijeliti djecu u manje grupe (po troje) uz uputstvo da zapamte ko sve pripada kojoj grupi, nakon 
čega svi budu u pokretu unutar prostorije, odlaze iz svoje grupe da se druže sa drugom djecom koja 
nisu članovi njihove grupe. Nakon nekoliko minuta, na zvuk zvona i poziv da se što brže sastanu sa 
članovima svoje grupe, potrebno je zabilježiti koliko im je sekundi potrebno da ponovo formiraju iste 
grupe. 

ÎÎ Dati uputstvo djeci da prvo odrede mjesto u prostoriji  na kom će se sastati. Potom se grupe razilaze, 
djeca se kreću po prostoriji nekoliko minuta i druže sa djecom iz drugih grupa, nakon čega se, na 
određeni signal, grupe ponovno sastanu na mjestu evakuacije koje su ranije odredile. Zabilježiti koliko 
sekundi treba djeci da se nađu sa svojom grupom. 

ÎÎ Razgovarati sa djecom da li im je bilo lakše da se sastanu u toku prve ili druge vježbe? I zašto?

Završna aktivnost:

Aktivnost crtanja (15 minuta)

ÎÎ Zadati djeci zadatak da predstave poplavu u obliku čudovišta (kada bi poplava bila čudovište, kako 
bi izgledala?). Crtaju flomasterima na papiru, a kada završe, svako dijete predstavlja svoj crtež i 
objašnjava zbog čega je baš na taj način predstavilo čudovište.

ÎÎ Po završetku ove aktivnosti, djeci zadati zadatak da pokušaju nacrtati šta treba da rade kada dođe 
do velike poplave. Po završetku crtanja, svako dijete predstavlja / objašnjava svoj crtež. Na kraju je 
potrebno rezimirati glavne poruke o zaštiti o opasnosti kako bi se utvrdilo da su ih djeca usvojila. 
Analizirati sa djecom i zaključiti da su usvojena znanja o zaštiti od poplave njihovo oružje u borbi sa 
čudovištem - poplavom. Kada imaju znanje, ne moraju da se plaše čudovišta - mogu ga pobijediti.

Didaktičko – metodička sredstva za odgajatelje

Fotografije poplave – Prilog 8.

Bojanka za djecu – Kako se zaštititi tokom elementarne nepogode – Prilog 9.

Fotografije potrepština u slučaju evakuacije – Prilog 10.

Spisak potrepština u slučaju evakuacije – Prilog 11.

Porodični plan za slučaj opasnosti - poplave, zemljotresa, snažne oluje  - Prilog 12.

Bojanka za djecu – Kako se zaštititi tokom poplave – Prilog 13

2.5.  Klizišta i odroni  

Cilj radionice:  

Prepoznavanje pokazatelja da su se klizišta i odroni aktivirali i sticanje znanja o pravilnom postupanju u tim 
situacijama. 

Uvodna aktivnost:

Ljudske mašine (15 minuta):

ÎÎ Djecu podijeliti u grupe od četiri-pet članova. Uputiti djecu u sadržaj kartica sa crtežima nekih od 
prevoznih sredstava – npr. avion, autobus, automobil, traktor, vatrogasna kola, kola hitne pomoći, itd. 
Svaka grupa izvlači po jednu karticu sa zadatkom da djeca svojim tijelima formiraju zadato prevozno 
sredstvo. Sva djeca treba da učestvuju u prikazu i svako mora predstavljati neki dio vozila, s tim da 
niko ne glumi osobu koja upravlja prevoznim sredstvom. Potrebno je predstaviti prevozna sredstva 
bez riječi, dozvoljene su samo onomatopeje.

ÎÎ Svaka grupa dobija po pet minuta vremena za pripremu. U toku pripreme, grupe mogu da se udalje 
jedne od drugih, izađu iz prostorije i slično, da ne bi vidjeli jedni druge.

ÎÎ Grupe predstavljaju svoje prikaze, a ostali pogađaju koje je to vozilo.

Centralna aktivnost: 

Postupanje u situaciji odrona i klizišta (60 minuta)

ÎÎ Pripremiti nekoliko slika na kojima su prikazane posljedice klizišta i odrona i pitati djecu mogu li 
prepoznati o kojoj je elementarnoj nepogodi riječ.

ÎÎ Nakon što je tema radionice definirana, potrebno je djecu kratko upoznati sa pojmovima klizišta 
i odrona. (Napomena: detaljan opis pojma, karakteristika i posljedica klizišta vidjeti u: „Smjernice za 
realizaciju programa iz oblasti zaštite i spasavanja u osnovnim školama“, str. 43-44). 

ÎÎ Djecu podijeliti u male grupe. Svaka grupa dobije materijal za izgradnju kuće (jednu ili više kartonskih 
kutija, slamčice, plastelin, ljepljivu traku, makaze). Zadatak im je da od tog materijala naprave kuću. 
Kada su kuće gotove, odgajatelj organizira obilazak tako da svaka grupa ima priliku da predstavi svoju 
maketu. Grupe imaju mogućnost da prave i različite građevine (kuću, školu, vrtić itd.).

ÎÎ Zatim, djeci se daje uputstvo da zamisle da su nakon izgradnje kuće saznali da se ona nalazi 
na zemljištu sklonom odronima i klizištima. Zato odlučuju da budu oprezni i prate situaciju. 
Postaviti pitanje po čemu bi mogli da prepoznaju da se sprema aktiviranje klizišta i odrona.                                                 
Zapisivati na tabli ideje djece, komentirati ih i izdvojiti sugestije koje zaista mogu ukazivati na 
aktiviranje klizišta i odrona. Dodati indikatore kojih se djeca nisu sjetila.

Završna aktivnost:

Hod kroz klizišta i odrone (10 minuta)

ÎÎ Podijeliti djecu u parove, na pod staviti više velikih papira (za papirnu tablu).  Djeci objasniti da papir 
predstavlja dio zemljišta na kom se aktiviralo klizište i dati im zadatak da hodaju unutar prostorije 
izbjegavajući ta mjesta. Jedno dijete iz para hoda zatvorenih očiju, a drugo ga usmjerava riječima. 
Dijete koja usmjerava kreće se ispred svog para i daje mu uputstvo kako da hoda sigurno između 
klizišta. Svi parovi kreću u isto vrijeme. 

ÎÎ
ÎÎ
ÎÎ

2.6.  Požar 

Cilj radionice:  

Prepoznavanje znakova požara i usvajanje znanja o pravilnom načinu reagiranja u situaciji izbijanja požara u 
predškolskoj ustanovi. 

Uvodna aktivnost:

Vatrogasci (15-20 minuta)

Cilj aktivnosti je da djeci pruži osnovna znanja o vatrogascima i njihovoj radnoj opremi, uz objašnjenje 
kako ih ta oprema štiti tokom gašenja požara kako bi i djeca postala svjesna njenog značaja.
Predviđene aktivnosti treba realizirati prije posjete vatrogasnoj stanici ili prije nego što vatrogasac dođe u 
posjetu predškolskoj ustanovi. 
Potrebno je pripremiti sljedeći didaktički materijal:  3-4 velika lista papira za crtanje (za papirnu tablu), 
veliki list papira za lijepljenje, makaze, ljepilo i flomastere u boji. Potom, nacrtati, obojiti i izrezati zaštitnu 
vatrogasnu kacigu, zaštitnu masku, zaštitne vatrogasne rukavice, radnu bluzu i vatrogasne čizme.
Poleći jedno dijete na list papira i označiti konture tijela djeteta, koje će poslužiti kao kontura za 
„vatrogasca u učionici“. Na papiru nacrtati lice vatrogasca, bluzu i pantalone, te zalijepiti papir sa likom 
vatrogasa na zid u učionici. Zajedno sa djecom, dati vatrogascu ime i napisati ga iznad slike. Pripremiti 
izrezanu kacigu vatrogasca, masku, rukavice, kaput i čizme. Započeti razgovor sa djecom o dijelovima 
zaštitnog odijela vatrogasca uz pojašnjavanje koji dio tijela svaki od njih štiti. Potrebno je postavljati pitanja 
i dopunjavati odgovore:

ÎÎ zaštitna maska omogućava vatrogascu da udiše čist zrak kroz usta i nos kad oko njega ima puno dima. 
Kada vatrogasac stavi masku i počne da govori, zvuči jako čudno.

ÎÎ zaštitna kaciga štiti glavu vatrogasca od ozlijeda. Zaštitno odijelo, čizme i rukavice štite tijelo, ruke i 
noge vatrogasca od toplote (vatre). 

Centralna aktivnost  - 1. dio

Prijedlog 1 - Šta je dobro, a šta ne? (50 minuta)

Ukoliko postoji mogućnost, potrebno je obezbijediti slikovni didaktički materijal koji prikazuje pravilno 
postupanje i slikovni didaktički materijal koji prikazuje nepravilno postupanje. Centralna aktivnost može se 
organizirati na sljedeći način:

ÎÎ Dati djeci uputstvo o slikama koje prikazuju određeno ponašanje u slučaju požara. Neki od tih 
postupaka zaštitiće nas u slučaju požara, a drugi ne. Djeca treba da razvrstaju pravilne postupke na 
jednu stranu, a na drugu postupke koji ih neće zaštititi. Djeca obavljaju zadatak na nivou velike grupe. 
Nakon što dobiju instrukciju, dobijaju pomiješane slike koje prikazuju pravilne i nepravilne postupke 
u slučaju požara i imaju 15-20 minuta da ih razvrstaju. Djeci se mogu dati i veliki hamer ili papir za 
papirnu tablu, na kojem će lijepiti grupne slike. 

ÎÎ Nakon što završe sa razvrstavanjem, djeca objašnjavaju zbog čega su određeno ponašanje procijenila 
kao pravilno ili nepravilno u slučaju požara. Zabilježiti njihova zapažanja na tabli, dijeleći ih, na različitim 
dijelovima table, na  pravilne i nepravilne. Dati kritički osvrt na dobijene odgovore navodeći razloge 
zbog kojih određeno ponašanje nije bezbjedno u slučaju izbijanja požara. Dodati pravilne postupke 
koji nisu predstavljeni slikama (ukoliko ih ima). 

Prijedlog 2 - Posjeta vatrogasnoj stanici (1-2 nastavna časa, uključujući odlazak i povratak)

Posjeta vatrogasnoj stanici može pomoći djeci da upoznaju drugare vatrogasce, da se upoznaju sa 
vatrogasnom odjećom, obućom i opremom, kao i da vide kako izgleda pravo vatrogasno vozilo. 
Povezivanje sa lokalnom vatrogasnom stanicom takođe je odličan način da djeca nauče kako postupati  
u slučaju požara. Budući da se radi o djeci predškolskog uzrasta, ovo putovanje je dobro planirati sa 
roditeljima, u terminu u kojem su i roditelji i vatrogasci slobodni. 
Prije posjete, kontaktirati sa lokalnom vatrogasnom stanicom i zakazati termin posjete predškolske 
grupe. Pripremiti pitanja, na primjer: „Čime se bave vatrogasci? Koju uniformu vatrogasci nose? Šta se 
nalazi u vatrogasnoj stanici? Zašto su vatrogasci i vatrogasna stanica bitni?“. Saslušati i dopuniti odgovore 
djece.
Nakon posjete, razgovarati sa djecom o posjeti vatrogasnoj stanici. Pripremiti pitanja, na primjer: 
„Šta vam se najviše svidjelo u vatrogasnoj stanici? Kako nas vatrogasci štite? Šta mislite – koji dio posla 
vatrogasca je najteži? Koji dio posla vatrogasca je zabavan?“

ÎÎ Sa djecom pripremiti veliki list papira (za papirnu tablu ili hamer), na kom će pisati „Hvala vam što nas 
štitite i što ste nam drugari!“. Baner ukrasiti otiscima dlanova djece ili fotografijama koje su odgajatelj 
ili roditelji slikali u toku posjete vatrogasnoj stanici. Baner pokloniti vatrogasnoj stanici. 

Uputstvo za  rad sa djecom

ÎÎ Prilikom zakazivanja posjete vatrogasnoj stanici, obavijestiti vatrogasce da u posjetu dolaze 
veoma mala djeca, tako da mogu pripremiti informacije i aktivnosti prilagođene njihovom 
uzrastu. Na primjer: testiranje sirene za vatrogasnu uzbunu i neke pojedinosti o požaru mogu 
biti strašne za predškolski uzrast.

ÎÎ Zamoliti pripadnike vatrogasne jedinice da se prvo predstave u civilnoj odjeći, a onda obuku 
vatrogasno odijelo. Ukoliko postoji mogućnost, vatrogasci demonstriraju vatrogasnu odjeću i 
opremu na odgajatelju. 

ÎÎ Zamoliti vatrogasce da djeci daju osnove ponašanja u slučaju požara, na primjer:
1. Nacrtajte plan evakuacije iz kuće u slučaju požara i razgovarajte o planu sa svojom 
porodicom (plan evakuacije će vam pomoći da izađete živi)!
2. Redovno vježbajte plan evakuacije sa ukućanima (vježbajte plan evakuacije i u noćnim 
satima). Ako vas požar zadesi u kući - ne čekajte, SVAKA SEKUNDA JE VAŽNA - izađite 
odmah iz kuće i recite tati ili mami da pozovu vatrogasce telefonom na broj 123. Kako 
budete izlazili iz kuće, tako zatvarajte sva vrata za sobom!
3. Dogovorite sa roditeljima mjesto okupljanja i sigurno sastajalište van kuće i odmah krenite 
u tom pravcu. 
4. Kada izađete, OSTANITE NAPOLjU, nikako se ne vraćajte u kuću u plamenu dok 
vatrogasci ne kažu da je sigurno.

Završna aktivnost:

Aktivnost bojenja (15 minuta): 

ÎÎ Podijeliti djeci bojanku „Kako se zaštititi tokom požara“ (vidjeti Prilog 14) i kroz aktivnosti ponoviti 
sadržaje kako se treba ponašati ako kuću ili stan zadesi požar. Pročitati djeci poruke o zaštiti od 
opasnosti, predvoditi aktivnosti zadate u bojanki i, na kraju, zajedno sa djecom ponoviti ključne 
poruke  o zaštiti od požara (vidjeti „Smjernice za realizaciju programa iz oblasti zaštite i spasavanja u 
osnovnim školama“, str. 51-52).  

Didaktičko – metodička sredstva za odgajatelje

Bojanka za djecu – Kako se zaštititi tokom požara – Prilog 14

2.7.  Plan evakuacije

Cilj radionice:  

Upoznati se sa planom evakuacije predškolske ustanove.

Uvodna aktivnost:

Gužva u autobusu (10 minuta)

ÎÎ Označiti ljepljivom trakom prostor u obliku pravougaonika, dovoljno veliki da u označeni prostor 
mogu stati sva djeca i kazati im da je to gradski autobus. Dati im uputstvo da zamisle da je radni dan, 
jutro i da svi kreću od kuće i žure da stignu na vrijeme u vrtić. Na početnoj su stanici autobusa koji 
ide u pravcu vrtića i svi treba da se ukrcaju. Nakon ukrcavanja, simulirati vožnju: „Idemo, autobus se 
vozi, truckamo se i evo nas na sljedećoj stanici“. Ulaze novi putnici, pa je gužva u autobusu veća. Podići 
ljepljivu traku sa uže strane i pomjerati je prema drugoj strani pravougaonika, čineći autobus još 
manjim. Djeca treba da se pomjere bliže jedni drugima, ostajući sve vrijeme u označenim granicama 
pravougaonika, to jest autobusa. Nastaviti sa simuliranjem vožnje: „Krenuli smo, vozimo se, autobus 
skreće lijevo“ (ovo sugerirati i tijelom - svi  se naginju na lijevu stranu). Na sljedećoj autobusnoj stanici 
ukrcavaju se novi putnici. Ponovo pomjeriti užu stranu ljepljive trake prema drugoj čineći prostor još 
manjim, i tako 3-4 puta. (Napomena: Tokom ove aktivnosti sva djeca su u autobusu - niko od putnika ne 
izlazi već na svakoj stanici ulaze novi putnici, što rezultira smanjenjem prostora u autobusu u koji se sva 
djeca moraju smjestiti).

Centralna aktivnost:

Simulacija evakuacije (30 minuta)

ÎÎ Podsjetiti djecu da je na prethodnim radionicama više puta bilo govora o evakuaciji kao veoma 
važnom postupku. Kako je svaki objekat specifičan, tako specifičan mora biti i plan njegovog 
napuštanja. Zato i predškolska ustanova ima svoj plan evakuacije, kog je potrebno razraditi. Predstaviti 
djeci plan evakuacije predškolske ustanove.

ÎÎ Nakon predstavljanja plana evakuacije i razmatranja eventualnih nedoumica, odabrati elementarnu 
nepogodu najpogodniju za ovu svrhu i predvoditi simulaciju evakuacije (vidjeti Prilog 15. – Scenario 
požara u predškolskoj ustanovi).

ÎÎ Zbog jačine zvuka alarma, djeca predškolskog uzrasta mogu se prestrašiti, pa se predlaže probno 
aktiviranje alarma jedanput mjesečno ili jednom u pola godine kako bi se djeca navikla na njegov zvuk. 
Takođe, u tu svrhu može poslužiti zviždaljka koja proizvodi najsličniji zvuk. Na primjer, odgajatelji mogu 
kreirati igru postrojavanja, najpoželjnije u jutarnjim satima, u kojoj se nakon glasnog zvižduka djeca 
brzo redaju u kolonu i to bez trčanja i guranja. Na ovaj način, djeca će vremenom izgubiti „strah od 
nepoznatog“ i neće panično reagirati u slučaju oglašavanja alarma za uzbunu. Nakon toga, organizirati 
aktivnost upoznavanja djece sa pravim znakovima za uzbunjivanje. Takođe, kroz igru je djecu 
potrebno naučiti kako da izađu iz prostorije. Na primjer, igra se može zvati „Pratimo našeg vođu“, 
u kojoj se djeca drže za ruke, konopac ili plahtu vezanu u čvorove i mirno prate svog odgajatelja. U 
slučaju evakuacije djece potrebno je obratiti naročitu pažnju na djecu s teškoćama u razvoju. 

Završna aktivnost:

Gusjenica (5 minuta): 

Djeca stanu u krug i okrenu se bočno. Stave ruke na ramena djetetu ispred sebe i približe se jedni 
drugima tako da im se stopala dodiruju. Zatim se polako spuštaju u čučeći položaj i sjedaju u krilo djetetu 
iza sebe. Kad svi sjednu, pokušavaju zajedno da hodaju kao velika gusjenica.

3. Mlađi osnovnoškolski uzrast
3.1.  Zemljotres 

Cilj radionice:  

Usvajanje znanja o pravilnom postupanju u slučaju zemljotresa. 

Uvodna aktivnost:

Igra asocijacija (15 minuta):

ÎÎ Predložiti ili zatražiti tri dobrovoljca. Svako dobija po jednu riječ koja asocira na zemljotres. Zadatak je 
pantomimom dočarati ostatku grupe značenje zadate riječi. Kada grupa pogodi, zabilježiti pogođenu 
riječ na tabli. Troje dobrovoljaca, jedno za drugim, pantomimom asociraju grupu na riječ koja im 
je zadata. Kada su sve tri riječi na tabli, zamoliti djecu u grupi da pogode o kojoj će elementarnoj 
nepogodi razgovarati. Primjeri asocijacija: rupa u zemlji, trese se, padanje, i slično.

Centralna aktivnost: 

Vođena dramatizacija (60 minuta) 

Prostor predviđen za radionicu je učionica. Zbog prirode aktivnosti, preporuka je da radionicu vode 
dvije osobe – jedna da predvodi proces dramatizacije, dok druga na tabli bilježi predložene intervencije. 
Prijedlozi se upisuju u dvije kolone. U jednu se unose korisne intervencije, a u drugu intervencije koje ne 
bi doprinijele zaštiti u slučaju zemljotresa. 

ÎÎ Nakon kratkog predstavljanja pojave zemljotresa, uputiti učenike u dramatizaciju pozivajući ih da 
zamisle da se radi o jednom običnom danu u školi. Na primjer, reći im: „Zamislite da ste na času 
matematike. Sjedite, slušate učiteljicu, razmišljate kada će odmor . . . Odjednom osjetite da tlo podrhtava. 
Šta mislite, šta bi trebalo uraditi?“ Nakon što neko od učenika iznese prijedlog, bez obzira da li bi to 
bila pravilna reakcija ili ne, cijela grupa ga ponovi (na primjer, čučnu ispod klupa), a učitelj komentariše. 
Ukoliko je reakcija dobra, objasniti zbog čega je dobra. Ako nije, objasniti zbog čega nije i šta bi se 
dogodilo da to zaista uradimo u slučaju zemljotresa. Zabilježiti predloženu intervenciju na tabli, 
u odgovarajućoj koloni. Zatim, pitati učenike šta bi još moglo da se učini. Sve vrijeme održavati 
dramatizaciju, govoreći da tlo i dalje podrhtava. Kad učenici nemaju više ideja, postavljati potpitanja: 
„Da li prilazimo prozorima ili ne, šta mislite?“  (Napomena: vidjeti „Ponašanje prije, tokom i nakon 
zemljotresa“, „Smjernice za realizaciju programa iz oblasti zaštite i spasavanja u osnovnim školama“, str. 
23-24).

ÎÎ Nakon što su sve ideje iscrpljene, dodati postupke koje učenici nisu spomenuli i sumirati pravilan 
način zaštite u slučaju zemljotresa. Sumiranje se može izvesti i dramatizacijom. Može se predložiti 
djeci da odglume ispravne postupke u slučaju pojave zemljotresa. Nakon toga, učenicima kratko 
predstaviti pravila ponašanja nakon prestanka zemljotresa.

ÎÎ Na kraju, podstaći učenike da razmisle da li su navedena postupci prilagođeni i djeci s teškoćama u 
razvoju. 

Završna aktivnost:

Poplava i zemljotres (5 minuta):

Učenici stoje uz školske klupe. Na izgovorenu riječ: „Poplava“ učenici treba da sjednu na školske klupe, a 
na izgovorenu riječ: „Zemljotres!“ treba da se sakriju ispod klupa, uhvate snažno rukama za nogu stola i 
ostanu u tom položaju sve dok ne dobiju uputstvo da je podrhtavanje tla prestalo. 

3.2.  Ekstremne temperature

Cilj radionice:  

Prepoznavanje pokazatelja toplotnog udara i hipotermije. Usvajanje znanja o pravilnom postupanju u tim 
situacijama. 

Uvodna aktivnost:

Traženje skrivenog blaga (10 minuta):

ÎÎ Učenike podijeliti u manje grupe. Asocijacije ispisane na papirima (kojih ima onoliko koliko i grupa 
učenika) sakriti unutar učionice. Svaka grupa dobija mapu koja joj pokazuje kako da stigne do svog 
papira. Kada su svi papiri otkriveni, predstaviti ih na tabli dok učenici pogađaju o kojoj se vanrednoj 
situaciji radi. Primjeri asocijacija su: sunce, znojenje, opekotine, snijeg, led, promrzline ...

Centralna aktivnost – 1. dio:

Usvajanje znanja  o pojmovima toplotnog udara i hipotermije (20 minuta)

ÎÎ Na kraju ovog dijela teksta date su dvije liste - jedna sadrži pomiješane simptome toplotnog udara i 
uobičajenog reagiranja na visoke temperature (lista 1), a druga pomiješane simptome hipotermije i 
uobičajenog reagiranja na niske temperature (lista 2). U pripremi nastave, pripremiti ceduljice tako 
da na svakoj piše naziv jednog od simptoma. Ceduljice se kasnije ljepljivom trakom lijepe na papir 
papirne table. 

ÎÎ Učenicima reći da svi ljudi osjećaju i toplotu i hladnoću. No, nekada temperature mogu biti izuzetno 
visoke ili niske i tada mogu da ugroze zdravlje. Da bi se mogli zaštititi, moraju naučiti da prepoznaju 
kada više nije riječ o uobičajenoj  vrućini ili hladnoći, već o izuzetnoj situaciji koja zahtijeva posebne 
mjere zaštite. Vježbati sa učenicima raspoznavanje simptoma, na primjer: „Da vidimo kako se osjećamo 
kada nam je vruće. Pričitaću vam opis nekih stanja, a vi ćete mi reći da li je to uobičajena reakcija na 
vrućinu.“

ÎÎ Za vrijeme čitanja mogućih reakcija, učenici za uobičajenu reakciju na vrućinu izgovaraju „da“, a za 
neuobičajenu kažu „ne“. U skladu sa ocjenom učenika, učitelj razvrstava stavke u dvije kolone. Zatim, 
sumira i uvodi pojam toplotnog udara ističući po čemu se on razlikuje od uobičajenih reakcija na 
visoke temperature.

ÎÎ Na isti način obrađuju se i stavke koje se odnose na reakcije na niske temperature. Na kraju se uvodi 
pojam hipotermije (smrzavanja).

Centralna aktivnost – 2. dio:

Prijedlog 1 - Postupanje u situacijama toplotnog udara i hipotermije (50 minuta):

ÎÎ Učenike podijeliti u četiri manje grupe. Dvije grupe imaju zadatak da obrade situaciju toplotnog 
udara, a preostale dvije situaciju hipotermije. Zadatak im je da zamisle da se nalaze u školi i da njihov 
drug ili drugarica počinju da ispoljavaju znake toplotnog udara, odnosno hipotermije. Šta bi uradili u 
toj situaciji? Grupe moraju da razmisle kako pružiti pomoć i prikazati je kroz igrokaz. Jedna osoba iz 
grupe glumi žrtvu nepogode, a ostali drugove koji pokušavaju da joj pomognu.

ÎÎ Grupe izvode igrokaz, a nakon svakog igrokaza zapisuju prikazane intervencije. Poželjno je da igrokaze 
koji se bave jednom pojavom učenici izvode jedan za drugim, kako bi ih na kraju sumirali. Na primjer: 
prvo izvesti skečeve koji prikazuju reagiranje u situaciji toplotnog udara. Nakon svakog, zabilježiti 
prikazane intervencije. Nakon drugog igrokaza, naglasiti razlike između efikasnih intervencija i onih 
koje ugroženom ne bi pomogle, uz obrazloženje zbog čega je to tako. Dodati intervencije koje učenici 
nisu spomenuli i sumirati pravilno postupanje u situaciji toplotnog udara. Zatim, pažnju učenika 
usmjeriti na pojavu hipotermije.

ÎÎ Sumirajući pravilne postupke u situacijama toplotnog udara, odnosno hipotermije, djecu upoznati i sa 
načinima prevencije pomenutih pojava. Na kraju, navoditi učenike na razmišljanje o tome da li su dati 
postupci prilagođena i djeci s teškoćama u razvoju. 

Prijedlog 2 -  Strip: Postupci u slučajevima toplotnog udara/hipotermije (45 minuta)

ÎÎ Podijeliti učenike u četiri manje grupe, te im dati zadatak da izrade strip od četiri slike. Prva slika treba 
da prikaže situaciju u kojoj je jedna osoba žrtva toplotnog udara (dvije grupe), odnosno hipotermije 
(druge dvije grupe), a preostale tri slike prikazuju koje se sve mjere mogu preduzeti kako bi se 
žrtvama pomoglo. Podsticati učenike da zamisle situacije koje su im bliske, na primjer, da se sve dešava 
na školskom izletu, tokom škole u prirodi, i sl.

ÎÎ Nakon što grupe završe izradu stripova, izlažu ih, a na tabli zapisuju predložene intervencije. Na kraju 
se o predloženim intervencijama razgovara, uz izdvajanje djelotvornih intervencija od intervencija koje 
ugroženom ne bi pomogle, te sve potkrijepiti argumentima. Sumirati pravilne postupke u situacijama 
izloženosti toplotnom udaru, odnosno hipotermiji, i povezati ih sa načinima prevencije.

ÎÎ Prije zatvaranja teme, podsticati učenike na razmišljanje o tome da li su navedeni postupci prilagođeni 
i djeci s teškoćama u razvoju.

Završna aktivnost:

Ko je vođa (5 minuta):

ÎÎ Učenici stanu u krug, a jedan od njih na kratko izlazi iz učionice. Oni koji su ostali u učionici 
dogovaraju se ko je vođa. Potom kreću ukrug i imitiraju ponašanje vođe. Učenik koji je bio izvan 
učionice vraća se u prostoriju i ima tri pokušaja da pogodi ko je vođa. 

Lista 1
• Kad mi je vruće, znojim se.
• Kad mi je vruće, teško dišem.
• Kad mi je vruće, dlanovi su mi vreli.
• Kad mi je vruće, srce mi ubrzano kuca
• Kad mi je vruće, imam vrti mi se u glavi.
• Kad mi je vruće, boli me glava.
• Kad mi je vruće, muka mi je.
• Kad mi je vruće, ne znojim se.

Lista 2
• Kad mi je hladno, hladni su mi prsti na rukama i nogama.
• Kad mi je hladno, srce mi ubrzano kuca.
• Kad mi je hladno, modri su mi nokti.
• Kad mi je hladno, imam drhtavicu.
• Kad mi je hladno, koža mi se naježi.
• Kad mi je hladno, teško govorim i teško se krećem.
• Kad mi je hladno, bole me zglobovi.
• Kad mi je hladno, ubrzano dišem.

Didaktičko – metodička sredstva za učitelje

Ekstremno niske i visoke temperature i prateće manifestne opasnosti, Smjernice za 
realizaciju programa iz oblasti zaštite i spasavanja u osnovnim školama (str. 26-31).

3.3.  Oluja i gràd

Cilj radionice:  

Usvajanje znanja o pravilnom postupanju u slučaju olujnog vjetra i gràda. 

Uvodna aktivnost:

Igra grmljavine i munje (10 minuta)

ÎÎ Postaviti učenicima pitanje da li su ikada doživjeli grmljavinu i sijevanje munja i kako su se osjećali.
ÎÎ Objasniti učenicima da grmljavinu uvijek prati bljesak munje - dakle prvo vidimo bljesak munje, a 
zatim čujemo grmljavinu. Predložiti učenicima da nakon što vide munju odbrojavaju da vide koliko je 
oluja daleko. Što je duže traje odbrojavanje, to je oluja dalje.

ÎÎ Započeti igru memorije bi naučili slijed sijevanja i grmljavine - zajedno sa učenicima ponavljati sljedeće: 
„Munja, 1, 2, 3, bum!“. 

ÎÎ Učenici stoje u krugu. Prvi učenik kaže: „Munja!“ i uz to napravi pokret tijela koji odražava asocijaciju 
na zadatu riječ, pa ostane stajati. Drugi učenik kaže: „Jedan!“ i takođe ostane da stoji, itd. Kada dođe 
red na učenik koji kaže: „Bum!“ , taj učenik sjeda na pod. Igra se nastavlja (ponavljanje riječi ili brojeva 
redom: „Munja, 1,  2, 3, bum!“) dok na nogama ne ostane samo jedan učenik. Učenik može dobiti 
neku simboličnu nagradu ili naljepnicu (stiker). 

ÎÎ Završiti igru zaključkom da je grmljavina opasna i kazati učenicima: „Ako čujete grmljavinu, to znači da 
vas može povrijediti grom! Stoga morate znati da je najbolji način da se zaštitite od grmljavine da što prije 
uđete u kuću ili najbliži zatvoreni objekat (školu, tržni centar) i da se sklonite od prozora“.

ÎÎ Zajedno sa učenicima, nekoliko puta ponoviti: „Čim čuješ grmljavinu, uđi u kuću!“

Centralna aktivnost -  1. dio: 

Upoznavanje sa pojmovima olujnog vjetra i grada (tuče) (10 minuta) 

ÎÎ Objasniti učenicima da se grmljavina i munja većinom pojavljuju za vrijeme olujnog vjetra i jake i obilne 
kiše, i da ih često prati gràd. Pitajte djecu da li znaju šta je oluja. Nakon odgovora, dati objašnjenje da 
je oluja veoma brz vjetar koji lomi grane i stabla i nanosi štetu objektima (zgradama, školama, itd..) 
(Detaljan opis pojma, karakteristika i posljedica olujnog vjetra vidjeti u: „Smjernice za realizaciju programa 
iz oblasti zaštite i spasavanja u osnovnim školama“, str. 34-36). 

ÎÎ Zadati učenicima zadatak da opišu lično iskustvo pojave gràda i kako su se osjećali. Objasniti da je 
gràd ili tuča pojava ledenih zrna koja padaju s neba i koja mogu biti veličine oraha, kokošijeg jajeta ili 
čak veličine teniske loptice. Gràd može biti veoma opasan - može povrijediti ljude, uništiti voćke i 
povrće, stambene objekte i vozila (Detaljan opis pojma, karakteristika i posljedica grada (tuče) vidjeti u: 
„Smjernice za realizaciju programa iz oblasti zaštite i spasavanja u osnovnim školama“, str. 32-33). 

Centralna aktivnost – 2. dio 

Postupanje u situacijama olujnog vjetra praćenog grmljavinom,  munjama i gràdom (30 min)

ÎÎ Tražiti od učenika da navedu neke od zabavnih aktivnosti van kuće; ukoliko nema odgovora, u 
nastavku je nekoliko prijedloga: voze bicikl, igraju se u parku, voze rolšue, igraju školice i lastiša, igraju 
fudbal, itd. 

ÎÎ Dok učenici sjede u krugu u učionici, odabrati dva-tri učenika koja će se pretvarati da se igraju napolju 
(u parku, lopte, autića, lastiša, itd.). 

ÎÎ Odrediti dio učionice (npr. ćošak) koji će predstavljati zatvoreni prostor – kuću ili zamoliti nekoliko 
učenika da glume „kuću“ tako što šte stati jedni naspram drugih, podići ruke visoko i napraviti „krov“ 
kuće. Izgovoriti glasno: „Buuum!“ i podsjetiti učenike koji se pretvaraju da se igraju napolju na poruku: 
“Čim čuješ grmljavinu, uđi u kuću!“

ÎÎ Nakon što učenici koji su se igrali napolju požure da uđu u improviziranu kuću, zajedno sa učenicima 
ponoviti poruku: „Čim čuješ grmljavinu, uđi u kuću!“.

ÎÎ Podijeliti učenicima bojanku „Kako se zaštititi tokom gràda“ (vidjeti Prilog 7) i najaviti da će u bojanci 
upoznati drugare Damira i Maju, koji će ih naučiti pravilima ponašanja i zaštite u slučaju gràda. 

ÎÎ Dati uputstvo za svaki crtež u bojanci i obrazložiti tekst ispod crteža koji sadrži bitne poruke zaštiti od 
opasnosti. Fokusirati se na 3-4 crteža koja nose ključne poruke. Nakon što učenici oboje zadati crtež, 
pitati ih koju poruku on prenosi. U svrhu adekvatne pripreme za aktivnost bojenja, prije realizacije 
date aktivnosti potrebno je pregledati bojanku i detaljno pročitati uputstvo za ponašanje u slučaju 
gràda (Vidjeti „Smjernice za realizaciju programa iz oblasti zaštite i spasavanja u osnovnim školama“, str. 
33-34). Učenicima reći da preostale crteže iz bojanke oboje za domaću zadaću. U ovu aktivnost treba 
da se uključe i roditelji, koji će djeci pomoći da protumače uputstvo iz bojanke. Učenici preostale 
obojene crteže donose na čas i ponavljaju poruke iz bojanke da bi svi usvojili sadržaj njihov sadržaj. 

Završna aktivnost:

Prijedlog 1 – Igra brojanja (pravilo 30/30) (5 minuta):

ÎÎ Podsjetiti učenike na opasnost od groma - ako čuju grmljavinu, to znači da je grom dovoljno blizu i 
da ih može povrijediti. Naglasiti učenicima: „Dakle, čim čujete da grmi, odmah se sklonite na sigurno (u 
kuću, školu, biblioteku ili neki drugi javni objekat, itd.)!“

ÎÎ Učenici stoje u krugu i jedno dijete broji do 30. Dati učenicima uputstvo: „Kada vidite munju, brojte 
sve dok ne čujete grmljavinu. Ako između munje i udara groma prođe 30 sekundi ili manje, odmah uđite u 
zatvoreni prostor (u kuću, školu, itd). Nakon što čujete zadnji udar groma, ostanite u zatvorenom prostoru 
30 minuta prije nego što opet izađete napolje. Zamolite mamu, tatu ili učitelja da vam kažu kada je 
proteklo 30 minuta i kada možete opet izaći napolje“. 

Prijedlog 2 – Igra crtanja (10 minuta): 

ÎÎ Zadati učenicima zadatak da nacrtaju oluju ili kako treba da postupaju u slučaju da ih zadesi olujni 
vjetar koji prate grmljavina i gràd. 

Didaktičko – metodička sredstva za učitelje

Bojanka za djecu – Kako se zaštititi tokom gràda – Prilog 7.

3.4.  Poplava 

Cilj radionice:  

Usvajanje znanja o pravilnim postupcima tokom poplave.

Uvodna aktivnost:

Prijedlog 1 – Vjetar puše, puše, pa raspuše sve sa ... (10 minuta)

ÎÎ Učenici sjede u polukrugu, a jedan od njih je u sredini i izgovara rečenicu: „Vjetar puše, puše, pa 
raspuše sve sa ...“ pa dodaje jedan atribut prisutan u grupi, na primjer: „...sve sa smeđim očima, sve koji 
nose patike, sve koji imaju nešto plavo, i sl.“. Svi učenici koji se pronađu u opisu ustaju i mijenjaju mjesta, 
uključujući učenika koji je bio u sredini. Time će jedna osoba ostati bez mjesta - to će biti sljedeća 
osoba koja će izreći novi atribut. Igra traje dok učitelj ne procijeni da su se učenici aktivirali i napunili 
energijom za dalje aktivnosti.

Prijedlog 2 – Pusto ostrvo (10 minuta) 

ÎÎ Zalijepiti na pod komad većeg papira, kao što je papir za papirnu tablu, te učenicima reći da zamisle 
da je to pusto ostrvo okruženo morem i uputiti ih da „plivaju“ oko njega. Aktivnost je popraćena 
muzikom. Dok muzika traje, učenici „plivaju“ oko ostrva. Kada muzika prestane, svi treba da se 
smjeste na ostrvo. Nakon svakog kruga aktivnosti cijepati po dio papira, čime se ostrvo smanjuje, te 
učenici treba da se smjeste na sve manji prostor.

Centralna aktivnost -  1 dio: 

Izrada plana zaštite od poplava (20 minuta)

ÎÎ Uvesti učenike u temu dajući im primjere poplava iz skore prošlosti. Podsticaj za razgovor 
na tu temu može biti i kratka prezentacija video-materijala, na primjer snimak Maglaja prije, 
tokom i nakon poplave 2014. godine  https://www.youtube.com/watch?v=zGuyHgcdfdM.                                                 
Učenici dobijaju zadatak da zamisle da su oni školska komisija za izradu plana zaštite od poplava. 
Potrebno je da razmisle šta bi bilo korisno preduzeti kako bi se zaštitili u slučaju poplave. Predvoditi 
aktivnost kao mozgalicu: zabilježiti sve prijedloge učenika ne komentirajući ih, uz podsticanje učenika 
da se prisjete i daju što više prijedloga pravilnog postupanja. Tek kada svi prijedlozi budu zabilježeni, 
komentirati izdvajajući korisne postupke od onih neće pomoći. Uvijek navoditi argumente zbog 
kojih određeni prijedlog nije u funkciji zaštite. Na kraju, dodati postupke koje učenici nisu spomenuli 
i rezimirati pravilno ponašanje u slučaju poplava. Podsticati učenike da razmišljaju o tome da li su 
navedeni postupci prilagođeni i djeci s teškoćama u razvoju.

Centralna aktivnost -  2. dio: 

Sticanje znanja o mjerama zaštite od poplava (30 minuta)

ÎÎ Nakon predstavljanja pojma poplave i kratkog razgovora o njenim mogućim posljedicama, učenicima 
najaviti da je naredna aktivnost bojenje. 

ÎÎ Podijeliti učenicima bojanku „Kako se zaštititi tokom elementarne nepogode“ (vidjeti Prilog 9.) i reći 
im da će imati priliku da nauče kako da se pripreme za slučaj poplave kako bi, zajedno sa svojom 
porodicom, bili sigurni tokom nesreće i nakon nje. 

ÎÎ Priprema za aktivnost: Prilog 10 (vidjeti niže) sadrži fotografije koje prikazuju predmete koje učenici 
treba da pripreme sa svojom porodicom i čuvaju u kući u slučaju elementarne nepogode. U pripremi, 
potrebno je izrezati slike zajedno sa tekstom ispod tako da svaka slika bude odvojena. Slike svih 
predmeta se kasnije ljepljivom trakom lijepe u desnu kolonu na velikom papiru.

ÎÎ Učenicima dati uputstvo da  otvore stranu br. 1, ističući da će se najbolje pripremiti tako što će, 
zajedno sa porodicom, na vrijeme spakirati ruksak ili torbu sa zalihama koji je lako nositi ukoliko je 
potrebno napustiti kuću. 

ÎÎ Kada djeca otvore stranu br. 2 bojanke, postaviti pitanje: „Djeco, šta vidite na ovoj stranici?“ Nakon 
odgovora, zaključiti da slika prikazuje brata i sestru koji, zajedno sa tatom i mamom, pripremaju 
potrepštine za slučaj evakuacije. Najaviti da će u bojanci vidjeti koje predmete brat i sestra pakiraju. 

ÎÎ Na sto u prednjem dijelu učionice poredati slike potrepština (licem prema dole) i zamoliti učenike 
da priđu jedan po jedan i podignu jednu sliku, kažu šta vidi na njoj, te da je pokažu ostaloj djeci (slika 
kruži od djeteta do djeteta). Nakon toga, ponoviti koji se predmet nalazi na fotografiji i zalijepiti 
fotografiju u desnu kolonu na papiru. 

ÎÎ Nakon što su sve fotografije zalijepljene na papir, uputiti učenike na stranu br. 3 bojanke i dati im 
dodatni zadatak da na crtežu oboje sve predmete koje treba spakirati u ruksak u slučaju da moraju 
iznenada napustiti kuću. Nakon što učenici oboje crtež, provjeriti koji predmeti su obojeni i ponoviti 
koje sve predmete treba pripremiti;  tako ćete se uvjeriti da su učenici usvojili date informacije. 

ÎÎ Nakon završene aktivnosti, podijeliti učenicima po jedan primjerak „Spiska potrepština u slučaju 
evakuacije“ (vidjeti Prilog 11). (roditeljima podijeliti drugi primjerak spiska i uputiti ih da ga kod kuće, 
zajedno sa djecom, pregledaju i počnu pripramati zalihe u svom domu, pre čemu će u datu aktivost 
maksimalno uključiti djecu.) 

ÎÎ Objasniti da se na stranici br. 4 bojanke nalazi drugi način pripreme za nepogodu - da porodica 
napravi porodični plan za slučaj opasnosti - poplave, zemljotresa, snažne oluje, itd (vidjeti Prilog 12.). 

ÎÎ Pitati učenike da li znaju zbog čega je važno da porodica napravi plan u slučaju prirodne nesreće? 
Nakon dobijenih odgovora, objasniti im da se može desiti da porodica ne bude na okupu kada dođe 
do nepogode. Važno je unaprijed pripremiti plan, koji cijela porodica treba da zna i razumije. Plan 
će pomoći djeci i roditeljima da jedni s drugima stupe u kontakt u slučaju nepogode (ukoliko su 
razdvojeni), kao i da odrede sigurno mjesto na kom će se sastati (ako budu morali da napuste kuću). 

ÎÎ Podijeliti jedan primjerak plana učenicima, a nakon časa drugi primjerak plana podijeliti roditeljima.

Uputstvo za učitelje

Nakon časa, objasniti roditeljima da je potrebno da kod kuće, zajedno sa djecom, popune dva 
primjerka porodičnog plana za slučaj opasnosti – jedan će roditelji čuvati na sigurnom mjestu 
(u torbi,  autu, kancelariji), a drugi će staviti u dječiji ruksak ili torbu i objasniti djeci da je ovo 
veoma važan papir i da ga uvijek nose sa sobom. Takođe, objasniti roditeljima da škola treba da 
ima ažurne kontakt-informacije roditelja ili nekog drugog člana porodice, uključujući brojeve 
telefona na poslu, kod kuće, kao i broj mobilnog telefona, i adresu elektronske pošte, ako je 
imaju. Osim toga, škola mora imati informacije o mjestu evakuacije djeteta (adresa i kontakt-
telefon) ukoliko se dijete nađe u školi u slučaju elementarne nepogode. Na naredni čas, učenici 
donose popunjen porodični plan za slučaj opasnosti, te učitelj, zajedno sa učenicima, pregledava 
popunjene planove, čestita na odlično urađenoj domaćoj zadaći i kaže im da plan čuvaju na 
sigurnom mjestu.

Završna aktivnost:

Probadanje zmaja (30 minuta)

ÎÎ Učenici se podijele u male grupe. Dobiju instrukciju da predstave poplavu kao čudovište (kada bi 
poplava bila čudovište, kakvo bi čudovište bila?). Crtaju flomasterima na papiru. Dok grupe crtaju, iz 
bojanke prepisati pravilne postupke na stikere, tako da svaki postupak bude na posebnom stikeru. 
Grupe lijepe crteže u prostoriji gdje žele, a potom se organizira galerijska šetnja. Svi obilaze radove, 
a ispred svakog rada predstavnik grupe predstavlja crtež i objašnjava zbog čega su baš na taj način 
predstavili čudovište – poplavu. Nakon upoznavanja sa crtežima, saopštiti da su znanja koja učenici 
učenici imaju o načinima zaštite od poplave njihovo oružje u borbi s njom. Kada imaju znanje, nisu 
bespomoćni, ne moraju da se plaše čudovišta - mogu ga pobijediti. Svaka grupa dobija nekoliko 
stikera na kojima su zabilježeni pravilni postupci. Tada prilaze svom čudovištu i „probadaju“ ga, to jest 
prelijepe preko njega stikere na kojima je njihovo znanje.

ÎÎ Na kraju, pitati učenike kako im nakon toga izgledaju njihova čudovišta i kako se  osjećaju. Naglasiti da 
se ljudi obično plaše stvari za koje misle da im se ne mogu suprotstaviti. Ako znamo kako postupati 
u slučaju poplave, strah se smanjuje ili nestaje. Stoga treba da budemo oprezni da bismo u slučaju 
prirodne nesreće na vrijeme reagovali, a stečeno znanje nam daje neophodnu smirenost kako bismo 
upotrijebili svoja znanja i zaštitili sebe i druge. 

Didaktičko – metodička sredstva za učitelje/ice

Bojanka za djecu – Kako se zaštititi tokom elementarne nepogode – Prilog 9.

Slike potrepština u slučaju evakuacije – Prilog 10.

Spisak potrepština u slučaju evakuacije – Prilog 11.

„Porodični plan za slučaj opasnosti - poplave,zemljotresa, snažne oluje“- Prilog 12.

3.5.  Klizišta i odroni  

Cilj radionice:  

Prepoznavanje pokazatelja da su se klizišta i odroni aktivirali i sticanje znanja o pravilnom postupanju u tim 
situacijama. 

Uvodna aktivnost:

Ljudske mašine (15 minuta):

ÎÎ Formirati grupe od četiri-pet učenika. Upoznati učenike da su na papirićima napisani nazivi nekih 
prevozna sredstava - npr. avion, autobus, automobil, traktor, vatrogasna kola, kola hitne pomoći, 
itd. Svaka grupa izvlači po jedan papirić i svojim tijelima formira zadato vozilo. Svi učenici treba da 
učestvuju u prikazu i svako mora predstavljati neki dio vozila, s tim da niko ne glumi osobu koja 
upravlja prevoznim sredstvom. Predstavljanje prevoznih sredstava vrši se bez riječi, dozvoljene su 
samo onomatopeje.

ÎÎ Grupama dati pet minuta za pripremu, a u toku pripreme imaju mogućnost da se udalje jedni od 
drugih, izađu iz prostorije i slično, kako ne bi vidjeli jedni druge.

ÎÎ Grupe predstavljaju svoje prikaze, a ostali pogađaju o kom se vozilu radi.

Centralna aktivnost: 

Postupanje u situaciji odrona i klizišta (60 minuta)

ÎÎ Pripremiti nekoliko slika na kojima su prikazane posljedice klizišta i odroni i pitati učenike mogu li da 
prepoznaju o kojoj je elementarnoj nepogodi riječ.

ÎÎ Nakon što je tema radionice definirana, upoznati djecu sa pojmom klizišta i odrona. (Detaljan opis 
pojma, karakteristika i posljedica klizišta vidjeti u: „Smjernice za realizaciju programa iz oblasti zaštite i 
spasavanja u osnovnim školama“, str. 43-45). 

ÎÎ Podijeliti učenike u male grupe. Svaka grupa dobija materijal za izgradnju kuće (jednu ili više 
kartonskih kutija, slamčice, papirne tanjire, plastične čaše, plastelin, ljepljivu traku, makaze). Zadatak 
im je da od tog materijala naprave kuću. Kada kuće budu izgrađene ili kada učenici završe zadatak, 
organizirati obilazak tako da svaka grupa ima priliku da predstavi svoju maketu. Grupe imaju 
mogućnost da naprave različite građevine (kuću, školu, vrtić, itd.). Dati učenicima uputstvo da zamisle 
da su, nakon izgradnje kuće, saznali da se ona nalazi na zemljištu sklonom odronima i klizištima. 
Postaviti pitanje imaju li ideju po čemu bi mogli prepoznati da se sprema aktiviranje klizišta i odrona.

ÎÎ Zabilježiti na školskoj tabli ideje učenika, dati osvrt i izdvojiti sugestije koje zaista mogu da ukazuju na 
aktiviranje klizišta i odrona. Dodati indikatore kojih se učenici nisu sjetili i sumirati.

ÎÎ Nakon toga, navoditi učenike da zamisle da se klizište aktiviralo i u nekoj mjeri oštetilo njihove kuće. 
Pitati ih šta misle da bi bilo dobro uraditi u takvoj situaciji.

ÎÎ Zapisivati njihove prijedloge na školskoj tabli. Kada su svi prijedlozi zabilježeni, komentirati ih, ističući 
postupanja koja doprinose sigurnosti ljudi. Takođe, obrazložiti zbog čega neki prijedlozi učenika nisu 
prihvatljivi i kako takvi postupci mogu ugroziti sigurnost. Dodati postupke kojih se učenici nisu sjetili i 
sumirati. Na kraju, istaći da ista pravila pravilnog postupanja važe i kada je riječ o školi kao objektu koji 
je pogođen aktiviranjem klizišta i odrona.

ÎÎ Prije zatvaranja teme, podsticati učenike da razmišljaju o tome da li su navedeni postupci prilagođeni i 
djeci s teškoćama u razvoju. 

Prijedlog 2 – Rudari i graditelji (60 minuta)

ÎÎ Demonstrirati slike na kojima su prikazane posljedice neke elementarne nepogode, te pitati učenike 
mogu li prepoznati o kojoj je nepogodi riječ.

ÎÎ Nakon što je definirana tema radionice, ukratko upoznati učenike sa pojmom klizišta i odrona. 
Zatim, učenike podijeliti u male grupe. Jedna grupa učenika predstavlja rudare, dok preostale 
predstavljaju graditelje. Graditelji od materijala koji dobiju (jedna ili više kartonskih kutija, slamčice, 
papirni tanjiri, plastične čaše, plastelin, lepljiva traka, makaze) prave kuće, dok rudari na sastavljenim 
klupama sa malim razmakom redaju naduvane balone, (školske) ruksake, plastične kese i sve to 
pokrivaju papirom, platnom, ili nekim pokrivačem. Kada graditeljske ekipe sagrade kuće, stavljaju ih na 
pripremljenu podlogu.

ÎÎ Postaviti pitanje šta može ukazati na aktiviranje odrona i klizišta. Učenici daju odgovore, koje je 
potrebno zabilježiti na školsku tablu. Kada sve ideje budu zabilježene, prokomentirati ih i dodati 
indikatore aktiviranja odrona i klizišta kojih se učenici nisu sjetili.

ÎÎ Predstaviti učenicima novu situaciju: njihovo naselje se nalazi pored rijeke. Učenici koji su bili graditelji 
sada postaju vodeni čarobnjaci rijeka, potoka i podzemnih voda, koji kreću u obilazak. Brzo se kreću 
oko i ispod školskih klupa na kojima su kuće. Učenici koji su bili rudari glume stijene i drveće pored 
rijeke, tako što tijelima prave zamrznute figure u obliku drveća i stijena. Vodeni čarobnjaci dobijaju 
iglice kojima buše balone u podlozi kuća, izvlače kese i slično, čineći da teren postane nestabilan.

ÎÎ Nakon demonstracije aktivacije klizišta i odrona, uvesti učenike u diskusiju na temu šta se može 
u takvim situacijama uraditi da se sačuva sigurnost. Učenici navode ideje, koje zapisuju na tabli. 
Prokomentirati njihove ideje, izdvajajući intervencije koje povećavaju zaštitu od onih koje joj ne 
doprinose i objasniti zbog čega je to tako. Na kraju, dodati intervencije kojih se učenici nisu sjetili. 
Sumirati pravilno postupanje u situacijama aktiviranja klizišta i odrona.

ÎÎ Podsticati učenike da razmišljaju o tome da li su navedena postupanja prilagođena i djeci s teškoćama 
u razvoju.

Završna aktivnost:

Hod kroz klizišta i odrone (10 minuta)

ÎÎ Učenike podijeliti u parove i uputiti ih da zauzmu mjesto u prostoriji koje žele. Između njih, na pod 
staviti više velikih papira i kazati im da papiri predstavljaju dio zemljišta na kom se aktiviralo klizište. 
Učenici treba da hodaju po prostoriji izbjegavajući ta mjesta. Kreću se tako što jedan učenik iz para 
hoda zatvorenih očiju, a drugi ga navodi zvukom. Svaki par treba da se dogovori koji će zvuk biti 
njihov (npr. lupanje dlanovima, zviždanje i sl.), dok druga vrsta komunikacije nije dozvoljena. Dijete 
koja navodi kreće se ispred svog para i navodi ga tako da hoda sigurno između klizišta. Svi parovi 
kreću u isto vrijeme.

3.6.  Požar 

Cilj radionice:  

Prepoznavanje pokazatelja požara i usvajanje znanja o pravilnom postupanju u situaciji izbijanja požara u školi. 

Uvodna aktivnost:

Igra asocijacija (10 minuta)

ÎÎ Napisati na školskoj tabli jednu riječ (asocijaciju na požar) i učenike pitati mogu li pogoditi o kojoj će 
elementarnoj nepogodi biti riječ. Ako ne pogode iz prvog pokušaja, na školskoj tabli dopisati sljedeću 
riječ - asocijaciju. Primjeri asocijacija: crveno, toplota, dim, vatra.

Centralna aktivnost: 

Prijedlog 1 – Kviz (60 minuta)

ÎÎ Upoznati učenike sa požarom kao pojavom. Uslovi koji moraju postojati da bi vatra gorjela (kisik, 
zapaljiva tvar i izvor paljenja) mogu se predstaviti učenicima demonstracijom paljenja upaljača, kao i 
eksperimentom sa svijećom i čašom (svijeća se upali, a zatim poklopi čašom).

ÎÎ Pitati učenike po čemu se može prepoznati da je u blizini izbio požar, a učenici odgovaraju 
proizvoljno. Sumirati odgovore, naglašavajući da požar ne mora uvijek biti vidljiv u plamenu da bi ga 
prepoznali. Indikatori mogu biti i dim, miris paljevine i slično.

ÎÎ Dati učenicima uputstvo o kvizu, napominjući da su svi imali prilike da od roditelja čuju nešto o 
požarima. Potom, zabavnim kvizom objediniti postojeća znanja i dodati nova. Učenici ne moraju znati 
odgovore na pojedina pitanja, budući da je čas prilika da nauče nove stvari.

ÎÎ Podijeliti učenike u dvije grupe i započeti igru tako što će učenici izvući papiriće na kojima su dva 
niza brojeva i još jedan simbol koji ih razlikuje i dijeli u dvije grupe (na primjer, 1a do 10a, i 1b do 
10b). Učenici se takmiče ko bolje prepoznaje pravilno postupanje u situaciji izbijanja požara. U 
daljem toku igre, učitelj čita rečenice o tome šta treba uraditi u cilju zaštite od požara, s tim da su 
neke tačne, a neke ne. Grupe treba da prepoznaju da li je određena tvrdnja tačna ili nije i podignu 
odgovarajući papir (ispred njih se nalaze dva papira – jedan na kojem piše „TAČNO“ i drugi na kom 
piše „NETAČNO“). Svaki član grupe odgovara na po jedno pitanje, a zatim ga zamjenjuje sljedeći. 
Učitelj bilježi poene na školskoj tabli i osvrće se na svaki odgovor. Ukoliko je dato postupanje ispravno, 
objašnjava zbog čega je ispravno, a ukoliko nije - objašnjava kako može ugroziti sigurnost.

ÎÎ Nakon kviza, sumirati pravilno postupanje u situaciji izbijanja požara.
ÎÎ Na kraju, podstaći učenike da razmišljaju o tome da li su navedeni postupci prilagođeni djeci s 
teškoćama u razvoju.

Prijedlog 3 – Pitalica (60 minuta)

ÎÎ Najaviti učenicima da će u nastavku časa, kroz igru pitalice, zajedno razmišljati o pravilnom ponašanju 
u slučaju požara.

ÎÎ Na jedan kraj prostorije staviti papir na kom piše „DA“, a na drugi kraj prostorije papir na kome 
piše „NE“. Učitelj čita rečenice kojima se sugerira šta učenici treba da urade da bi se zaštitili od 
požara. Neke rečenice su tačne, a neke nisu. Učenici treba da kažu da li su pročitane rečenice tačne 
ili netačne. Oni koji misle da je tvrdnja tačna, treba da odu u dio prostorije u kojem stoji papir sa 
natpisom DA, a oni koji misle da nije tačna u dio prostorije u kojem stoji papir sa natpisom NE. 
Druga mogućnost je da učenici koji misle da je tvrdnja tačna mogu da čučnu, a učenici koji misle da 
tvrdnja nije tačna da ustanu. Pojedine tvrdnje mogu biti praćene i dramatizacijom. Na primjer: kada 
se pominje skrivanje ispod kreveta, učitelj može podsticati učenike da se sakriju ispod školskih klupa; 
kada se pominje stavljanje maramice preko usta i nosa kao zaštita od dima, učitelj može podsticati 
učenike da to i urade koristeći pripremljene maramice, itd.

ÎÎ Nakon svakog izjašnjavanja grupe, pitati učenike zbog čega misle da je navedena tvrdnja tačna, 
odnosno da nije. Nadovezujući se na njihove komentare, prokomentirati pročitanu tvrdnju, 
obrazlažući zbog čega je dato ponašanje pravilno u situaciji izbijanja požara (ukoliko je ispravan 
odgovor „DA“), odnosno zašto neće pomoći (ukoliko je ispravan odgovor „NE“). Potom, sumirati 
pravilne postupke u situaciji izbijanja požara.

ÎÎ Na kraju, usmjeriti učenike da razmišljaju o tome da li su navedeni postupci prilagođeni i djeci s 
teškoćama u razvoju.

Završna aktivnost:

Dramatizacija pjesme Vatrogasci (5 minuta)

Recitovati pjesmu dok učenici izvode pokrete koji dočaravaju tok pjesme.

Materijal za rad

Tvrdnje za igru kviza:

1. Kada izbije požar, korisno je da se sakrijemo ispod kreveta.
2. Ako primijetite požar, obavijestite sve ukućane i stanare.
3. Kada izbije požar, isključite struju.
4. Kada izlazite iz sobe koju je zahvatio požar, zatvorite vrata za sobom.
5. Ako zgrada u kojoj je izbio požar ima lift, koristite ga da što što prije izađete napolje.
7. Kada izbije požar, stavite mokre peškire ili maramice preko usta i nosa.
8. Kada izbije požar, ne oblačite kaput, pošto je svakako veoma vruće.
9. Ukoliko požar nije izbio u prostoriji u kojoj se nalazite, najbolje je da ostanete tu, iza zatvorenih vrata.
10. Požar se može gasiti vodom.
11. Ukoliko je požar zahvatio električne aparate, treba ih gasiti vodom.
12. Glavno sredstvo za gašenje požara je veliko narandžasto crijevo koje se nalazi u sobi domara.
13. Ukoliko izbije požar, pozovite policiju.
14. Broj vatrogasne službe je 123.
15. Vatrogasce prepoznajemo po tome što nose bijele mantile.
16. Kada pozovete vatrogasce, nikako im ne smijete reći adresu na kojoj se nalazite.
17. Ukoliko dim počne da prodire kroz vrata, ne treba ništa raditi pošto dim nije opasan.
18. U toku požara može doći do nestanka struje, pa je dobro imati bateriju.
19. Ako dođe do požara, bilo bi dobro da se izujete kako biste bili što lakši i brže stigli do izlaza.
20. Ako napuštate zgradu prolazeći pored vatre, bilo bi dobro da prekrijete tijelo i glavu dekom ili jaknom.

Pjesma

VATROGASCI

Požar! Požar! Ječi zvono,

Zvoni na sve strane.

Vatrogasci već skočili

Na noge lagane.

Vatrogasna kola jure,

Putem stalno zvone,

Da im ljudi ne smetaju,

Da se s puta sklone.

Sad su stigli gdje je požar,

Druga zgrada lijevo,

I u hidrant učvršćuju

Vatrogasno crijevo.

Već se digle ljestve vitke

Više nego skele,

Bije voda punim mlazom

Usred vatre vrele.

Kad su najzad na put stali

Stihiji opasnoj,

Vatrogasci natrag kreću

Kući vatrogasnoj.

3.7.  Plan evakuacije

Cilj radionice:  

Upoznavanje sa školskim planom evakuacije.

Uvodna aktivnost:

Gužva u autobusu (10 minuta)

ÎÎ Na podu ljepljivom trakom napraviti pravougaonik dovoljno veliki da u označeni prostor komotno mogu 
stati svi učenici. Kazati učenicima da pravougaonik predstavlja gradski autobus. Učenici zamisle da je 
radni dan, jutro, svi kreću od kuće i žure da stignu na vrijeme u školu. Na početnoj su stanici autobusa 
koji ide do škole i svi treba da uđu unutra. Kada svi uđu, simulirati vožnju: „Idemo, autobus vozi, truckamo 
se i evo nas na sljedećoj stanici“. Ulaze novi putnici, pa je gužva u autobusu veća. Podići ljepljivu traku 
sa uže strane i pomjerati je prema drugoj strani pravougaonika, smanjujući autobus. Učenici treba da 
se pomjere bliže jedni drugima, ostajući sve vrijeme u označenim granicama pravougaonika, to jest 
autobusa. Nastaviti simulaciju vožnje: „Krenuli smo, vozimo se, autobus skreće lijevo“ (sugerirajući i tijelom 
da svi treba da se nagnu na lijevu stranu). Stižu na sljedeću stanicu, na kojoj ulaze novi putnici. Ponovo 
pomjeriti užu stranu ljepljive trake prema drugoj sužavajući prostor, i tako 3-4 puta. 
Napomena: Tokom ove aktivnosti, svi učenici su u autobusu, niko od putnika ne izlazi. Sugerirati da na 
svakoj autobuskoj stanici ulaze novi putnici, što rezultira smanjenjem prostora u autobusu u koji se svi 
učenici moraju smjestiti.

Centralna aktivnost:

Simulacija evakuacije (60 minuta)

ÎÎ Podsjetiti učenike da su na prethodnim časovima u više navrata pominjali evakuaciju kao veoma važan 
postupak. Kako je svaki objekat specifičan, tako specifičan mora biti i plan njegovog napuštanja. Zato i 
škola ima svoj plan evakuacije, s kojim učenici treba da se upoznaju. Predstaviti plan evakuacije škole.

ÎÎ Nakon što se učenici upoznaju sa planom i razriješe eventualne nedoumice, organizirati simulaciju. 
Odabrati elementarnu nepogodu koja je najpogodnija za datu svrhu i voditi simulaciju evakuacije 
(vidjeti Prilog 16 – Dva scenarija za simulaciju elementarne nepogode u školi).

ÎÎ Kako bi se učenici podstakli da razmišljaju o svim vršnjacima iz svog okruženja, jedan učenik preuzima 
ulogu korisnika kolica. Sjeda na stolicu, a neko od drugova mu kanapom veže noge za noge stolice. 
Drugi učenik je u ulozi djeteta oštećenog vida i njemu se veže marama preko očiju.

ÎÎ Sugestija je da grupa odabere svoju pjesmu, koju pjeva tokom evakuacije. Iskustva primjene ove 
tehnike u realnim situacijama elementarnih nepogoda pokazala su da pjevanje snižava tenziju tokom 
evakuacije, a odraslima pruža i veću kontrolu nad grupom, veoma važnu u situacijama kada više grupa 
u isto vrijeme kreće iz svojih prostorija ka izlazu za evakuaciju.

ÎÎ Nakon simulacije, započeti završni razgovor. Razgovarati o utiscima - kako su se osjećali učenici koji su 
bili u ulozi djece s teškoćama u razvoju; da li misle da su sigurni tokom planiranog postupanja (pitanje 
je upućeno svim učenicima); na koji način ih ovakav plan evakuacije štiti; da li bi se nešto moglo 
preduzeti kako bi plan bio bolje prilagođen svim učenicima (na primjer: može li se prilagoditi prostor 
tako da učenici s teškoćama u razvoju mogu da se samostalno kreću putem evakuacije); kako su se 
osjećali tokom evakuacije; da li im je nešto bilo neprijatno ili ih je uznemirilo tokom evakuacije; šta im 
je pomoglo ili bi im moglo pomoći da savladaju uznemirenost; šta bi se uraditi da učenici budu što 
manje uznemireni tokom izvođenja evakuacije u slučaju stvarne opasnosti?

ÎÎ Na kraju, sumirajući ishod razgovora, učenici mogu predložiti kako smanjiti stres prilikom evakuacije, 
a prijedlog mogu predati školskom timu za zaštitu od opasnosti. Ideje o načinima unapređenja i 
prilagođavanja plana evakuacije svim učenicima treba da budu dio dokumenta koji se predaje timu.

Završna aktivnost:

Muzičke stolice (10 minuta)

ÎÎ Stolice su poredane u krug, okrenute sjedištem ka vani i ima ih nešto manje nego učenika. Učitelj 
najavljuje da će pustiti muziku (ili pjevati), a da učenici treba da hodaju oko stolica dok traje muzika. 
Onog trenutka kada muzika stane, svi treba da se smjeste na stolice koje su im najbliže. Cilj nije da 
svako sjedne na stolicu, već samo oni najbrži i najbliži, tako da djeca koja su ostala bez stolice ispadaju 
iz igre.

ÎÎ Nakon svakog kruga, izmičite po jednu stolicu.  

3.8.  Otpornost (rezilijentnost) 2 

Cilj radionice:

Psihosocijalno osnaživanje učenika i naglašavanje individualnih izvora otpornosti.

Uvodna aktivnost:

Ajkule (10 minuta)

ÎÎ Zatražiti dva dobrovoljca koji glume ajkule. Svi ostali predstavljaju brodolomnike koji plivaju po moru. 
Ajkule kruže oko njih, a na učiteljev znak mogu „pojesti“ sve one koji nisu u čamcu za spasavanje. 
Čamac formiraju učenici tako što se uhvate za ruke. Na primjer, ako učitelj vikne tri, po troje učenika 
treba da se uhvati za ruke. Učenici koji ne budu u trojkama ostaju van čamaca za spasavanje i ajkule ih 
mogu pojesti.

ÎÎ Kada igra počne, pustiti učenike da „plivaju“ pola minute ili jednu minutu dok ajkule kruže oko njih, a 
zatim uzviknuti određeni broj. Sve koji su van čamaca ajkule odnose (uz ivice prostorije) i oni ispadaju 
iz igre. 

ÎÎ Na kraju aktivnosti, prokomentirati kako često pogrešno smatramo da smo u kriznim situacijama 
najsnažniji ako mislimo samo na sebe, a zapravo smo mnogo snažniji i sigurniji ukoliko mislimo i na 
sebe i na druge. Spremnost da pomognemo drugima u nevolji, odnosno osjećaj da i mi imamo 
oslonac u drugima daje nam izvor snage u kriznim situacijama. Nakon što učenici saznaju više o 
raznim elementarnim nepogodama o kojima je tokom školske godine bilo riječi i nakon što ovladaju 
postupcima kojima mogu umanjiti ili izbjeći loše posljedice, potrebno je istaći značaj faktora sigurnosti 
i smirenosti. Zbog toga, na kraju ovog ciklusa, učenici razgovaraju o snazi koju posjeduju i svemu 
onom što će im pomoći da prebrode tešku situaciju i vrate se u normalu.

2    Preuzeto i prilagođeno iz: United Nations Educational, Scientific and Cultural Organization; UNESCO Associated 
Schools: A Teacher’s Guide to Disaster Risk Reduction, UNESCO 2014, France

Centralna aktivnost:

Naša snaga (60 minuta)

ÎÎ Objasniti da su ljudi, na određeni način, poput gumica za kosu, jer imaju mogućnost da se rastegnu 
onda kada to situacija zahtijeva. Kad pritisak popusti, vraćaju se u prvobitno stanje. Ovo demonstrirati 
na gumici za kosu ili koristiti analogiju sa gumenom loptom (situacija koja nas pogodi pritisne nas kao 
gumenu loptu, ali se mi vratimo na staro kada pritisak nestane).

ÎÎ Zatim, uvoditi učenike u temu primjerima iz priča, bajki, filmova ... Radionica će biti još interesantnija 
ako se učenicima pusti i kraći insert iz crtanog filma, makar u funkciji prepoznavanja filma ili lika o 
kom je riječ. Na primjer: „Gledali ste film ‘Ledeno kraljevstvo’? Elzu je jako pogodilo kada je otkrila da 
njena sposobnost da stvara snijeg i led može da ugrozi ljude koje voli. Toliko ju je to potreslo da se potpuno 
povukla od ljudi. Sjećate li se šta je Elzi pomoglo da se vrati ljudima i ponovo bude sretna? Bila je to ljubav 
nekog ko joj je blizak i vjeruje u nju. Upravo je svijest da pored sebe imamo ljude koji nas vole i koji su 
spremni da nam pomognu jedna od stvari koja nam može pomoći da se u teškim situacijama osjećamo 
bolje“. 
Ili:
„Možete li se sjetiti likova iz drugih crtanih filmova ili priča ljudi koji su bili u nekoj teškoj situaciji? Šta im je 
pomoglo da se ponovo dobro osjećaju, da ponovo budu sretni?“

ÎÎ Polako usmjeravati učenike ka ličnom iskustvu: „U situacijama kada nam je teško, kada nas nešto 
pogodi, može nam pomoći ...“ (nabrajati sve što je do tada spomenuto). „Pomaže li to i vama? Šta vam 
još pomaže?“

ÎÎ Sve što učenici govore, učitelj bilježi na školskoj tabli. U razgovoru sve vrijeme učestvuju svi.
ÎÎ Na kraju, sumirati šta sve čini našu otpornost u teškim situacijama. Napominjati da sve što su učenici 
naveli kao snagu može da im pomogne i olakša situaciju  tokom neke elementarne nepogode. Na 
primjer: svijest da smo okruženi ljudima koji nas vole i koji su spremni da nam pomognu čini da se 
osjećamo sigurnije i budemo smireniji. Istaći da je važno da budu svjesni da i u teškim situacijama 
imaju snagu da prežive jer će im to pomoći da sačuvaju smirenost i prisebnost, koji su veoma važni 
za pravilno postupanje i mentalno zdravlje. Zajednički proizvod ove aktivnosti (list papira na kom su 
ispisani faktori otpornosti) može se sačuvati i okačiti u učionici, kao podsjetnik na sposobnost učenika 
da se izbore sa teškom situacijom.

Završna aktivnost:

Putujući osmijeh (5 minuta)

ÎÎ Cijela grupa stane u krug. Jedan učenik počinje igru tako što se nasmiješi učeniku sa svoje lijeve strane. 
Tako se osmijeh prenosi od učenika do učenika, dok ne stigne do onog ko je započeo igru.

4.  Stariji osnovnoškolski uzrast 

    Rad u okviru edukativnih radionica biće interesantniji i podsticajniji djeci starijeg osnovnoškolskog uzrasta 
ukoliko i sami imaju mogućnost da učestvuju u realizaciji. Uključivanje učenika može se inicirati na više načina:

ÎÎ Učenike treba unaprijed informirati o temi naredne radionice i dati im zadatak da, na primjer, donesu po 
jedan predmet koji je na neki način povezan s opasnošću kojom će se baviti na radionici. Predložiti im da 
puste dio pjesme ili donesu sliku likova iz filma ili stripa koji su na neki način povezani s opasnošću kojoj 
je radionica posvećena. Razmjena materijala koje su učenici pripremili predstavlja uvodnu aktivnost.

ÎÎ Pošto centralna aktivnost svake radionice počinje određenjem opasnosti prirodnog porijekla kojoj je 
posvećena, jedna grupa učenika može dobiti zadatak da istraži sve o datoj opasnosti, pripremi materijal i 
objasni je umjesto nastavnika. Evo kako je to moguće učiniti:

ÎÎ Učenici kreiraju prezentaciju u formi grafičkih prikaza, kolaža ili u elektronskoj formi, ili pak kreiraju 
dramski prikaz koji, na primjer, imitira edukativne televizijske emisije. Jedan učenik je u ulozi naratora 
i objašnjava datu opasnost, dok je ostali odglume.

ÎÎ Učenici po grupama obavljaju istraživanje na određenu temu i na radionici upoznaju ostale sa onim 
što su saznali. Na primjer: jedna grupa istražuje u kom dijelu svijeta se najčešće javljaju zemljotresi, 
druga grupa istražuje koji su bili najjači zabilježeni zemljotresi na svijetu, treća istražuje koji su 
zemljotresi pogodili našu zemlju u posljednjih 20 godina, itd.

4.1.  Zemljotres 

Cilj radionice:  

Usvajanje znanja o adekvatnom postupanju u slučaju zemljotresa. 

Uvodna aktivnost:

Detektivi opasnosti (15 minuta)

ÎÎ Učenike podijeliti u više malih grupa, a van grupa ostaje samo jedan par. Učenici imaju zadatak da 
položajem tijela prikažu opasnost koju im nastavnik zada. Sve grupe prikazuju istu opasnost.

ÎÎ Dvije osobe imaju ulogu detektiva. Izlaze iz učionice ne znajući koju će opasnost ostali učenici 
prikazati. Nakon što svi zauzmu položaj s asocijacijom na zadatu opasnost, pozvati učenike-detektive 
da se vrate u prostoriju. Grupe istovremeno prikazuju opasnost, a detektivi imaju zadatak da otkriju o 
kojoj je opasnosti riječ.

ÎÎ Kada detektivi izađu iz prostorije, grupe dobijaju instrukciju da prikažu zemljotres.

Centralna aktivnost: 

Prijedlog 1 – Kviz (60 minuta)

ÎÎ Najaviti učenicima temu kratkim objašnjenjem pojma zemljotresa, nakon čega počinje kviz. Kvizom 
djeca objedinjavaju i bogate svoja znanja o zemljotresu. Učenici ne moraju znati odgovore na sva 
pitanja budući da je čas prilika da zajedno nauče nove stvari.

ÎÎ Podijeliti učenike u dvije grupe tako što svako izvlači papiriće na kojima su dva niza brojeva. Uz 
svaki broj dodat je jedan simbol koji ih razlikuje (npr. od 1a do 10a i od 1b do 10b). Na taj način, 
slučajnim izborom određuje se i redoslijed odgovaranja na pitanja. Objasniti djeci da su raspoređeni 
u dvije ekipe koje se takmiče u boljem poznavanju pravilnih postupaka tokom zemljotresa. Pročitati 
učenicima tvrdnje koje govore šta treba preduzeti u cilju zaštite od zemljotresa. Neke tvrdnje su 
tačne, a neke nisu. Zadatak učenicima jeste da prepoznaju koje su tačne, a koje ne. Kada učenici 
smatraju da znaju odgovor, treba da zatrube. Onaj ko prvi zatrubi, ima mogućnost da prvi kaže je 
li tvrdnja tačna ili nije. Svaki član ekipe odgovara na jedno pitanje, a zatim ga zamjenjuje sljedeći. 
Nastavnik zapisuje poene na tabli i komentira svaki odgovor. Ako je tvrdnja tačna, objašnjava zbog 
čega je tačna, a ukoliko nije, objašnjava na koji bi način određeno ponašanje ugrozilo sigurnost. 

ÎÎ Nakon kviza, nastavnik sumira pravilne postupke tokom zemljotresa.
ÎÎ Kako bi pravilni postupci do kojih je grupa došla na radionici bili u funkciji zaštite svih učenika, 
potrebno ih je podstaći da razmisle da li su prilagođeni i djeci s teškoćama u razvoju.

Prijedlog 2 – Grupni kviz (60 min)

ÎÎ Podijeliti učenike u četiri male grupe. Svaka grupa dobija zadatak da smisli pet pitanja, tj. pet tvrdnji 
na koje se odgovara sa „tačno“ i „netačno“ na temu ponašanja tokom zemljotresa. Ukoliko radionici 
prisustvuje više od 20 učenika, bilo bi dobro da ima onoliko tvrdnji koliko ima učenika tako da svi 
imaju priliku da odgovore na po jedno pitanje.

ÎÎ Nakon što sastave pitanja, grupe se spajaju i onda opet dijele u dvije takmičarske ekipe, čime je 
zagarantirana objektivnost. Ekipe odgovaraju na pitanja članova druge ekipe, tako da svaka ekipa 
treba da odgovori na 10 pitanja. Unutar ekipe, određuje se redoslijed članova (na primjer, izvlačenjem 
papirića sa brojevima), tako da svaki član ima mogućnost da odgovori na bar jedno pitanje. Tokom 
igre, nastavnik bilježi poene na tabli.

ÎÎ Nastavnik daje komentar na svaki odgovor, a na kraju sumira pravilne postupke tokom zemljotresa.
ÎÎ Kako bi pravilni postupci do kojih je grupa došla na radionici bili u funkciji zaštite svih učenika, 
potrebno ih je podstaći da razmisle da li su prilagođeni i djeci s teškoćama u razvoju.

Prijedlog 3 – Zemlja Auritanija (60 minuta)

ÎÎ Objasniti pojam zemljotresa, te predstaviti aktivnosti koje slijede. Aktivnost se odvija u malim 
grupama. Negdje daleko prostire se zemlja Auritanija. Njeni stanovnici su miroljubiv, dobronamjeran 
narod, veliki graditelji, koji su stvorili puno građevina od svjetskog značaja. Svjetska seizmološka 
stanica detektovala je da Auritaniji prijeti opasnost od zemljotresa. Iako u mnogo čemu napredni, 
Auritanci ne znaju za zemljotres i ne znaju kako se zaštititi. Ujedinjene nacije su veoma zabrinute zbog 
ove situacije. Zato su angažovali učenike, kao stručnjake za zaštitu od zemljotresa, da stanovnicima 
Auritanije pokažu šta treba raditi. 

ÎÎ Učenicima dati sljedeću instrukciju: „Vi ste sada stručnjaci za sigurnost. Ujedinjene nacije zaposlile su 
vas da napravite uputstvo za narod Auritanije o tome kako treba da se ponašaju kad dođe do zemljotresa. 
Većina njih će u vrijeme izbijanja zemljotresa biti u lokalnoj školi. Imate 15 minuta za ovaj zadatak“. Grupe 
pišu uputstvo na velikom papiru (kao za papirnu tablu).

ÎÎ Kada svi završe, nastavnik ih vraća na svaku stavku ponaosob i podstiče da formuliraju konstruktivne 
pravilne postupke. Na kraju, dodaje postupke koja učenici nisu spomenuli i sumira sve postupke.

ÎÎ Kako bi pravilni postupci do kojih je grupa došla na radionici bili u funkciji zaštite svih učenika, 
potrebno ih je podstaći da razmisle da li su prilagođeni i djeci s teškoćama u razvoju.

Prijedlog 4 – Tačno/netačno (60 min)

ÎÎ Podijeliti učenike u dvije grupe i objasniti da će se takmičiti u poznavanju pravilnog postupanja tokom 
zemljotresa.

ÎÎ Grupe dobijaju isti broj tvrdnji o postupcima tokom zemljotresa. Svaka tvrdnja ispisana je na 
posebnom komadiću papira. Neke od njih su tačne, a neke ne. Grupe dobijaju i bijelu magnetnu 
tablu na kojoj su iscrtane dvije kolone. Uputiti učenike da na jedan dio table postave tvrdnje za koje 
smatraju da su tačne, a na drugi dio table tvrdnje za koje smatraju da nisu tačne. Alternativno, grupe 
mogu razvrstavati tvrdnje na velikom papiru, pričvršćujući ih ljepljivom trakom.

ÎÎ Kada tvrdnje budu razvrstane, nastavnik i učenici ih zajedno komentiraju, dajući dodatna objašnjenja. 
Na kraju, sumiraju pravilne postupke u slučaju zemljotresa.

ÎÎ Kako bi pravilni postupci do kojih je grupa došla na radionici bili u funkciji zaštite svih učenika, 
potrebno ih je podstaći da razmisle da li su prilagođeni i djeci s teškoćama u razvoju.

Završna aktivnost:

Muzičke stolice (10 minuta)

ÎÎ Stolice su poredane u krug, okrenute sjedištem ka vani i ima ih nešto manje nego učenika. Nastavnik 
objasni da će pustiti muziku (ili pjevati), a da učenici treba da hodaju oko stolica dok traje muzika. 
Onog trenutka kada muzika stane, svi treba da sjednu na stolicu koja im je najbliže. Cilj nije da svako 
sjedne na stolicu, tako da djeca koja su ostala bez stolice ispadaju iz igre.

ÎÎ Nakon svakog kruga, nastavnik izmiče jednu stolicu. 

Materijal za rad

Tvrdnje za igru kviza:

1. U slučaju zemljotresa, treba stati na sredinu sobe ispod lustera, pošto će vas tu spasilačke ekipe najlakše
     uočiti.
2. U slučaju zemljotresa, treba izbjegavati stepenište.
3. U slučaju zemljotresa, dobro je skloniti se ispod stola i pokriti glavu rukama.
4. U slučaju zemljotresa, treba otrčati do prozora i pozvati pomoć.
5. U slučaju zemljotresa, treba svi što brže da krenu ka izlazu.
6. Ako zgrada ima lift, idite liftom kako biste što prije stigli do izlaza.
7. U slučaju zemljotresa, treba izbjegavati da ste blizu polica.
8. U slučaju zemljotresa treba paničiti. Tako ćete pokazati da ste svjesni ozbiljnosti situacije.
9. U slučaju zemljotresa, treba se spustiti na pod, sklupčati se i zaštititi glavu.
10. U slučaju zemljotresa, treba se skloniti na sigurna mjesta, kao što je drveni sto.
11. Ako vidite da masa ljudi kreće ka izlazu, brzo im se pridružite da ne ostanete zarobljeni unutra.
12. Ako čujete da se uključio protivpožarni aparat, to je znak da se dešava nešto neobično.
13. U slučaju zemljotresa, treba zatvoriti sve česme.
14. Ako je prošao jedan talas potresa, slobodno izađite napolje. To je siguran znak da više neće biti 
       potresa.
15. U slučaju zemljotresa, dobro je imati baterijsku lampu.
16. U slučaju zemljotresa, treba uključiti sve električne aparate da biste bili sigurni da su još uvijek ispravni.
17. Sigurnih mjesta na koje se možete skloniti u slučaju zemljotresa su i ćoškovi prostorije.
18. Ako osjetite miris plina, nikako ne palite šibicu.
19. Ako izađete iz zgrade dok traje zemljotres, naslonite se na vanjski zid kako biste ga pridržali da se ne 
       sruši.
20. Tokom zemljotresa nikada ne nestaje struja.

Didaktičko – metodička sredstva za nastavnike

Ponašanje prije, tokom i nakon zemljotresa, Smjernice za realizaciju programa 
iz oblasti zaštite i spasavanja u osnovnim školama (str. 23-24)

4.2.  Ekstremne temperature

Cilj radionice:  

Usvajanje znanja o pravilnom postupanju u situacijama ugroženosti ekstremnim temperaturama.

Uvodna aktivnost:

Nauči svog Marsovca (15 minuta)

ÎÎ Zatražiti tri dobrovoljaca, a ostale učenike podijeliti u tri grupe. Objasniti im da su članovi grupa 
ovdašnji ljudi – Zemljani - koji su sreli Marsovca. Marsovcima je na našoj planeti jako hladno. Uspjeli su 
pronaći dijelove odjeće i obuće koji bi ih zaštitili od zime, ali pošto ih oni nemaju na Marsu, ne znaju 
kako da ih obuku. U tome im pomaže grupa ljubaznih Zemljana. Svaka grupa dobija svog Marsovca. 
Zadatak im je da ga nauče da se obuče, s tim da Marsovci od našeg jezika razumiju samo dvije riječi: 
gore i lijevo. Svaka grupa mora da nauči svog Marsovca da sam izvede tu aktivnost, članovi grupe ne 
smiju je obaviti umjesto njega.

ÎÎ Svakoj grupi pridružiti po jednog Marsovca. Prva grupa dobija zadatak da nauči Marsovca da obuče i 
zakopča pulover ili jaknu (Marsovac dolazi u grupu držeći u ruci pulover ili jaknu); druga grupa dobija 
zadatak da nauči Marsovca da zaveže pertlu (on dolazi u grupu s jednom razvezanom pertlom), a 
treća treba da nauči Marsovca da stavi šal oko vrata i veže ga (Marsovac dolazi u grupu noseći šal u 
rukama).

Centralna aktivnost – 1. dio:

Pojmovi toplotni udar i hipotermija (20 minuta)

ÎÎ Na kraju ovog dijela teksta date su dvije liste. Jedna sadrži pomiješane simptome toplotnog udara i 
uobičajenog reagiranja na visoke temperature (lista 1), a druga pomiješane simptome hipotermije i 
uobičajenog reagiranja na niske temperature (lista 2). U pripremi treba izrezati ceduljice tako da na 
svakoj piše ime jednog simptoma. Ceduljice se kasnije ljepljivom trakom lijepe na veliki papir.

ÎÎ Objasniti učenicima da svi ljudi osjećaju i vrućinu i hladnoću. No, nekada temperature mogu biti 
izuzetno visoke ili niske i tada mogu ugroziti zdravlje. Da bi znali kako da se zaštite, treba da nauče da 
prepoznaju kada se više ne radi o običnoj vrućini ili hladnoći, već o ekstremnoj situaciji koja zahtjeva 
posebne mjere zaštite: „Hajde, na primjer, da vidimo kako se osjećamo kada nam je toplo. Ja ću vam 
čitati opis fizičkih stanja, a vi ćete mi reći je li to uobičajena reakcija na vrućinu“.

ÎÎ Nastavnik čita, a učenici za uobičajenu reakciju na vrućinu kažu „da“, dok za neuobičajenu kažu „ne“. 
U skladu sa procjenom učenika, razvrstati stavke u dvije kolone. Nakon toga, sumirati, te uvesti pojam 
toplotnog udara, ističući po čemu se on razlikuje od uobičajenih reakcija na visoke temperature.

ÎÎ Na isti način obraditi i stavke koje se odnose na reakcije na niske temperature. Na kraju uvesti pojam 
hipotermije (smrzavanja). (Detaljan opis pojma „toplotni udar“ i pojma „hipotermija“ vidjeti u: „Smjernice 
za realizaciju programa iz oblasti zaštite i spasavanja u osnovnim školama“, str. 29-30).

Centralna aktivnost – 2. dio:

Prijedlog 1 - Postupanje u situacijama toplotnog udara i hipotermije (50 minuta):

ÎÎ Podijeliti učenike u četiri manje grupe. Dvije grupe baviće se situacijom toplotnog udara, a dvije 
situacijom hipotermije. Zadatak je da učenici zamisle da se nalaze u školi i da njihov drug ili drugarica 
počinju da ispoljavaju simptome toplotnog udara, odnosno hipotermije. Šta bi uradili u toj situaciji? 
Grupe treba da razmisle o postupcima kojima bi zaštitili ugroženog i da ih prikažu kroz skeč. Jedna 
osoba iz grupe glumi žrtvu nepogode, a ostali drugove koji pokušavaju da joj pomognu.

ÎÎ U svrhu adekvatne pripreme za aktivnost, prije realizacije aktivnosti potrebno je detaljno pročitati 
uputstvo za ponašanje u slučaju ekstremno visokih i ekstremno niskih temperatura („Smjernice za 
realizaciju programa iz oblasti zaštite i spasavanja u osnovnim školama“, str. 29-31). 

ÎÎ Grupe prikazuju igrokaze. Nakon svakog skeča, zabilježiti prikazane intervencije. Poželjno je da 
skečeve koji se bave jednom pojavom učenici izvode jedan za drugim kako bi ih nastavnik na kraju 
mogao sumirati. Na primjer: prvo izvesti skečeve koji prikazuju reagiranje u situaciji toplotnog 
udara. Nakon svakog skeča, nastavnik zapisuje prikazane intervencije. Nakon drugog skeča, naglašava 
razlike između efikasnih intervencija i intervencija koje ugroženom ne bi pomogle, uz obrazloženje. 
Nastavnik dodaje intervencije koje učenici nisu spomenuli i sumira efikasno postupanje u situaciji 
toplotnog udara. Zatim se pozornost učenika usmjerava na pojavu hipotermije.

ÎÎ Sumirajući pravilne postupke u situaciji toplotnog udara, odnosno hipotermije, povezati ih i sa 
načinima prevencije pomenutih pojava. Na kraju, navesti učenike da razmisle da li su navedena 
ponašanja prilagođena i djeci s teškoćama u razvoju. 

Prijedlog 2 -  Strip: Postupci u slučaju toplotnog udara/hipotermije (45 minuta)

ÎÎ Učenike podijeliti u četiri manje grupe i dati im zadatak da naprave strip od četiri slike. Prva slika 
treba da prikazuje situaciju u kojoj je jedna osoba žrtva toplotnog udara (dvije grupe), odnosno 
hipotermije (druge dvije grupe), a preostale tri treba da prikazuju šta se sve može uraditi da se 
ugroženom pomogne. Učenici se podstiču da zamisle situacije koje su im bliske, na primjer, da se sve 
dešava na školskom izletu, tokom škole u prirodi i sl.

ÎÎ Kada grupe završe izradu stripova, izlažu ih, dok nastavnik na tabli zapisuje predložene intervencije. 
Na kraju, komentariše predložene intervencije, izdvajajući efikasne od onih koje ugroženom ne bi 
pomogle, uz obrazloženje. Sumira pravilne postupke u situaciji izloženosti toplotnom udaru, odnosno 
hipotermiji, i povezuje ih sa načinima prevencije.

ÎÎ Prije zatvaranja teme, nastavnik podstiče učenike da razmisle o tome da li su navedeni postupci 
prilagođeni i djeci s teškoćama u razvoju.

Završna aktivnost:

Ko je vođa (5 minuta):

ÎÎ Djeca stanu u krug. Nastavnik jedno dijete zamoli da nakratko izađe iz učionice. Ostale djeca se 
dogovore ko je vođa. Potom, kreću se u krug i imitiraju ono što vođa radi. Dijete koje je bilo van 
učionice se vraća i ima tri pokušaja da pogodi ko je vođa. 

Materijal za rad

Lista 1
• Kad mi je vruće, znojim se.
• Kad mi je vruće, teško dišem.
• Kad mi je vruće, dlanovi su mi vreli.
• Kad mi je vruće, srce mi ubrzano kuca
• Kad mi je vruće, imam vrti mi se u glavi.
• Kad mi je vruće, boli me glava.
• Kad mi je vruće, muka mi je.
• Kad mi je vruće, ne znojim se.

Lista 2
• Kad mi je hladno, hladni su mi prsti na rukama i nogama.
• Kad mi je hladno, srce mi ubrzano kuca.
• Kad mi je hladno, modri su mi nokti.
• Kad mi je hladno, imam drhtavicu.
• Kad mi je hladno, koža mi se naježi.
• Kad mi je hladno, teško govorim i teško se krećem.
• Kad mi je hladno, bole me zglobovi.
• Kad mi je hladno, ubrzano dišem.

Didaktičko – metodička sredstva za nastavnike

Uputstvo za postupanje u slučaju jake zime i niskih temperatura, Smjernice za realizaciju 
programa iz oblasti zaštite i spasavanja u osnovnim školama, str. 29-30

Uputstvo za postupanje u slučaju ekstremno visokih temperatura, Smjernice za realizaciju 
programa iz oblasti zaštite i spasavanja u osnovnim školama, str. 31

4.3.  Olujni vjetar i gràd (tuča)

Cilj radionice:  

Usvajanje znanja o pravilnom postupanju u slučaju olujnog vjetra i gràda. 

Uvodna aktivnost:

Igra komunikacije (10 minuta)

ÎÎ Podijeliti učenike u parove. Jedan učenik u paru je A, a drugi B. Učenici A i B sjede leđima okrenuti 
jedan drugom, tako da jedan drugog ne mogu vidjeti. Dati učeniku A crtež koji treba objasniti učeniku 
B. Učenik B pokušava nacrtati sliku. Nakon crtanja, A i B uporede crteže: da li su slični ili ne? Zašto? 
Nastavnik kratko vodi razgovor o tome šta su učenici naučili iz ove aktivnosti. Koje savjete imaju kako 
bi unaprijedili međusobnu komunikaciju? 
Aktivnost zaključiti napomenom da je ciljana i jasna komunikacija između ljudi ključna u vanrednim 
situacijama u kojima im je život u opasnosti.



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

54

Centralna aktivnost -  1. dio: 

Usvajanje znanja o pojmovima olujnog vjetra i gràda (tuče) i pravilno postupanje (20 minuta) 

ÎÎ Pripremiti slike na kojima su prikazane posljedice olujnog vjetra i jakih kiša, kao i gràda (tuče) i pitati 
učenike mogu li prepoznati o kojoj je elementarnoj nepogodi riječ. 

ÎÎ Nakon što je definirana tema radionice, ukratko upoznati učenike sa pojmom olujnog vjetra i gràda 
(Detaljan opis pojma, karakteristika i posljedica olujnog vjetra i grada / tuče vidjeti u: “Smjernice za 
realizaciju programa iz oblasti zaštite i spasavanja, str. 32-36).
„Sada, kada razumjemo pojam grmljavine, olujnog vjetra i gràda, razgovaraćemo o tome kako se zaštititi u 
slučaju ove vanredne situacije“.

ÎÎ Pitati učenike da li znaju kako da se ponašaju kada čuju udar groma (ako su u zatvorenom prostoru 
i na otvorenom). Zapisivati prijedloge na tabli. Nakon toga, komentirati ih, ističući postupke koja 
doprinose sigurnosti. Takođe, obrazložiti zbog čega neki prijedlozi nisu dobri i kako mogu ugroziti 
sigurnost ljudi. Dodati postupke kojih se učenici nisu sjetili i sumirati. 

ÎÎ Ključne informacije koje treba prenijeti: 
ÎÎ Ukoliko čujete zvuk groma, izloženi ste direktnoj opasnosti od udara groma; zato morate odmah 
ući u zatvoreni prostor (kuću, školu, itd.) ili u auto (prozori na autu moraju biti zatvoreni);

ÎÎ Ako niste u blizini zatvorenog objekta, udaljite se od drveća (udaljenost treba biti najmanje dva 
puta visina drveta), spustite se na koljena, sklupčajte se i pokrijte glavu. 

ÎÎ Sklonite se od vode jer voda odličan provodnik elektriciteta. 
ÎÎ Nemojte stajati u bari i sklonite se od  metala.
ÎÎ Udaljite se od ograde i bacite ruksak dalje od sebe jer na njemu često ima metalnih dijelova.
ÎÎ Ako ste ušli u kuću, čekajte najmanje 30 minuta nakon zadnjeg udara groma prije nego što izađete 
na otvoreno (Mjere lične i uzajamne zaštite u slučaju olujnog vjetra i gràda/ tuče vidjeti u “Smjernice 
za realizaciju programa iz oblasti zaštite i spasavanja, str. 33-34, 37).

Centralna aktivnost – 2 dio 

Izrada vijesti o vanrednoj situaciji (30 minuta)

ÎÎ Učenici su podijeljeni u nekoliko grupa. Zadatak grupa je da pripreme vijesti o vanrednoj situaciji, tj. 
o olujnom nevremenu praćenom jakom kišom, grmljavinom i gràdom (tučom), pretvarajući se da su 
reporteri koji izvještavaju o oluji. Nastavnik na tabli zapisuje stavke koje svaki prilog treba da sadrži, i 
to: 

ÎÎ definiciju elementarne nepogode,
ÎÎ kako je do opasnosti došlo (npr. duvanje slabijeg vjetra, kiša, grmljavina, itd.),
ÎÎ pogođena područja,
ÎÎ uticaj opasnosti na ljude i okoliš (da li je bilo dojava stanovnika o posljedicama olujnog nevremena 
i o kakvim se dojavama radilo); (Napomena: u svrhu kreativnog razmišljanja, nastavnik može navesti 
nekoliko primjera posljedica olujnog nevremena, na primjer: poteškoće u saobraćaju zbog izlivanja 
potoka, prekinuto snabdijevanje električnom energijom / prekid u telekomunikacijama zbog srušenog 
drveća ili udara groma u dalekovod, plavljenje podrumskih prostorija u stambenim objektima zbog 
obilne kiše, ispad dalekovoda iz sistema elektro-snadbijevanja, povišen vodostaj na rijeci, itd.) 

ÎÎ mjere lične i uzajamne zaštite koje ljudi pogođeni ovom opasnošću treba da preduzmu da bi bili 
sigurni u toku i nakon vanredne situacije,

ÎÎ jedna interesantna činjenica o ovoj prirodnoj opasnosti. 
ÎÎ Dati svakoj grupi 5 minuta da predstavi svoj prilog. Nakon svakog priloga, zamoliti učenike da kažu 
jednu stvar koju su naučili od članova svoje grupe ili nastavnika, a koja se odnosi na datu opasnost. 

Završna aktivnost:

Igra brojanja (pravilo 30/30) (5 minuta):

ÎÎ Podsjetiti učenike da je grom veoma opasan - ako čuju grmljavinu, to znači da je grom dovoljno blizu i 
da ih može povrijediti. Naglasiti da se iz tog razloga, čim čuju da grmi, odmah treba skloniti na sigurno.

ÎÎ Jedan učenik kog nastavnik odabere broji do 30. Nastavnik: „Kada vidite munju, brojte sve dok ne čujete 
grmljavinu. Ako između munje i udara groma prođe 30 sekundi ili manje, odmah uđite u zatvoren prostor 
(u kuću, školu, itd.) jer to znači da je grom dovoljno blizu da vas životno ugrozi. Nakon što čujete zadnji udar 
groma, ostanite u zatvorenom prostoru 30 minuta prije nego što opet izađete napolje.“ 

ÎÎ Podsticati učenike da sa pravilnim postupcima koje su usvojili tokom radionice upoznaju svoje 
drugare, porodicu i komšije i tako doprinesu sigurnosti čitave zajednice. 

Didaktičko - metodička sredstva za nastavnike

Mjere i postupci lične i uzajamne zaštite od olujnog nevremena i gràda / tuče,  
Smjernice za realizaciju programa iz oblasti zaštite i spasavanja u osnovnim 

školama, str. 33-34, 37.

4.4.  Poplava 

Cilj radionice:  

Usvajanje znanja o pravilnim postupcima u slučaju poplave.

Uvodna aktivnost:

Napiši pjesmicu 

ÎÎ Podijeliti učenike u četiri male grupe. Svaka grupa dobija listu riječi ili sintagmi i zadatak da od njih 
sastavi pjesmicu ili priču na temu koju izabere. Dozvoljeno je dodavanje drugih riječi, jedini uslov je 
da se sve riječi s liste nađu u toj priči, odnosno pjesmici. Nakon što grupe predstave svoje pjesme 
ili priče, pitati mogu li pogoditi o kojoj elementarnoj nepogodi će biti riječ. Primjer zadatih riječi ili 
sintagmi: obilna kiša, bujica, rijeka, drveće pada, podzemne vode i sl.

Centralna aktivnost – 1 dio: 

Izrada plana zaštite od poplava (25 minuta)

ÎÎ Uvesti učenike u temu dajući primjere poplava. Podsticaj za razgovor na tu temu može biti i kratka 
prezentacija, video-materijala, na primer snimak Maglaja prije, tokom i nakon poplave 2014. godine 
https://www.youtube.com/watch?v=zGuyHgcdfdM. 

ÎÎ Učenici nastavljaju rad u istim grupama u kojima su bili tokom uvodne aktivnosti. Dobijaju zadatak 
da zamisle da su školska komisija za izradu plana zaštite od poplava. U okviru grupe treba da 
prodiskutiraju o tome šta bi bilo korisno preduzeti u situaciji poplave.

ÎÎ Potom to zapisuju. Važno je da svaki postupak zapišu na posebnom papiru, na primjer na 
samoljepljivim stikerima. Kako bi se prijedlozi grupa razlikovali, svaka grupa treba da ima stikere ili 
papire različite boje.

ÎÎ Nastavnik treba da naglasi da grupe moraju predlagati pravilne postupke koji će zaštititi sve njihove 
vršnjake. Na primjer: jedna grupa treba da vodi računa da predloženi postupci budu primjereni djeci 
koja koriste kolica, druga grupa treba da vodi računa da postupci budu primjerena djeci oštećenog 
sluha, a treća grupa vodi računa da postupci budu primjerena djeci oštećenog vida.

ÎÎ Potom, grupe izlažu svoje prijedloge lijepeći stikere na papirnu tablu. Nastavnik sačinjava iscrpnu listu 
postupaka, a prijedloge koji se ponavljaju odvaja na stranu. Zatim se vraća na svaki prijedlog ponaosob 
i pita da li je predloženi postupak bezbjedan u slučaju poplave ili ne i zbog čega. Na kraju, nastavnik 
dodaje postupke koje učenici nisu pomenuli i sumira preporuke za zaštitu od poplava vodeći računa 
da mogu da zaštite sve učenike.

Centralna aktivnost -  2. dio: 

Sticanje znanja o mjerama zaštite od poplava (40 minuta)

ÎÎ Prilog 10 (vidjeti niže) sadrži slike koje prikazuju predmete koje učenici treba da pripreme sa svojom 
porodicom i čuvaju u kući u slučaju elementarne nepogode. U pripremi, potrebno je izrezati slike 
zajedno sa tekstom ispod, tako da svaka slike bude odvojena. Slike svih predmeta se kasnije ljepljivom 
trakom lijepe u desnu kolonu na velikom papiru. 

ÎÎ Naglasiti da je najbolji način pripreme da, zajedno s porodicom, spakiraju ruksak ili kutiju sa 
potrepštinama koji je lako nositi ukoliko je potrebno napustiti kuću. 

ÎÎ Poredati na sto slike potrepština (licem prema dole) i zamoliti učenike da, jedan po jedan, podignu po 
jednu sliku, kažu šta se nalazi na njoj i pokažu je ostalim učenicima (slika kruži od učenika do učenika). 
Nakon toga nastavnik ponovi koji predmet se nalazi na fotografiji i zalijepi fotografiju u desnu kolonu 
na papiru. 

ÎÎ Podijeliti djeci po dva primjerka „Spiska potrepština u slučaju evakuacije“ (vidjeti Prilog 11) i za 
domaću zadaću zadati da spisak pregledaju, te počnu sa pripremanjem zaliha u svom domu, uz 
maksimalno učešće u ovoj aktivnosti.  

ÎÎ Dati uputstvo učenicima da je, pored ruksaka sa potrepštinama, drugi način pripreme za elementarnu 
nepogodu da porodica zajednički pripremi porodični plan za slučaj opasnosti (poplave, požara u kući, 
zemljotresa, snažne oluje, itd.) (vidjeti Prilog 12).

ÎÎ Pitati učenike da li znaju zbog čega je važno da porodica napravi plan u slučaju elementarne 
nepogode. Nakon odgovora, objasniti da se može dogoditi da porodica ne bude na okupu kada dođe 
do nepogode. Zato je važno unaprijed pripremiti plan koji cijela porodica treba da zna i razumije. 
Plan će pomoći djeci i roditeljima da u slučaju nepogode stupe međusobno stupe u kontakt (ako su 
razdvojeni) i odrede sigurno mjesto na kom će se sastati (ukoliko budu morali da napuste kuću). 
Podijeliti svakom učeniku po dva primjerka plana i objasniti da je potrebno kod kuće, do određenog 
datuma, popuniti dva primjerka porodičnog plana za slučaj opasnosti – jedan će roditelji čuvati na 
sigurnom mjestu (u torbi, autu, kancelariji) a drugi će staviti u dječiji ruksak ili torbu, uz napomenu da je 
to jako važan papir i da ga uvijek nose sa sobom. 

Uputstvo za nastavnike

Na roditeljskom sastanku, nastavnik roditeljima ukratko prezentira zaključke ove radionice 
i objasni im da škola treba da ima ažurne podatke roditelja ili nekog drugog člana porodice, 
uključujući brojeve telefona na poslu, kod kuće, broj mobilnog telefona, i adresu elektronske 
pošte, ako je imaju. Osim toga, škola mora imati informacije o mjestu evakuacije djeteta (adresa 
i kontakt telefon) ako se dijete nađe u školskoj ustanovi u slučaju elementarne nepogode. 
Nastavnik zamoli roditelje da ove informacije pripreme i ponesu na naredni roditeljski sastanak. 
Na narednom času, učenici donose popunjen porodični plan za slučaj opasnosti, te nastavnik, 
zajedno sa učenicima, pregledava popunjene planove, čestita na odlično urađenoj domaćoj 
zadaći i naglasi učenicima da planove čuvaju na sigurnom mjestu uza se da bi znali da ispravno 
reagiraju u slučaju elementarne nepogode.

Završna aktivnost:

Prijedlog 1 - Probadanje zmaja (20 minuta)

ÎÎ Učenici i dalje ostaju u istim grupama. Dobijaju zadatak da predstave poplavu kao čudovište. Crtaju 
čudovište flomasterima na papiru i lijepe crteže u prostoriji, na mjestu koje sami odaberu. Nastavnik 
organizira galerijski obilazak. Grupe obilaze sve radove, a ispred svakog rada predstavnik grupe 
predstavlja crtež i objašnjava zbog čega su baš na taj način predstavili čudovište, to jest poplavu.

ÎÎ Svaka grupa uzima sa table svoje stikere sa predloženim postupcima, a stikere sa postupcima koje je 
dodao nastavnik međusobno podijele. Nastavnik objašnjava učenicima da su znanja o načinima zaštite 
njihovo oružje u borbi sa poplavom. Kada imaju znanje, nisu bespomoćni, ne moraju da se plaše 
čudovišta - mogu ga pobijediti. Tada poziva svaku grupu da priđe svom čudovištu i „probode ga“, to 
jest prelijepi ga stikerima na kojima su ispisani pravilni postupci za zaštitu od poplava.

ÎÎ Na kraju, nastavnik pita učenike kako im sada izgledaju čudovišta i kako se osećaju. Naglašava da se 
ljudi obično plaše stvari za koje misle da im se ne mogu suprotstaviti. Kada otkrijemo svoju snagu, 
strah se smanjuje ili nestaje. Znanje o pravilnom postupanju u vanrednoj situaciji jeste naša snaga. 
Važno je biti na oprezu da bismo na vrijeme reagovali. Međutim, svijest o tome da nismo bespomoćni 
daje nam smirenost, koja je neophodna da bismo mogli upotrijebiti ono što znamo i zaštititi sebe i 
druge od poplave.

Prijedlog 2 – Vodenko Spasić (20 minuta)

ÎÎ Učenici nastavljaju rad u istim malim grupama. Dobijaju zadatak da osmisle superheroja koji spasava 
ljude i životinje od poplava. Mogu ga predstaviti crtežom na velikom papiru ili u formi kolaža, mogu 
ga kreirati elektronski pomoću mobilnog telefona ili pronaći početnu sliku na Google-u i obraditi je u 
fotošopu ... Najbolje je da nastavnik procijeni šta bi grupi bio najinteresantniji medij. Kad smisle svog 
superheroja, daju mu ime.

ÎÎ Grupe predstavljaju svoje superheroje. Opisuju njihove moći, objašnjavaju kako spasavaju ljude i 
životinje ... sposobnosti superheroja povezati sa sposobnostima koje imaju učenici. Na primjer: ako 
učenici kažu da superheroj ima šesto čulo, da može da predvidi izbijanje poplave i upozori ljude, 
objasniti da i ljudi imaju mogućnost da prate znake koji ukazuju na mogućnost izbijanja poplave, 
mogu pratiti izvještaje preko sredstava informiranja, itd. Na kraju, kada sve grupe završe prezentaciju, 
kazati da, iako nismo superheroji i nemamo natprirodne moći, imamo mogućnost da se zaštitimo od 
poplava. Znanja koja su učenici stekli o pravilnom postupanju su njihovo oružje. Važno je biti oprezan 
kako bismo na vrijeme reagovali, ali svijest o tome da nismo bespomoćni daje nam smirenost, koja je 
važna kako bismo mogli da upotrijebimo svoja znanja, te zaštitimo sebe i druge.

Didaktičko – metodička sredstva  za nastavnike

Slike potrepština u slučaju evakuacije – Prilog 10.
Spisak potrepština u slučaju evakuacije – Prilog 11.

Porodični plan za slučaj opasnosti - poplave, zemljotresa, snažne oluje, itd.  - Prilog 12.

4.5.  Klizišta i odroni  

Cilj radionice:  

Prepoznavanje znakova aktiviranih klizišta i odrona i usvajanje znanja o pravilnom postupanju u tim situacijama. 

Uvodna aktivnost:

Ljudske mašine (15 minuta):

ÎÎ Podijeliti učenike u grupe od četiri-pet članova i upoznati ih da su na papirićima napisani nazivi nekih 
vozila – npr. avion, autobus, automobil, traktor, vatrogasna kola, kola hitne pomoći, itd. Svaka grupa 
izvlači po jedan papirić i svojim tijelima formira zadato vozilo. Svi učenici treba da učestvuju u prikazu 
i svako mora predstavljati neki dio vozila, s tim da niko ne glumi osobu koja upravlja prevoznim 
sredstvom. Vozila se prestavljaju bez riječi, dozvoljene su samo onomatopeje.

ÎÎ Grupe imaju po 5 minuta da se pripreme, a tokom pripreme mogu da se udalje jedni od drugih, izađu 
iz prostorije i slično, da ne bi vidjeli jedni druge.

ÎÎ Grupe predstavljaju svoje prikaze, a ostali pogađaju o kojem je prevoznom sredstvu riječ.

Centralna aktivnost: 

Prijedlog 1 – Postupanje u situaciji odrona i klizišta (60 minuta)

ÎÎ Pripremiti slike na kojima su prikazane posljedice odrona i klizišta i pitati učenike mogu li da 
prepoznaju o kojoj je prirodnoj opasnosti riječ. Nakon što je definirana tema radionice, ukratko 
upoznati učenike sa pojmom klizišta i odrona. (Detaljan opis pojma, karakteristika i posljedica klizišta 
vidjeti u: „Smjernice za realizaciju programa iz oblasti zaštite i spasavanja“, str. 43-45). 

ÎÎ Podijeliti učenike u male grupe. Svaka grupa dobija materijal za izgradnju kuće (jednu ili više 
kartonskih kutija, slamčice, papirnate tanjire, plastične čaše, plastelin, lepljivu traku, makaze). Zadatak 
je da od tog materijala izgrade kuću. Kada završe, organizirati obilazak tako da svaka grupa ima priliku 
da predstavi svoju maketu. Učenici mogu praviti različite građevine (kuću, školu, općinu i sl.).

ÎÎ Dati uputstvo učenicima da zamisle da su, nakon izgradnje kuće, saznali da se ona nalazi na zemljištu 
sklonom odronima i klizištima. Pitati ih da li imaju ideju po čemu bi mogli da prepoznaju da se sprema 
aktiviranje klizišta i odrona.

ÎÎ Bilježiti na tabli ideje učenika, komentirati ih i izdvojiti sugestije koje zaista mogu ukazivati na 
aktiviranje klizišta i odrona. Dodati indikatore kojih se učenici nisu sjetili i sumirati.

ÎÎ Nakon toga, navesti učenike da zamisle da se klizište aktiviralo i u nekoj mjeri oštetilo njihove kuće. 
Pitati ih šta misle da bi bilo dobro uraditi u toj situaciji.

ÎÎ Bilježiti prijedloge na tabli. Nakon toga, prokomentirati ih ističući postupke koji doprinose sigurnosti 
ljudi. Takođe, obrazložiti zbog čega neki prijedlozi nisu dobri i kako mogu da ugroze sigurnost. Dodati 
postupke kojih se učenici nisu sjetili i sumirati. Na kraju, navesti da isti postupci važe i kada je riječ o 
školi kao objektu koji je pogođen aktiviranjem klizišta i odrona.

ÎÎ Prije zatvaranja teme, podstaći učenike da razmisle da li su navedeni postupci prilagođeni djeci s 
teškoćama u razvoju.

Završna aktivnost:

Hod kroz klizišta i odrone (10 minuta)

ÎÎ Podijeliti učenike u parove i zatražiti da zauzmu mjesto u prostoriji, po izboru. Između njih, na pod 
staviti više velikih papira. Reći im da papiri predstavljaju dio zemljišta na kojem se aktiviralo klizište. 
Učenici treba da hodaju po prostoriji izbjegavajući ta mjesta. Kreću se tako što jedan učenik iz para 
hoda zatvorenih očiju, a drugi ga navodi zvukom. Svaki par treba da se odabere svoj zvuk (npr. lupanje 
dlanovima, zviždanje i sl.), dok drugi načini komunikacije nisu dozvoljeni. Učenik koji se kreće ispred 
svog para navodi ga tako da hoda sigurno između klizišta. Svi se parovi kreću u isto vrijeme.

Didaktičko – metodička sredstva za nastavnike

Mjere i postupci lične i uzajamne zaštite od klizišta i odrona, Smjernice za 
realizaciju programa iz oblasti zaštite i spasavanja u osnovnim školama (str. 45)

4.6.  Požar 

Cilj radionice:  

Usvajanje znanja o pravilnom načinu reagiranja u situaciji izbijanja požara u školi.

Uvodna aktivnost:

Lov na skriveno blago (15 minuta)

ÎÎ Podijeliti učenike u male grupe. Asocijacije su napisane na papirima i skrivene u prostoriji, a ima ih 
onoliko koliko ima grupa. Svaka grupa dobija mapu koja joj pomaže da dođe  do svog papira. Kada 
su svi papiri otkriveni, izlažu se na tabli i učenici zajedno pogađaju o kojoj je prirodnoj nepogodi riječ. 
Primjeri asocijacija: dim, crveno, toplo, širi se i sl.

Centralna aktivnost: 

Šta nije u redu? (60 minuta)

ÎÎ Objasniti učenicima pojavu požara (Detaljan opis pojma, karakteristika, vrsta požara i njegovih posljedica 
vidjeti u: „Smjernice za realizaciju programa iz oblasti zaštite i spasavanja u osnovnim školama“, str. 46-
50). Zamoliti učenike da kažu svoju prvu asocijaciju na riječ požar i sve asocijacije zabilježiti na tabli. 
Podsticati učenike da, na osnovu zabilježenih asocijacija, donesu zaključak šta je požar i šta sve mogu 
biti njegovi uzroci. Uslovi koji moraju postojati da bi vatra gorjela (kisik, zapaljiva tvar i izvor paljenja), 
mogu se ilustrirati eksperimentom sa svijećom i čašom (svijeća se upali, a zatim poklopi čašom).

ÎÎ Podijeliti učenike u male grupe. Svaka grupa dobija jednu priču (vidi Materijal za rad). Treba 
napomenuti da su priče preuzete iz zbirke tekstova Darvinova nagrada3 , koja sadrži neobične 
događaje uzrokovane neopreznim postupcima koji su završili loše po aktere. 

ÎÎ Predstavnici grupa prepoznaju loš postupak u situaciji požara i objašnjavaju zbog čega je loš. Nastavnik 
sve bilježi na tabli. Pita grupu šta je trebalo uraditi i pomaže joj da negativan postupak zamijeni 
pozitivnim. Pozitivne postupke bilježi u posebnoj koloni.

ÎÎ Nakon što sve grupe podnesu svoj izveštaj, pitati učenike šta bi još mogli dodati, šta bi bilo dobro 
preduzeti u slučaju požara i sve zapisivati na školskoj tabli. Dodati postupke kojih se učenici nisu sjetili 
i sumirati pravilne postupke. Kako bi postupci do kojih je grupa došla na radionici bili u funkciji zaštite 
svih učenika, podsticati učenike da razmisle da li su prilagođeni djeci s teškoćama u razvoju.

Završna aktivnost:

Putujući osmijeh (5 minuta)

Cijela grupa stane u krug. Jedan učenik započinje igru tako što se nasmiješi učeniku sa svoje lijeve 
strane. Taj učenik imitira osmijeh koji mu je upućen, a zatim se na svoj način nasmiješi učeniku sa 
njegove lijeve strane. Tako se osmijeh prenosi od učenika do učenika, dok ne stigne do onog koji je 
započeo igru.

Priče iz kolekcije tekstova Darvinova nagrada 4 
Nominiran za Darvinovu nagradu za 2006. (juli 2006, Ohajo)

Majk i njegov sin Esa namjeravali su da prevare osiguranje i naplate odštetu za svoj restoran brze hrane. 
Unajmili su čovjeka da im zapali restoran i ponudili mu 60.000 dolara. Čovjek je tri puta pokušavao 
da zapali restoran i nijednom nije uspio. Svaki put bi napravio samo manju štetu. Zajednica je bila 

uznemirena zbog vandalizma koji se dešava u komšiluku. Majk se, na kraju, umorio od bacanja novca. Riješi da 
sam zapali restoran. Polije benzinom čitav restoran i baci upaljenu šibicu. Restoran planu. Zadovoljni rezultatom, 
dok su stajali ispred restorana u plamenu, Majk i Esa odlučiše da zapale po cigaretu. Čim su kresnuli upaljač, 
dođe do eksplozije koja ih odbaci na obližnji zid. Završiše u bolnici, na intenzivnoj njezi.

_________

3    www.darwinawards.com	
4    Preuzeto i prilagođeno sa: http://www.darwinawards.com/	

Nominiran za Darvinovu nagradu za 2008. (maj 2008, Sjeverna Karolina)

Ponekad se dogode stvari za koje smo mislili da nikada neće jer su nemoguće. Donovan je radio kao čuvar 
na imanju i bio je na dužnosti 27. maja, kada, usljed neispravnih instalacija, izbi požar. Donovan utrča u 
kuću, pozva vatrogasce i ponovo istrča napolje. Vidio je da se požar približio električnoj testeri u šupi. Brzo 

zahvati vodu kantom i poli je. U tom trenutku,  dođe do kratkog spoja i Donovana udari struja. U slobodno 
vrijeme, zarađivao je pomažući mještanima da spreme drva za ogrev, ali ga je vezanost za električnu testeru 
ovog puta skupo koštala.

____________

Nominirana za Darvinovu nagradu za 2011. (oktobar 2011, Vašington)

Bio je lijep jesenji dan kada zgradu banke u poslovnom dijelu grada zahvati požar. Dim poče da kulja 
sa sprata. Oglasi se protivpožarni alarm i masa zaposlenih nagrnu u hodnike. Mlada radnica, nedavno 
zaposlena, istrča iz kancelarije želeći da što prije izađe iz zgrade. Potrča ka liftu, vjerovatno prijatno 

iznenađena što ga niko drugi ne čeka. Na njenu nesreću, to što je lift brzo stigao i bio prazan, što joj nije bilo 
dovoljno da posumnja da nešto ne valja. Uđe u lift. U sljedećem trenutku, nestade struje. Lift stade. Dim poče 
da ulazi u lift. Kada su je izvukli iz lifta, hitno je prebačena u urgentni centar.

____________

Nominiran za Darvinovu nagradu 2004. (novembar 2004, Ajdaho)

Gotfri je dugo gledao upaljač svog prijatelja dok se hvalio da je svoj grandiozni čoper dobio na okupljanju 
zaljubljenika u motore. Zavist ga je grizla nekoliko mjeseci. Jednom,  kada je bio kod njega, desi se da 
ostade sam sa upaljačem. Nije mogao da odoli - uze ga. Kada se vratio kući, spusti ga na kuhinjski sto i 

stavi jelo u mikrotalasnu peć. Dok je bio u kupatilu, neispravna mikrotalasna peć izazva požar. Izašavši iz kupatila, 
vidje da je vatra već zahvatila kuhinju. Brzo se obuče i potrča ka izlazu iz stana, a onda se sjeti upaljača. Ne 
smije dozvoliti da ga iko nađe u njegovom stanu! Potrča nazad ka kuhinji. Kako je bilo vruće, skinu kaput i uleti 
u zapaljenu prostoriju. Kada je uspio da izađe iz stana, imao je opekotine po tijelu, a pogotovo na ruci kojom je 
zgrabio vreli upaljač.

____________

Didaktičko – metodička sredstva za nastavnike

Mjere i postupci lične i uzajamne zaštite od požara, Smjernice za realizaciju 
programa iz oblasti zaštite i spasavanja u osnovnim školama (str. 51-52 )

4.7.  Plan evakuacije

Cilj radionice:  

Analiza školskog plana evakuacije.

Uvodna aktivnost:

Kontrola leta (15 minuta)

ÎÎ Učenici zamisle da se u njihovom gradu očekuje izbijanje jedne vanredne situacije (izabrati bilo koju 
nepogodu). Spasilačka služba šalje helikopter da evakuira stanovništvo. Jedan učenik u igri glumi 
helikopter, a drugi kontrolora leta koji treba da ga navodi. Ostali učenici tijelom stvaraju prepreke na 
putu helikopteru, koje treba izbjeći.

ÎÎ Zamoliti učenika koji glumi helikopter da napusti prostoriju. Za to se vrijeme, ostali dogovore koje će 
prepreke biti. Prepreka može biti predstavljena nekom pozom koju pravi jedan učenik, na primjer: 
stane i raširi ruke, ili više njih, na primjer: dva učenika čučnu jedan naspram drugog i uhvate se za 
ruke. Svaka prepreka bira način na koji treba biti savladana, na primjer: da se preskoči ili zaobiđe. 
Kontrolor leta to treba da zapamti.

ÎÎ Kada se dogovore, nastavnik vezuje oči učeniku koji glumi helikopter i uvodi ga u prostoriju. Igra se 
odvija u tišini, samo glas kontrolora navodi helikopter da uspješno pređe sve prepreke.

Centralna aktivnost:

Simulacija evakuacije (60 minuta)

ÎÎ Podsjetiti učenike da su u više navrata spominjali evakuaciju kao veoma važan postupak. Kako je svaki 
objekat specifičan, tako mora biti specifičan i plan njegovog napuštanja. Zato i škola ima svoj plan 
evakuacije, kog treba zajednički analizirati. Predstaviti plan evakuacije škole.

ÎÎ Organizirati simulaciju. Izabrati elementarnu nepogodu koja je najpogodnija za ovu svrhu i predvoditi 
simulaciju evakuacije (vidjeti Prilog 16 – Dva scenarija elementarne nepogode u školi).

ÎÎ Jedan učenik preuzima ulogu korisnika kolica. Sjeda na stolicu, dok mu drugovi kanapom vezuju noge 
za noge stolice. Drugi učenik je u ulozi djeteta oštećenog vida i njemu vezuju maramu preko očiju.

ÎÎ Dobro je da grupa odabere pjesmu koju će pjevati tokom evakuacije. Iskustva tokom stvarnih 
elementarnih nepogoda pokazala su da pjevanje snižava tenziju tokom evakuacije, a odraslima pruža 
i veću kontrolu nad grupom, veoma važnu u situacijama kada veći broj grupa u isto vrijeme kreće iz 
svojih prostorija ka izlazu za evakuaciju.

ÎÎ Inicirati završni razgovor. Razgovarati sa učenicima o njihovim utiscima. Pitati ih jesu li se osjećali 
sigurno tokom evakuacije i kako ih ovaj plan štiti. Da li je im nešto bilo neprijatno ili ih je uznemirilo 
tokom evakuacije? Šta im je pomoglo ili bi im moglo pomoći da prevaziđu uznemirenost ukoliko su 
je doživjeli? Učenike koji su bili u ulogama djece s teškoćama u razvoju upitati kako su se osjećali i 
smatraju li da bi neke mjere pomogle da se plan prilagodi djeci sa smetnjama u razvoju, na primjer 
prilagođavanje prostora koji bi im u većoj mjeri omogućio samostalno kretanje prilikom evakuacije. 
Na kraju, sumirajući ishod razgovora, učenici mogu da predlože kako smanjiti stres prilikom 
evakuacije, a prijedlog mogu predati školskom timu za zaštitu od opasnosti. Ideje o načinima boljeg 
prilagođavanja plana evakuacije svim učenicima obavezno treba da se nađu u dokumentu koji se 
predaje timu.

4.8.  Otpornost (rezilijentnost) 5

Cilj radionice:

Psihosocijalno osnaživanje učenika i naglašavanje individualnih izvora otpornosti.

Uvodna aktivnost:

(U)čvor(avanje) (10 minuta)

ÎÎ Učenici stanu u krug i pruže ruke ipred sebe. Imaju zadatak da zatvorenih očiju pronađu nečije dvije 
šake i uhvate se za njih. To mogu da budu šake različitih učenika. Nastavnik može da im pomaže tako 
da na kraju svi budu povezani.

ÎÎ Otvaraju oči i pokušavaju da se otpetljaju, ne puštajući ruke.

Centralna aktivnost:

Naša snaga (60 minuta)

ÎÎ Objasniti da su ljudi, na određeni način, poput gumica za kosu, jer imaju mogućnost da se rastegnu 
onda kada to situacija zahtijeva. Kad pritisak popusti, vraćaju se u prvobitno stanje. Ovo demonstrirati 
na gumici za kosu ili koristiti analogiju sa gumenom loptom (situacija koja nas pogodi pritisne nas kao 
gumenu loptu, ali se mi vratimo na staro kada pritisak nestane).

ÎÎ Učenici u parovima dobijaju zadatak da se sjete situacije kada im se nešto loše dogodilo i izbacilo ih 
iz ravnoteže, pa su se kasnije oporavili. Šta im je pomoglo da se ponovo dobro osjećaju? Razmjenjuju 
iskustva u parovima.

ÎÎ Kada su parovi razmijenili iskustva, nastavnik daje instrukciju da svako napiše na stikeru šta čini njegovu 
otpornost, to jest sposobnost preživljavanja u teškim okolnostima. Učenici mogu navesti i više stavki 
na istom stikeru.

ÎÎ Nastavnik na tabli nacrta nešto što simbolizira otpornost, na primjer loptu. Svaki učenik objašnjava 
od čega se sastoji njegova otpornost i lijepi stiker na tablu, odnosno u nacrtani simbol. Nakon toga 
nastavnik sumira šta sve čini otpornost učenika na teške situacije. Podsjeća ih da je njihovo znanje o 
tome kako treba postupati u stresnim situacijama, npr. tokom elementarne nepogode, takođe njihova 
snaga. Ističe da je važno da znaju da i u teškim situacijama imaju snagu da prežive. Svijest o tome daje 
smirenost i prisebnost, koje su veoma važan dio pravilnog postupanja i mentalnog zdravlja.

ÎÎ Grupni proizvod (simbol sa ispisanim faktorima otpornosti) može ostati na zidu učionice kao 
podsjetnik na njihovu sposobnost da se nose sa teškim situacijama.

ÎÎ
ÎÎ
ÎÎ
ÎÎ
ÎÎ
ÎÎ
ÎÎ
ÎÎ
ÎÎ
ÎÎ
ÎÎ

5    Preuzeto i prilagođeno iz: United Nations Educational, Scientific and Cultural Organization; UNESCO                                                            
Associated Schools: A Teacher’s Guide to Disaster Risk Reduction, UNESCO 2014, France	

5.  Srednjoškolski uzrast 

“ Kaži mi -  zaboraviću! Pouči me - zapamtiću! Uključi me - naučiću! ”
Bendžamin Frenklin

ÎÎ Djeca i mladi najefikasnije uče kada aktivno učestvuju u procesu učenja.
ÎÎ Aktivno učešće mladih u učenju ostvaruje se putem različitih oblika praktičnog, iskustvenog učenja, 
što predstavlja kombinaciju teorijskih znanja (koja se stiču klasičnim nastavnim metodama) i iskustava 
vezanih za stvarni kontekst u kojem se određene pojave dešavaju.

ÎÎ Aktivno učešće u učenju i istraživačke aktivnosti podižu motivaciju mladih da se bave određenom 
problematikom.

ÎÎ Aktivno učešće u učenju i istraživačke aktivnosti u procesu učenja dovode do jačanja veze između 
roditelja, škole i lokalne zajednice.

ÎÎ Iskustveno učenje podstiče mlade da se aktiviraju, iskoriste znanja koja imaju i preuzmu odgovornost 
za sebe i svoju okolinu.

ÎÎ Ovakva vrsta rada podiže nivo socijalne kompetencije mladih, njihovu sposobnost rješavanja 
problema i donosi nova iskustva.

ÎÎ Aktivno učešće mladih je osnova na kojoj se zasniva učenje o kriznim situacijama, a program edukacije 
za srednje škole razlikuje se od programa za mlađe uzraste. Te razlike sastoje se u sljedećem:

ÎÎ nastavnici nemaju precizna uputstva u vidu liste aktivnosti i koraka u njihovom izvođenju, kao što 
je to slučaj sa programom za mlađu djecu;

ÎÎ umjesto sedam tema za osnovce, od kojih se svaka obrađuje u posebnoj radionici (požar, 
zemljotres, poplave itd.), u programu za srednjoškolce daje se pet metoda rada kojima se može 
podstaći njihovo aktivno učešće, istraživački potencijal, identifiiciranje problema i razmišljanje o 
načinima njihovog rješavanja;

ÎÎ nastavnici imaju punu slobodu da svaku od programom predviđenih tema obrade na način koji 
odgovara specifičnostima i potrebama grupe;

ÎÎ nastavnik podržava i podstiče proces učenja umjesto da rukovodi procesom i u potpunosti ga 
kontrolira.

6.  Mapiranje 

    Tehnika mapiranja koristi se za istraživanje iskustava mladih i načina na koji opažaju svijet oko sebe i relacije 
u njemu. Mape svojim izgledom i interaktivnom prirodom mladima omogućavaju da budu aktivni u procesu 
izražavanja i predstavljanja ličnog iskustva, podstiču ih na razmjenu iskustava sa grupom, poređenje ličnih 
iskustava sa iskustvima drugih i da se pomjere iz perspektive ličnog iskustva na perspektivu iskustva grupe. U 
procesu učenja, mape se mogu koristiti na nekoliko načina. Mladi ih mogu sami smisliti i nacrtati, ili će dobiti 
okvir za mapu, a zatim praviti ili dodavati elemente koji izražavaju njihov doživljaj i iskustvo. U zavisnosti od 
oblasti koja se mapira, mogu se praviti zdravstvene mape, mape društvenih grupa, mape mobilnosti, mape 
fizičkog okruženja, itd. U okviru ovog programa, mapiranje se može koristiti na više različitih načina.

1. Mapiranje -  uvod u temu postupanja u kriznim situacijama 

ÎÎ Učenici istražuju lokalnu zajednicu sa stanovišta pripremljenosti za neku elementarnu nepogodu. 
Individualno ili u malim grupama, biraju područja koja će obići i crtaju (ili fotografiraju) mjesta koja, po 
njihovom mišljenju, lako mogu biti ugrožena poplavom ili požarom, kao i mjesta koja smatraju da su 
sigurna.

ÎÎ Donose svoje mape sa ucrtanim ili fotografiranim rizičnim i zaštićenim mjestima. Predstavljaju ih cijeloj 
grupi. Objašnjavaju zbog čega smatraju da su određena mjesta opasna ili sigurna.

2. Mapiranje -  način upoznavanja sa školskim planom evakuacije

ÎÎ Učenicima zadati zadatak da u malim grupama obiđu školu i neposredno okruženje (prostorije, hodnike, 
izlaze, dvorište ...), izrade mape sigurnih i opasnih mjesta, te sačine plan evakuacije u slučaju određene 
elementarne nepogode. Kojim putem bi se kretali i zašto? Koji put je, po njima, najsigurniji? Koje izlaze 
imaju na raspolaganju? Da li su ti izlazi slobodni ili blokirani? Da li su dostupni svima? Šta će biti sa 
učenicima koji imaju teškoće u kretanju? Da li su hodnici, zborna mjesta i izlazi prilagođeni i njima?

ÎÎ Svaka grupa ponaosob predstavlja svoju mapu ostalim grupama. Ostale grupe imaju mogućnost da 
postavljaju pitanja i komentiraju mape.

ÎÎ Podsticati učenike da pronađu sličnosti i razlike između različitih mapa.
ÎÎ Prezentoirti učenicima školski plan evakuacije. Grupe upoređuju svoje mape sa školskim planom.
ÎÎ Započeti grupnu diskusiju. U kojoj se mjeri procjena sigurnih i opasnih mjesta / puteva koje su mapirali 
razlikuje od procjene u planu škole? Zbog čega postoje odstupanja? Da li smatraju da je školski plan 
evakuacije prilagođen svima? Kako prilagoditi plan evakuacije, zaštite i spasavanja? Za šta su u situaciji 
evakuacije odgovorni učenici, a za šta nastavnici i ostali odrasli u školi? Na koji način učenici mogu da 
doprinesu sigurnosti u školi i bržoj evakuaciji?

3. Mapiranje - način upoznavanja sa pojmom rezilijentnosti (otpornosti na situacije 
stresa / krize)

ÎÎ Učenici izrađuju mape neposrednog okruženja (lokalne zajednice) i na njima označavaju svoja sigurna 
mjesta - mjesta na kojima se osjećaju opušteno, zadovoljno, zbrinuto ...Takođe, mogu nacrtati i osobe 
koje predstavljaju njihov oslonac i koje im daju osjećaj sigurnosti.

ÎÎ U malim grupama, predstavljaju mape i izrađuju grupnu mapu podrške.
ÎÎ Razgovaraju na temu šta im sve uliva osećaj sigurnosti, ko im je podrška i zbog čega.

Za mapiranje se ne moraju koristiti klasične mape. Učenici mogu predstaviti svoje iskustvo i na druge načine, recimo 
dijagramima ili grafikonima. Kada se istražuju unutrašnji doživljaji, npr. reakcije na stresne ili krizne situacije, mapiranje 
se može raditi tako što se u nacrtanu siluetu ucrtavaju simboli za misli, osjećanja ili nešto što se želi uraditi. Ti simboli 
mogu predstavljati put kojim se određena emocija, recimo strah, razvija. U tehnike mapiranja koje ne koriste klasične 
mape može se svrstati i tzv. drvo problema - tehnika istraživanja načina na koji učenici vide probleme i eventualne 
načine njihovog rješavanja. 6 U malim grupama, učenici crtaju stablo i u njega upisuju svoje strategije: šta žele i šta 
mogu da urade. Na grane drveta ispisuju potencijalne saveznike: ko sve može da pomogne. Na granama, okačeni 
poput listova, nalaze se očekivani ishodi akcije u jednoj boji i prepreke i izazovi sa kojima se mogu suočiti, u drugoj boji.

6    Boyden, J. & Ennew, J. (1997). Children in focus: A manual for participatory research with children. Stockholm:  Radda Barnen	

7.  Dramske tehnike

    Igre uloga, pantomime, imitacije, forum-teatar ili interaktivno pozorište samo su neke od dramskih 
tehnika koje se mogu koristiti u različitim fazama edukativnog rada, samostalno ili u kombinaciji sa drugim 
participativnim metodama. Prednosti dramskih tehnika ogledaju se u kontekstu „kao da ...“, koji učenicima 
pruža osjećaj sigurnosti da mogu reći i pokazati mnogo toga, a da ne osjećaju nelagodu, niti se plaše pogrešnih 
odgovora.

Osnovna razlika između igre uloga i participativne drame je u tome što je kod igre uloga nastavnik taj koji 
postavlja problem i koncipira osnovne karakteristike situacije, dok kod participativne drame sami učenici 
(glumci) konstruiraju problem i dramsku situaciju. Ona, na taj način, postaje sredstvo kojim se istražuje njihovo 
iskustvo i referentni okvir.7  Jedna vrsta participativne drame, koja se najčešće koristi u obrazovnom kontekstu, 
jeste teatar potlačenih i posebno forum-teatar8  kao jedan od njegovih oblika. Ključna ideja foruma jeste da 
identificira neki društveni problem relevantan za datu grupu, da taj problem prikaže i iznese na vidjelo, kao i da 
se učenici podstaknu da u sigurnom kontekstu istražuju moguće načine rješavanja tog problema. Na taj način, 
otvara se prostor za dijalog i traganje za mogućim načinima prevazilaženja problema. Publika ima mogućnost 
interveniranja i promjene toka predstave. Proces stvaranja predstave – tokom kog se učenici upoznaju sa 
problemom, prave scenario, vježbaju uloge i pripremaju se za izvođenje – pozitivno utiče na učenike: oni 
razumiju i artikuliraju problem, razvijaju socijalne kompetencije, vještine komunikacije i (pro)aktivan pristup 
problemima. 

U ovom programu, participativna drama može se koristiti kao način da se učenici podstaknu na razmišljanje o 
pravilnom postupanju u slučaju elementarne nepogode i uvide razliku između postupaka koji doprinose i onih 
koji ne doprinose sigurnosti u tim situacijama.

Participativna drama podstiče učenike da, u sigurnom okruženju, isprobaju različite načine pomoći drugima 
i uvide posljedice do kojih pravilno, odnosno nepravilno pružanje pomoći može dovesti (npr. u situacijama 
toplotnog udara ili hipotermije).

Prijedlog aktivnosti – Participativna drama: Postupanje u situaciji ekstremnih vremenskih uslova

ÎÎ Učenici se podijele u četiri grupe: dvije grupe se bave visokim, a dvije grupe niskim temperaturama 
(vidjeti Prilog 17). Jedna od grupa koje se bave niskim temperaturama dobija listu simptoma 
hipotermije i postupaka sa osobom u hipotermiji, a druga grupa dobije listu opštih načina postupanja 
tokom izuzetno niskih temperatura. Jedna od grupa koje se bave visokom temperaturom dobije listu 
simptoma toplotnog udara i postupaka sa osobom koja ima toplotni udar, a druga grupa dobije listu 
opštih načina postupanja u situacijama izuzetno visokih temperatura.

ÎÎ Sve grupe imaju zadatak da dobro prouče materijal i na osnovu njega sačine kratak dramski prikaz 
(npr. situaciju u kojoj jedna osoba ima hipotermiju, a drugi joj pomažu na pogrešan način, ili situaciju 
u školi u kojoj se na razne načine krše uputstva ponašanja kod visokih temperatura). Važno je da 
dramski prikaz sadrži uglavnom ono što ne treba raditi u navedenim situacijama kako bi publika mogla 
intervenirati i mijenjati ponašanje aktera prikaza.

ÎÎ Grupa izvodi svoj prikaz. Nastavnik kaže da će grupa ponovo prikazati situaciju i da svako iz publike ko 
pljesne rukama može u svakom trenutku da zaustavi scenu i pokaže drugačiju, pravilnu intervenciju. 
Nakon svake intervencije, vodi se razgovor sa grupom - zašto je bilo potrebno mijenjati postupke 
nekog lika? Da li je novi oblik pomoći pravilan? Zašto?

ÎÎ Na kraju, pristupa se rezimiranju intervencije koje pomažu osobama u hipotermiji, te se pravi razlika 
između njih i postupaka koji se ne smiju primenjivati, tj. postupaka koji pogoršavaju stanje ugrožene 
osobe.

ÎÎ Isto se čini i sa ostale tri grupe - svaka grupa prikazuje svoju dramatizaciju, a potom se vodi razgovor 
o konstruktivnim i nekonstruktivnim načinima postupanja.

7    Veale, A. (2005). Creative methodologies in participatory research with children. In S. Greene & D. Hogan (Eds.), Researching 
children’s experience. Approaches and methods (pp. 253–271). London: Sage	
8    Boal, A. (2000). Theatre of the oppressed. London: Pluto	

Prijedlog aktivnosti: Dramski prikaz postupanja u situacijama elementarnih nepogoda

Dramatizacija ne mora uvijek biti participativna. U nekim situacijama, odjeljenje može 
napraviti dramski prikaz postupaka (konstruktivnih i nekonstruktivnih) u situacijama određene 
elementarne nepogode, u kom će učestvovati cijeli razred i koji će biti prikazan u školi. Način na 
koji će situacija biti predstavljena zavisi od odluke grupe. Recimo, prvo mogu predstaviti situaciju 
u kojoj se akteri ponašaju nekonstruktivno, na način koji doprinosi širenju panike i straha, a u 
drugom prikazu mogu predstaviti isto ponašanje, ali konstruktivno. Neki likovi se mogu ponašati 
tako da doprinose sigurnosti svih, a drugi ne. Mogu prikazati jednu ili više kriznih situacija, imati 
naratora koji uvodi publiku u priču i slično. Ovaj dramski prikaz može biti uvod u razgovor o 
pravilnom postupanju u kriznim situacijama. (Napomena za nastavnika: pravilno postupanje tokom 
zemljotresa, poplave, klizišta i odrona tla i požara vidjeti „Smjernice za realizaciju programa iz oblasti 
zaštite i spasavanja u osnovnim školama“).

Prijedlog aktivnosti: TV emisija o elementarnoj nepogodi

ÎÎ Učenici imaju zadatak da naprave edukativnu TV emisiju u kojoj će se baviti nekom elementarnom 
nepogodom i upoznati gledaoce sa pravilnim ponašanjem u toj situaciji. Potrebno je smisliti koncept 
emisije tako da svi dobiju neku ulogu (voditelj, novinari u studiju, snimatelji, reporteri na terenu, 
eksperti, predstavnici lokalne samouprave, građani, itd.).

ÎÎ Ukoliko je razred brojan, učenici se mogu podijeliti u dvije ili tri grupe, a svaka treba da smisli svoju 
emisiju. 

 

8.  Vizuelne metode: crtanje, vajanje, 
fotografiranje, snimanje video-kamerom

    Vizuelne participativne metode i tehnike često se koriste u različitim fazama obrazovnog procesa budući da 
imaju nekoliko prednosti u odnosu na verbalne metode. Pored toga što mogu pružiti detaljniji i suptilniji uvid 
u perspektivu djece / mladih, one su participativne u pravom smislu riječi: osnažuju djecu i mlade da preuzmu 
kontrolu nad procesom. Time što biraju šta će i na koji način zabilježiti (crtežom, video-zapisom ili fotografijom), 
mladi imaju mogućnost da svoju priču ispričaju onako kako žele i aktivnije učestvuju u obrazovnom procesu. 9 

Pored toga, vizuelne metode su bliske mladima pošto su vizuelni mediji nešto u čemu uživaju i što im je zabavno. 
Vizuelne metode mogu poslužiti i kao polazna tačka za razgovor o značaju koji proizvod (crtež, slika, model) ima 
za mlade, što omogućava bolje razumijevanje njihovih stavova, osjećanja i ideja u vezi sa raznim oblastima života.

Vizuelne metode su fleksibilne, mogu se koristiti u bilo kojoj fazi procesa učenja, kao i za njegovu evaluaciju. 
Takođe, mogu biti participativne u različitoj mjeri, a u zavisnosti od toga kako se koriste. Ove metode 
najparticipativnije su kada se mladima pruži mogućnost da slobodno crtaju, modeluju ili snimaju ono što će na 
najbolji način odraziti njihovo stajalište. 10

9    Vranješević, J. (2015), Od učesnika do istraživača: djeca u participativnim istraživanjima, Beograd: Institut za pedagogiju i 
andragogiju Filozofskog fakulteta	
10    Boyden, J. & Ennew, J. (1997), Children in focus: A manual for participatory research with children, Stockholm: Radda Barnen	

Prijedlog aktivnosti: crtanje – edukativni strip

Budući da je crtanje način izražavanja iskustva i mišljenja na koji su djeca i mladi navikli, koji im je 
prirodan i zabavan, te koji doprinosi održanju njihove zainteresiranosti, pažnje i motivacije u procesu 
učenja, učenicima treba ponuditi što više mogućnosti da se izraze crtežom. Mladima su posebno 
interesantni stripovi i karikature, kojima na duhovit i kreativan način mogu izraziti svoj odnos prema 
određenoj temi.

ÎÎ Male grupe učenika dobijaju materijal koji se odnosi na postupanje u situacijama elementarne 
nepogode. Svaka grupa može dobiti različitu elementarnu nepogodu ili različite aspekte postupanja 
tokom iste elementarne nepogode. Recimo, jedna grupa dobija opšte uputstvo, druga grupa dobija 
konkretno uputstvo o ponašanju u školi, treća grupa dobija uputstvo prilikom evakuacije i slično.

ÎÎ Učenici imaju zadatak da stripom predstave šta treba raditi u tim situacijama. Mogu paralelno 
predstaviti konstruktivno i nekonstruktivno ponašanje, tj. prikazati šta se smije raditi, a šta ne. Mogu 
napraviti kratku strip-priču, u kojoj će sumirati konstruktivne postupke.

ÎÎ Kada su stripovi gotovi, učenici ih izlažu na zid učionice. Zatim, svi idu od stripa do stripa i posmatraju 
ih. Pored svakog stripa stoji jedan od njegovih autora, koji ostalim učenicima odgovara na pitanja, 
pojašnjava neke dijelove stripa i slično.

ÎÎ Bilo bi dobro istaći stripove i na oglasnoj tabli škole ili na nekom drugom vidnom mjestu.

Prijedlog aktivnosti: crtanje – edukativni posteri

ÎÎ Učenici se dijele u male grupe. Svaka grupa dobija materijal koji se odnosi na postupanje u situacijama 
različitih elementarnih nepogoda ili na različite aspekte postupanja tokom jedne iste elementarne 
nepogode.

ÎÎ Svaka grupa smišlja i izrađuje poster sa pravilima ponašanja u toj situaciji. Jedna grupa može dobiti 
zadatak da pravi poster za školu, druga poster za ulaz u stambenu zgradu, treća za ulaz u općinu, dom 
zdravlja, policijsku postaju ili neku drugu instituciju u lokalnoj zajednici. Četvrta grupa može dobiti 
zadatak da napravi skicu za bilbord u centru grada i slično.

ÎÎ Nakon predstavljanja sadržaja izrađenih postera, mogu razgovarati o tome kakve su mogućnosti da se 
posteri nađu na javnim mjestima, a ne samo u školi.

Predlog aktivnosti: vajanje – naša unutrašnja snaga

ÎÎ Svaki učenik treba da razmisli o tome šta je njegova unutrašnja snaga, šta mu pomaže da izdrži razne 
krizne situacije.

ÎÎ Zadatak učenika je da tu svoju snagu predstave modelirajući glinu ili plastelin. Učenici treba da izvajaju 
svoju snagu.

ÎÎ Svako predstavlja svoju figuru. Vodi se diskusija o različitim načinima doživljaja moći i šta sve čini našu 
snagu.

ÎÎ Zatim, učenici u grupama modificiraju svoju snagu i prave zajedničku skulpturu koja simbolizira snagu 
grupe. Vodi se razgovor na temu kako je svaka od individualnih snaga ugrađena u snagu grupe. U 
čemu se ogleda snaga ove grupe?

Prijedlog aktivnosti – foto-oglašavanje 11

Foto-oglašavanje je metod koji je krajem devedesetih godina prošlog vijeka razvila Karolina Vang.12  On 
predstavlja način da učenici fotografijom ili video-zapisom identificiraju i predstave probleme ili izazove 
sa kojima se susreću u svom okruženju i otpočnu proces promjene i unapređenja lokalnog okruženja. 
Učenici treba kamerom ili foto-aparatom da zabilježe svoja životna iskustva u raznim oblastima u kojima 
učestvuju. Foto-oglašavanje je metod koji se sastoji iz tri faze. Prva omogućava učenicima da snime i 
zabilježe sve ono što smatraju slabostima i potencijalima okruženja u kom se nalaze. Druga promovira 
dijalog o važnim problemima koji su identificirani na fotografijama ili na snimcima: Zašto želim podijeliti sa 
grupom ovu fotografiju? Šta nam ona govori? Na koji način se ovo tiče mog života i života ljudi koji me okružuju? 
U trećoj fazi, učenici prave moguće planove djelovanja na osnovu identificiranih problema. U tom smislu, 
foto-oglašavanje je način da učenici ukažu na postojeće probleme, procijene implikacije koje ti problemi 
imaju u različitim aspektima života njihove lokalne zajednice i artikuliraju preporuke za donosioce odluka 
(kao uvod u djelovanje).

Kao i kod mapiranja, foto-oglašavanje je moguće u raznim oblastima, od sigurnih i rizičnih mjesta u lokalnoj 
zajednici, preko različitih aspekata spremnosti lokalne zajednice za određenu prirodnu opasnost i različitih 
ponašanja, koja mogu biti rizična, posebno u vanrednim situacijama, pa do mjesta, ljudi ili predmeta koji su 
oslonac mladoj osobi.

9.  Istraživanje u zajednici

    Iako sve prethodne metode predstavljaju neki oblik istraživačke aktivnosti, u ovom poglavlju posebno su 
predstavljeni različiti aspekti istraživačkih aktivnosti zbog značaja koji istraživački rad u zajednici ima za proces 
učenja.

Važnost istraživanja u zajednici:

ÎÎ povezivanje škole i različitih institucija lokalne zajednice pruža mogućnost uključivanja roditelja u proces 
učenja;

ÎÎ u istraživanje je moguće uključiti marginalizirane i manje vidljive grupe, te stvoriti uslove da se njihova 
perspektiva vidi i čuje;

ÎÎ perspektiva mladih postaje vidljiva, njihovom mišljenju se poklanja pažnja i ono se uvažava;
ÎÎ mladi uče kroz istraživački proces i stiču niz socijalnih kompetencija kakve su: jasno izražavanje sopstvenog 
mišljenja, slušanje i uvažavanje mišljenja drugih, (pro)aktivan odnos prema problemima, samostalnost i 
preuzimanje odgovornosti za svoje postupke i slično.

Istraživačke aktivnosti koje mladi mogu da provode u okviru zaštite od elementarnih nepogoda su brojne. 
Predstavljeni su samo neki prijedlozi tema i istraživačkih pitanja, što nikako ne isključuje mogućnost da nastavnici 
i članovi grupa predlažu teme koje su im zanimljive i koje bi voljeli istražiti. 

11    Photovoice, engl.	
12    Wang, C. & Burris, M. (1997), Photovoice: concept, methodology, and use for participatory needs assessment, Health Education 
and Behaviour, Vol. 24, No. 3, 369–387	

Na primjer:

ÎÎ Istraživanje znanja odraslih (roditelja, nastavnika, predstavnika raznih institucija u lokalnoj zajednici), 
djece i mladih o različitim mjerama i postupcima tokom elementarne nepogode. Da li znaju šta 
je pravilno postupanje, šta smije i treba da se radi, a šta se ne smije raditi? Znaju li da postoji plan 
evakuacije za njihovu ustanovu, odnosno školu? Jesu li upoznati sa tim planom? Da li znaju gdje se 
mogu informirati o pravilnim postupcima? Da li znaju koje su službe odgovorne za pomoć u kriznim 
situacijama i kako se s njima stupa u kontakt?

ÎÎ Istraživanje stavova odraslih, djece i mladih o sigurnosti njihovog okruženja. Da li vide svoje okruženje 
kao sigurno? Da li misle da je njihova zajednica adekvatno pripremljena za slučaj elementarne 
nepogode? Šta je potrebno da bi se zajednica pripremila? Na koji način oni mogu dati svoj doprinos?

ÎÎ Istraživanje ličnog iskustva o  elementarnim nepogodama. Šta su radili? Kako su se osjećali? Šta im je 
pomoglo i ko im je pomogao? Da li bi sada nešto drugačije uradili? Kako misle da se zajednica treba 
pripremiti da ne bi došlo do naredne elementarne nepogode?

ÎÎ Istraživanje stepena pripravnosti zajednice za različite elementarne nepogode. Učenici mogu poći 
u obilaske lokalne zajednice i mapirati službe zadužene za sigurnost, provjeravati opremljenost 
uređajima, instrumentima, sredstvima za borbu protiv elementarnih nepogoda... Mogu analizirati 
dokumente institucija u kojima su navedene procedure u vanrednim situacijama, ispitivati planove 
evakuacije i dostupnost skloništa i sigurnih zona svim kategorijama građana, praviti intervjue sa 
osobama zaduženim za zaštitu od opasnosti i saznavati njihove stavove o prevenciji i pripravnosti za 
vanredne situacije.

ÎÎ Istraživanje prijedloga za unapređenje stepena sigurnosti lokalne zajednice. Kako to vide djeca, kako 
roditelji, kako nastavnici, a kako osobe zadužene za zaštitu od opasnosti?

10.  Vršnjačka edukacija

    Vršnjačka edukacija je oblik rada u kom djeca i mladi prenose stečena znanja svojim vršnjacima ili mlađoj 
djeci. Budući da je poznavanje određene oblasti jedan od preduslova za uspješno prenošenje znanja, vršnjački 
edukatori moraju imati određena znanja o elementarnim nepogodama, njihovim posljedicama po život ljudi i 
okoliš, kao i o pravilnom postupanju u vanrednim situacijama. Ovo zahtijeva detaljniju pripremu, prikupljanje 
informacija sa interneta i iz enciklopedija, razgovore sa osobama zaduženim za zaštitu od opasnosti, analizu akata 
škole o postupanju u slučaju opasnosti, itd.

ÎÎ Učenike podijeliti u manje grupe. Svaka grupa bira kojom će se elementarnom nepogodom baviti.
ÎÎ Članovi grupe dijele zaduženja za istraživački rad kako bi detaljno obradili i pripremili temu.
ÎÎ U zavisnosti od uzrasta učenika sa kojima će raditi, članovi grupe izrađuju plan edukacije i biraju 
aktivnosti koje će realizirati kako bi temu obradili na najadekvatniji način. Nastavnik pruža pomoć u 
procesu izrade planova obuke, služi kao kritički prijatelj koji testira realnost. Pomaže im da shvate jesu li 
njihove ideje ostvarive, imaju li dovoljno vremena za sve planirane aktivnosti, da li odabrane aktivnosti 
odgovaraju uzrastu, itd. Zatim, ukoliko grupa to zatraži, daje ideje za dodatne aktivnosti, podstiče grupu 
da iskoristi razne aktivnosti iz procesa vlastite edukacije i primjeni ih u vršnjačkoj edukaciji.

ÎÎ Učenici izrađuju različite materijale, prezentacije, prikupljaju video-materijale i kratke klipove, koji mogu 
biti dobar uvod u temu ili se odnositi na neke njene aspekte, što je takođe forma istraživačke aktivnosti.

ÎÎ Unutar grupa, učenici dijele uloge u timu.
ÎÎ Mogu demonstrirati scenario obuke ostalim grupama prije nego što započnu proces vršnjačke edukacije.

    Poželjno je da se vršnjačka edukacija organizira na kraju ciklusa obuke, budući da će do tada učenici već prići 
proces istraživanja i učenja. Neka stečena iskustva mogu primijeniti u radu s vršnjacima. Takođe, vršnjačka edukacija 
može biti dobar način praćenja efekata edukativnog ciklusa i jedan od načina njegove održivosti. To znači da obučena 
grupa ne prestaje sa radom, već se okuplja u određenim vremenskim intervalima i izvještava o procesu vršnjačke 
edukacije. Opisuje kako su se vršnjaci osjećali, je li im bilo lako ili teško, koji su segmenti edukacije protekli bez 
problema, a sa kojima ih je bilo, kako je grupa reagovala, itd. U grupnom razgovoru, učenici razmjenjuju svoja iskustva i 
pomažu jedni drugima u prevazilaženju poteškoća na koje su naišli. Na ovim sastancima, moguće je planirati i naredne 
korake u cilju promoviranja procedura koje doprinose smanjenju rizika u vanrednim situacijama.

Prilog 1

KAKO SE ZAŠTITITI 
TOKOM ZEMLJOTRESA

Bojanka za djecu

Šta da radim kada se zemlja počne tresti?

To zavisi od toga gdje se nalaziš kada sve počne da se trese.

Ako sjediš za stolom, sakrij se pod čvrst stol, snažno se uhvati rukama za 
nogu stola i ostani u tom položaju.

Ako se nalaziš na otvorenom, udalji se od zgrada, uličnih svjetiljki i 
električnih instalacija, čučni, jednom rukom pokrij glavu, a drugom 

rukom vrat! Ako imaš ruksak, baci ga daleko od sebe!

Ako si u zatvorenom prostoru, skloni se uza zid, sklupčaj se poput lopte 
i rukama zaštiti oči.

Ako si u krevetu, ostani gdje jesi, a na glavu stavi jastuk, osim ako je 
na plafonu iznad tebe veliki luster koji bi mogao pasti. U tom slučaju, 

premjesti se na sigurnije mjesto u kući.

Ako se nalaziš u autobusu ili u autu, vozač će brzo i sigurno stati, a ti 
ostani u vozilu.

Gdje god da se nalaziš kada zemljotres počne, znaj da te najprije mogu 
ozlijediti objekti koji padaju i koji se lome. Stoga se drži dalje od stakala, 

prozora, vanjskih vrata, vanjskih zidova i svega što bi moglo pasti na tebe 
(npr. lampa ili ormar).

U dogovoru sa mamom i tatom, u kući odredi jedno sigurno mjesto 
koje će ukućanima služiti kao zaklon za vrijeme zemljotresa.

Otrči do sigurnog mjesta u kući prije nego što predmeti počnu padati i 
lomiti se.

Vježbaj da, čim se zemlja počne tresti, brzo poput miša stigneš do tog 
mjesta. Ne izlazi van sve dok podrhtavanje ne prestane.

Kada tlo počne podrhtavati, ne smiješ gubiti vrijeme.

Mame i tate, braća i sestre, komšije i prijatelji moraju znati kako 
postupati u slučaju zemljotresa!

Odmah počni vježbati i pokaži drugima sve što si danas naučio, pa ćeš 
znati kako se zaštititi i biti na sigurnom mjestu.

Prilog 2

KONKRETNE UPUTE ZA VRIJEME 
ZEMLJOTRESA U PREDŠKOLSKOJ 

USTANOVI / ŠKOLI 13

ÎÎOstanite mirni i prisebni i ne dozvolite da vas obuzme panika. Ne napuštajte učionicu 
i školu stihijski! 

ÎÎ Ako se nađete u učionici, ne trčite van, već nađite što sigurnije mjesto. Stanite pod 
dovratak, zavucite se ispod klupe ili drugog čvrstog školskog nameštaja i ostanite u 
tom položaju. 

ÎÎ Ukoliko se nađete u prostoriji bez namještaja, sklonite se uz nosivi zid, pod dovratak ili 
u ćošak, sklupčajte se i zaštitite rukama glavu i lice.

ÎÎOdmaknite se od prozora, polica, lustera i svega što bi moglo pasti i ozlijediti vas.

ÎÎ Za vrijeme podrhtavanja, ne koristite stepeništa i lift.

ÎÎ Ukoliko osjetite miris plina ili vidite pokidane kablove, ne palite svijeću šibicom ili 
upaljačem da ne bi došlo do požara i eksplozije. 

ÎÎ Poslije prvog udara, mogu uslijediti nova, čak i snažnija podrhtavanja. Budite spremni!

ÎÎNakon prvog udara, pristupite evakuaciji prema planu evakuacije.

ÎÎ Prilikom kretanja pazite na oštećenja unutar i izvan školske grade. Kad stignete na 
zborno mjesto, obratite pažnju na uličnu rasvjetu, bandere i električne vodove, koji 
također mogu predstavljati potencijalnu opasnost poslije zemljotresa.

ÎÎNa zbornom mjestu, koje treba da bude na sigurnom odstojanju od škole, provjerite 
jesu li svi izašli iz zgrade.

ÎÎ Sarađujte sa spasiocima i pružite im sve potrebne informacije.

ÎÎ Ako ste zarobljeni pod ruševinama škole, ostanite pribrani i prekrijte usta maramicom 
ili krpom. 

ÎÎ Pokušajte nekako privući pažnju spasilaca (udarajte rukama o neki predmet, cijev, 
i slično). Spasioci će vas izvući. Nemojte glasno vikati jer ćete time podići prašinu. 
Povremeno se oglašavajte zvučnim signalima. 

13    Preuzeto i adaptirano iz Save the Children (2016): Smjernice za realizaciju programa iz oblasti zaštite i spašavanja u osnovnim 
školama; Save the Children, Sarajevo.

Prilog 3

EKSTREMNE TEMPERATURE – 
Centralna aktivnost – 1. dio – 

Materijal za rad

Kad mi je vruće, znojim se. 
Kad mi je vruće, 
teško dišem.

Kad mi je vruće, srce mi 
ubrzano lupa.

Kad mi je vruće, dlanovi su mi vreli.

Kad mi je vruće, vrti mi se 
u glavi. 

Kad mi je vruće, boli me 
glava.

Kad mi je vruće, 
muka mi je.

Kad mi je vruće, ne znojim se. 

Prilog 4 

EKSTREMNE TEMPERATURE – 
Centralna aktivnost – 2. dio 

– Materijal za rad

KAKO SE ZAŠTITITI NA VELIKOJ 
VRUĆINI

Bojanka za djecu

Kako se ponašati ako je vani strašno vruće?

Izbjegavaj da izlaziš vani u najtoplijem dijelu dana. Ostani kod kuće, igraj 
se ili čitaj slikovnicu sa roditeljima.

Spusti zastore na prozorima na sunčanoj strani. Ne otvaraj prozore 
tokom dana jer je zrak u kući hladniji od onog vani.

Ako izađeš vani, kreći se u hladu, nosi šešir ili kapu i laganu, široku 
pamučnu odjeću. Obavezno ponesi vodu. Redovno unosi tekućinu, čak i 

ako ne osjećaš žeđ, najbolje vodu ili voćne sokove.

Ako osjetiš da ti srce ubrzano lupa, da otežano dišeš ili da ti se vrti u 
glavi, brzo se skloni u hlad najbližeg stabla, popij malo vode i odmah 

zatraži pomoć roditelja, prijatelja ili komšije.

Mame i tate, braća i sestre i prijatelji moraju znati kako postupati u 
slučaju iznimno visokih temperatura. Zato prenesi i drugima šta si 

naučio!



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

95

Prilog 5

EKSTREMNE TEMPERATURE – Centralna 
aktivnost – 3. dio – 

Materijal za rad

KAKO SE ZAŠTITITI NA VELIKOJ 
HLADNOĆI 

Bojanka za djecu

Bio je hladan zimski dan. Damir i Maja su se igrali vani. Počeo je padati 
snijeg. Staviše kape i navukoše tople rukavice. Posmatrali su pahulje i 

pokušavali da ih uhvate.

Damirove rukavice su bile tako hladne da se pahulje nisu topile. Pažljivo 
ih je posmatrao i primijetio da nijedna nije ista – divio se tom čudu!



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

98

„Bolje da pođem kući, Damire“, reče Maja, „smrzli su mi se prsti na 
rukama i nogama“. Njihov komšija, čika Nedim, reče im da je bolje da 

idu u kuću da ne bi dobili promrzline na rukama i nogama, nosu i ušima.

„Šta su promrzline?“, upita Damir. Čika Nedim objasni da promrzline 
nastaju kada se tijelo previše ohladi. Tada prsti na rukama i nogama, 
te nos i uši počnu da trnu i postaju jako blijedi. Promrzline su veoma 

opasne!

Damir shvati da će promrzline nalakše spriječiti ako se utopli i 
ne zadržava dugo vani kada je hladno. „Ali, ako misliš da si dobio 

promrzline, odmah uđi u kuću i zatraži pomoć odraslih“, reče čika 
Nedim.

Maja i Damir pođoše kući da se sklone od hladnoće. Damiru je bilo 
drago da nije dobio promrzline, te odluči da neko vrijeme ostane kod 

kuće da bi se ugrijao. Kroz prozor je gledao kako pada snijeg. Posmatrao 
je pahulje  kako lete i radovao se novim igrama na snijegu.

Zapamti! Kada pada snijeg, obuci dovoljno toplu odjeću i obuću! Ne 
zaboravi staviti kapu i navući rukavice! Prije izlaska iz kuće, upitaj tatu ili 
mamu možeš li se igrati vani. Dok se igraš na snijegu, ne skidaj rukavice. 

Povremeno prekini igru, uđi u kuću da popiješ topao čaj ili toplu 
čokoladu i ugriješ se.

Prilog 6

Olujni vjetar i grad (tuča) – 
Centralna aktivnost – 2. dio – 

Materijal za rad

KAKO SE ZAŠTITITI TOKOM 
OLUJE

Bojanka za djecu

Bio je topao ljetni dan. Damir i Maja su se igrali u parku. Dok se 
Maja spuštala niz tobogan, Damir primijeti kako se na nebu stvaraju 
gusti, bijeli oblaci. Sjeti se da mu je tata pričao da se takvi oblaci zovu 
„kumulusi“, da izgledaju kao velike planine i najavljuju dolazak oluje i 

grmljavine.

Na putu prema kući, Damir i Maja primijetiše da su se oblaci stopili u 
jedan veliki, teški oblak zvani „kumulonimbus”. Damirov tata je rekao da 

donosi jaku kišu s grmljavinom, munjama i gradom.
Odjednom poče puhati jak vjetar. Damir uđe u kuću, sretan što je na 

sigurnom. I Maja sretno stiže svojoj kući.

Damir kroz prozor ugleda bljesak munje, odbroja 1, 2, 3, te začu snačan 
udar groma. Bum! To znači da je oluja veoma blizu njegove kuće. Nakon 
udara groma, kiša poče pljuštati sve jače i jače, a vani se čula sve glasnija 

grmljavina. Damir se skloni od prozora.



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

107

Mama reče Damiru da ne prilazi telefonu, televizoru i računaru. Isključi 
sve kućanske aparate iz utičnica. Reče mu da tokom grmljavine nema 

kupanja, igranja u kadi, niti igranja sa vodom.
Sve su ovo načini da se zaštitimo od udara groma!

Nakon nekoliko minuta, kiša prestade, a Damir više nije čuo grmljavinu. 
Mama mu reče da može izaći vani tek nakon pola sata. Damir je posluša. 
Stoga, Damir i Maja izađoše vani da se igraju tek pola sata kasnije, sretni 

što su na vrijeme ušli u kuću i što su bili na sigurnom.

Prilog 7

KAKO SE ZAŠTITITI TOKOM GRADA 
(TUČE)

Bojanka za djecu

Jednog dana, Damir i njegova porodica krenuše na izlet. Pozvali su i 
Damirovu prijateljicu Maju da im se pridruži. Uđoše u auto i krenuše u 

goste Damirovom rođaku Janu.

Damirov tata uključi radio. Na radiju najaviše da se sprema jaka oluja sa 
olujnim vjetrom. Možda će padati grad veličine oraha ili čak veći. Damir 

i Maja su posmatrali kako se na nebu formira veliki olujni oblak zvani 
„kumulonimbus” i kako se kreće prema njima.

Odjednom poče padati jaka kiša. Damirov tata jedva da je vidio put 
pred sobom. Zaustavi auto kraj ceste i uključi svjetla kako bi ih drugi 

vozači mogli vidjeti.

Nakon nekoliko minuta, kiša stade, pa Damirov tata nastavi vožnju. 
Odjednom se začuše buka i lupanje. Tup, tup, tup. Ledena zrna veličine 
lješnjaka padala su po autu.  Damirov tata uspori. Znao je da će brza 

vožnja uništiti auto, te je odlučio da se zaustavi pored ceste. Auto pokri 
platnenom prostirkom da se ne ošteti.

Grad prestade. Damirov tata skinu prostirku sa auta i nastavi voziti. 
Konačno stigoše do grada u kome je živjela Janova porodica. Kroz 

prozor vidješe stabla koja je oborio olujni vjetar i zrna leda na asfaltu.

Kada su stigli do Janove kuće, obradovaše se što su Jan i njegovi dobro. 
Maja ga upita: „Šta si radio kada je grad počeo?“ „Odmah sam utrčao u 

kuću i odmaknuo se od prozora“, reče Jan.

Damir, Maja i Jan su bili sretni što ledena zrna koja su padala sa neba 
nikoga nisu povrijedila. Uđoše u Janovu kuću i zajednički napraviše listu 

stvari koje treba činiti u slučaju grada. Sada znaju kako se zaštititi od 
oluje i grada!

Prilog 8

POPLAVA – 
Centralna aktivnost  – 1. dio - 

Materijal za rad

Prilog 9

KAKO SE ZAŠTITITI TOKOM 
PRIRODNIH NESREĆA

Djeco, jeste li spremni za oluju, poplavu ili zemljotres?

Zajedno sa mamom i tatom pripremite zalihe i opremu za slučaj da 
morate iznenada napustiti kuću.

Na ovoj slici nalaze se predmeti koje je potrebno imati u zalihama za 
slučaj prirodne nesreće.

Oboji sve predmete koje treba staviti u ruksak ili torbu u slučaju 
iznenadnog zemljotresa, poplave i oluje.

Nakon što pripremiš zalihe, zajedno s porodicom napravi plan 
komunikacije u slučaju poplave ili neke druge prirodne nesreće.

Hvala što si se igrao sa nama! Jesi li spreman?

Prilog 10

POPLAVA – 
Centralna aktivnost  – 2. dio - 

Materijal za rad

Spremiti: 4 litre vode po osobi.... 

Otvarač za konzerve Baterijsku svjetiljku i......

Radio na baterije 

Voćne pločice / pločice od 
žitarica

Veću količinu rezervnih 
baterija

Šibice u vodonepropusnoj 
kutiji 

Konzerviranu hranu za 3 dana

Pribor za prvu pomoć

Toaletni papir 

Toplu dekicu 	

Omiljenu plišanu igračku Masku za zaštitu od prašine

Hranu za pse ili mace 
u konzervi (ako imate 
kućnog ljubimca) Pištaljku

Komplet obuće i odjeće Slikovnicu 

Četkicu za zube i pastu za zube Plastični pribor za jelo 

Antibakterijski sapun Antibakterijske / vlažne 
maramice

Prilog 11

POPLAVA – 
Centralna aktivnost  – 2. dio - 

Materijal za rad

Jeste li spremni?

Spisak potrepština u slučaju evakuacije

ÎÎ Zalihe hrane za tri dana (konzervirana 
hrana, suho voće, pločice od voća / žitarica, 
kikiriki puter, datule, itd.)

ÎÎ Zalihe vode za 3 dana (4 l vode po osobi,  
po danu)

ÎÎ Otvarač za konzerve
ÎÎ Pribor za prvu pomoć
ÎÎ Vreća za spavanje ili deka za svakog člana 
porodice

ÎÎ Komplet odjeće i obuće za presvući (za tri 
dana)

ÎÎ Baterijska svjetiljka i veća količina rezervnih 
baterija

ÎÎ Šibice u vodonepropusnoj kutiji
ÎÎ Mobilni telefon sa punjačem, rezervnom 
baterijom i punjačem na solarno punjenje 
(za roditelje)

ÎÎ Radio na baterije
ÎÎ Antibakterijske / vlažne maramice
ÎÎ Antibakterijski sapun, toaletni papir
ÎÎ Četkica i pasta za zube
ÎÎ Plastični pribor za jelo (tanjir, čaša i escajg)
ÎÎ Kuhinjski papir ili salvete
ÎÎ Pištaljka (za poziv u pomoć)
ÎÎ Slikovnica, puzle ili društvene igre...
ÎÎ Omiljena plišana igračka
ÎÎ Maska za zaštitu od prašine 
ÎÎ Hrana za kućnog ljubimca

! Zalihe je potrebno čuvati u spremniku koji je lako nositi ukoliko morate napustiti kuću. Mogu 
poslužiti i veliki ruksak, plastična kutija ili kanta za smeće.

Prilog 12

POPLAVA – 
Centralna aktivnost  – 2 dio - 

Materijal za rad

Porodični plan za slučaj opasnosti (poplave, zemljotresa, 
snažne oluje, itd.)
    Katastrofe se mogu desiti u bilo koje vrijeme. Da li znaš na koji način stupiti u kontakt sa 
svojima ukoliko se razdvojite?

Ime i prezime člana porodice i kućna adresa: 	          Datum: 

__________________________________________                           ________________

__________________________________________

Kontakt podaci ukućana:

Kućni broj_________________________

Roditelj_____________________________

Broj mobitela_______________________

Broj na poslu_______________________

Roditelj_____________________________

Broj mobitela_______________________

Broj na poslu_______________________

Brat / sestra________________________

Broj mobitela_______________________

Brat / sestra________________________

Broj mobitela______________________

Zapamti svoj kućni broj i broj mobitela roditelja!

Plan postupanja (u slučaju opasnosti)

1. Koje su najčešće prirodne nesreće koje mogu zadesiti naše domaćinstvo?

2. Koja prostorija je najsigurnija ako u slučaju elementarne nepogode moramo ostati u kući?
(Napomena: Prostorija mora biti u centralnom dijelu kuće, bez puno prozora i vrata; tu se čuvaju zalihe za slučaj 
opasnosti).

3. U situaciji kada nije sigurno ostati kod kuće, koji je plan evakuacije? (Napomena: Odredite dva sigurna 
načina izlaska iz kuće. Sigurni izlazi iz kuće mogu biti vrata ili prozori kroz koje se može izaći direktno na zemlju. 
Ako živite na  višim spratovima, moguće je da ćete imati samo jedan izlaz. Upoznajte se s planom evakuacije u 
zgradi i protupožarnim izlazom za slučaj nužde)

    Roditelji, u nastavku je nekoliko sugestija koje djetetu mogu pomoći da usvoji i zapamti osnove 
ponašanja u slučaju požara, zemljotresa ili poplave!

ÎÎ Izlaz koji vodi vani. Pomozite djetetu da nauči sigurne izlaze iz svake prostorije u kući. Tako će u 
slučaju požara znati da odmah nađe izlaz.

ÎÎ Hajde da napravimo mapu. Napravite plan evakuacije u slučaju požara i vježbajte kako izaći iz svake 
prostorije u kući. Evakuaciju uvježbavajte sa ukućanima najmanje dva puta godišnje.

ÎÎ Vidim mjesto okupljanja moje porodice! Odredite mjesto izvan kuće gdje će se okupiti svi ukućani u 
slučaju vanredne situacije (npr. kod ulične svjetiljke, u bašti susjeda, itd.)

ÎÎ Kada izađeš vani, ostani gdje jesi! Podsjetite djecu da kada izađu moraju ostati vani, tj. ne smiju se 
vraćati u kuću u kojoj je požar ili koja je pogođena zemljotresom. Moraju ostati vani sve dok ne bude 
sigurno da se vrate u kuću. 

Vrijeme je za vježbu!

ÎÎ Igrajte se igre „Pronađi izlaz!“ Zajedno sa djecom, na papiru nacrtajte i obojite znak “IZLAZ”. Potom, 
tražite siguran izlaz iz svake sobe u kući. Koliko izlaza ste izbrojali?

ÎÎ Zapamtite put do mjesta okupljanja. Pomozite djeci da zapamte put evakuacije u slučaju požara: 
odredite tri ili četiri tačke kraj kojih ćete proći na putu prema mjestu okupljanja. Kada stignete, ponovite 
ove tačke naglas: „Prvo smo prošli pored_________. Onda smo hodali pored_______________. Prije nego 
što smo došli do mjesta okupljanja vidjeli smo_______________ !“

PLAN EVAKUACIJE
Zajedno sa djetetom nacrtajte mapu evakuacije u slučaju požara, zemljotresa ili poplave! 

ÎÎ U kvadrate plana upišite naziv svake prostorije u kući (dnevni boravak, spavaća soba, kuhinja, itd...)
ÎÎ Nacrtajte jednostavan tlocrt svake prostorije. Ne zaboravite ucrtati prozore i vrata.
ÎÎ Zaokružite “izlaz” iz svake prostorije markerom jarke boje. 
ÎÎ Prođite sa djetetom kroz sve prostorije, pokažite izlaze i razgovarajte o tome kako doći do sigurnog 
mjesta okupljanja van kuće. Ucrtajte mjesto okupljanja u mapu evakuacije. 

ÎÎ Ukoliko živite u stanu, vježbajte silazak niz stepenice. U slučaju požara ili zemljotresa, nikada ne 
koristite lift.

ÎÎ Mapu zakačite na mjesto koje svi ukućani mogu da vide. 

PROSTORIJA: Spavaća soba PROSTORIJA:

PROSTORIJA: Dnevni boravak PROSTORIJA:

! Vježbajte, vježbajte! Kako biste pomogli djetetu da zapamti mapu 
evakuacije, vježbajte evakuaciju sa ukućanima najmanje dva puta 
godišnje!

VJEŽBA BR. 1 – DATUM: _________ VJEŽBA BR. 2 – DATUM: ____________

Vaš plan evakuacije dajte svima koji se brinu o vašem djetetu, na primjer: odgojiteljima u vrtiću, članu šire porodice 
kojeg treba zvati u slučaju vanredne situacije, rodbini i komšijama u koje imate povjerenja. 

1. Gdje se nalazi mjesto okupljanja i kako se tamo stiže?

2. Kuda se ide do mjesta okupljanja? Ako je prvi put neprohodan, koji je drugi put? 

3. U slučaju da se ukućani razdvoje i ne mogu međusobno stupiti u kontakt, potrebno je pozvati sljedeću 
osobu koja živi izvan našeg naselja / grada:

Ime i prezime                    Kućni broj                    Broj mobitela               E-mail adresa

_________________             _________                  ____________           ______________

4. Ukoliko se naša djeca nalaze u vrtiću / školi, potrebno ih je dovesti na sljedeću lokaciju:

Ime djeteta:                                             Mjesto evakuacije (adresa i kontakt telefon):

_____________________                   __________________________________________

_____________________                   __________________________________________

5. Plan za ukućane sa određenim posebnim potrebama:

          Ime osobe:                                                                      Plan: 

          ________________________                                      ________________________________

6.  Zadaci ukućana u slučaju prirodne nesreće

Zadatak Opis Član porodice odgovoran 
za zadatak

Zalihe u slučaju evakuacije Pripremi zalihe i ponesi ih u 
slučaju evakuacije.

Budi informiran Gledaj TV ili slušaj radio kako 
bi saznao aktuelne i važne 
informacije o prirodnoj nesreći i 
pravilnom postupanju

Podaci o lijekovima za porodicu Vodi računa da u slučaju 
evakuacije poneseš  informacije o 
lijekovima i medicinskom priboru 
za porodicu

Finansijski podaci Pribavi kopije bankovnih izvoda i 
gotovinu u slučaju da bankomati 
ne rade usljed nestanka 
električne energije. Ponesi 
kopije računa (za plin, vodu) kao 
dokaz o prebivalištu u slučaju 
podnošenja zahtjeva za pomoć.

Podaci o kućnim ljubimcima

Pripremi potrebne stvari i zalihe 
za kućnog ljubimca u slučaju 
evakuacije. Isplaniraj šta ćeš 
učiniti sa kućnim ljubimcem u 
slučaju da ga ne možeš ponijeti sa 
sobom.

Dijeljenje i ažuriranje plana Popunjen plan daj svima koji 
treba da budu upoznati s njim. 
Svakih 6 mjeseci, okupi ukućane i 
ažurirajte plan.

! Porodični plan za slučaj opasnosti čuvaj na sigurnom (u ruksaku, svesci 
za predškolsko / školu ili u novčaniku). Ukoliko imaš mobitel, sve 
kontakt-telefone iz plana unesi u mobitel.

Prilog 13

Poplava – 
Centralna aktivnost II dio – 

Materijal za rad

KAKO SE ZAŠTITITI TOKOM POPLAVE
Bojanka za djecu 

Ćao! Ja se zovem Kiti. Ovo je moj pas, Bingo.

Kako se ti zoveš?

Ja živim sa mamom, tatom, djedom i Bingom. Da li bi obojio moju 
porodičnu fotografiju?

Ovdje nacrtaj sebe i svoju porodicu

Da li znaš da su svakoj osobi potrebne oko 4 litre vode dnevno? Neka ti 
odrasli pomognu izračunati koliko je vode za piće potrebno da imate u 

kući (u zalihama) za slučaj nesreće?

Koliko vas živi u kući? _______________
Koliko imaš kućnih ljubimaca?______

____ osoba x 3 dana =  ______   litara vode 
____ kućnih ljubimaca x 3 dana = ____ litara vode 

Kiti živi u kući pored rijeke.
Ovdje nacrtaj svoju kuću.

Da li živiš blizu rijeke, potoka ili jezera? Ako živiš, nacrtaj i njih.



Integrisanje smanjenja rizika od elementarnih nepogoda i drugih nesreća u nastavne i vannastavne aktivnosti

137

Pogledaj sljedeći crtež i zaokruži predmete koje trebaš spakirati u ruksak 
kao najosnovnije stvari za slučaju poplave i evakuacije.

(Rješenje: 1. Novac 2. Voda. 3. Konzerva hrane 4. Deka 5. Jastuk
6. Pribor za prvu pomoć 7. Lampa 8. Baterije 9. Hrana za pse

10. Četkica za zube i pasta za zube  11. Toaletni papir)

Vani pljušti. Na radiju su javili da gradu u kom živi Kiti prijeti poplava. 
Pošto Kiti živi blizu rijeke, njena porodica se uputila ka sigurnom mjestu 
do kojeg voda ne može doprijeti. Njezin tata je u gepek stavio ruksak 

sa potrebnim zalihama za slučaj opasnosti koji mu je Kiti pomogla 
pripremiti.

Pomozi Kiti i njenoj porodici da stignu do uzvišenja – sigurnog mjesta 
do kojeg voda ne može doprijeti. Pazi: ne smiju ići preko potoka, jer ih 

bujica može odnijeti!

Huraaaa! Kiti i njena porodica su stigli na sigurno! 

Slušaj roditelje i učitelja kako bi u svakom trenutku bio siguran. Sa 
ukućanima pripremi plan evakuacije i ruksak sa najosnovnijim stvarima. 

Jesi li spreman?

Prilog 14

Požar – 
Završna aktivnost – 

Materijal za rad

KAKO SE ZAŠTITITI TOKOM POŽARA

Draga djeco, veoma je važno da znate kako se zaštititi od požara. 
Nikada se ne smijete igrati vatrom!

Na sljedećoj slici zaokruži predmete koji su zabranjeni za igru:

Vatrogasci nam pomažu i štite nas od požara! Nikada se ne treba skrivati 
od vatrogasca!

Ako se nađeš u blizini požara, zapamti sljedeće četiri stvari:
1. Dotakni vrata da vidiš jesu li vruća! 

2. Ako je oko tebe sve puno dima, spusti se na pod, puži i plitko diši 
na nos!

Ovdje nacrtaj sebe kako pužeš ispod dima.

3. Ukoliko primijetiš požar u kući, brzo izađi iz kuće na izlaz koji si sa 
ukućanima označio u planu evakuacije!  Ne zadržavaj se da pokupiš 

igračke!

Sa ukućanima se unaprijed dogovori na kom sigurnom mjestu ćete se 
naći u slučaju nesreće!

4. Ukoliko ti je plamen zahvatio odjeću, stani, lezi na pod i cijelim 
tijelom se kotrljaj po podu dok je ne ugasiš. Ne zaboravi da rukama 

prekriješ lice! Kotrljaj se sve dok ne ugasiš plamen!

Vježbaj ovu aktivnost kod kuće, a onda ispod nacrtaj sebe kako vježbaš!

Pokaži Krompirku put do izlaza, a onda ga oboji. 

DA PONOVIMO:
Šta treba raditi ako u kući izbije požar, a zaboraviš omiljenu igračku? 
ZAPAMTI!  Nikada se ne vraćaj u kuću. Izađi vani i 

tamo i ostani!

Prilog 15

Plan evakuacije – 
Centralna aktivnost  - 

Materijal za rad

Scenario požara u predškolskoj ustanovi

ÎÎ Zapalila se biblioteka! Dim se polako širi hodnicima. Aktivirao se protivpožarni alarm / školsko zvono 
za uzbunu. Odgojitelj organizira djecu za evakuaciju i postupanje u slučaju požara. Zatvaraju se prozori, 
stavljaju se maramice na usta i u pognutom se položaju, bez panike, napušta učionica. Provjerava se 
jesu li sva djeca izašla i zatvaraju se vrata učionice. Izlazi se mirno, u koloni, hodnikom. Prema planu 
evakuacije, izlazi se iz zgrade. Grupa dolazi do zbornog mjesta i odgojitelj provjerava jesu li sva djeca na 
broju. Na mjesto požara stižu vatrogasci - spasioci. Brzom akcijom lokaliziraju požar i pretražuju prostor 
kako bi utvrdili da neko nije ostao na opasnom mjestu.

Prilog 16

Plan evakuacije – 
Centralna aktivnost  - 

Materijal za rad

DVA SCENARIJA ZA SIMULACIJU ELEMENTARNIH NEPOGODA U 
ŠKOLI

Scenario I: zemljotres u školi

    Zemlja odjednom počinje da se trese. Aktivira se alarm / školsko zvono za uzbunu. Sva djeca u učionici 
zauzimaju što sigurniji položaj da se zaštite od rušenja konstrukcije. Nakon umirivanja potresa, učitelj organizira 
učenike za evakuaciju i postupanje u slučaju zemljotresa. Svi napuštaju učionicu bez panike. Provjerava se 
jesu li svi izašli i da li su putevi za evakuaciju prohodni. Provjerava se je li stepenište sigurno za evakuaciju i 
izlazi se iz zgrade. Grupa se kreće na sigurnom odstojanju od škole i dolazi na zborno mjesto prema planu 
evakuacije. Provjerava se jesu li svi učenici na broju. Na lice mjesta dolaze spasioci, kojima se daju informacije 
o stanju objekta, kao i jesu li svi izašli. Spasioci pretražuju školu i eventualno spasavaju ugrožene i zarobljene u 
ruševinama.

Scenario II: poplava u školi

    Bujična poplava! Voda nadolazi u prizemlju. Aktivira se alarm / školsko zvono za uzbunu. Nastavnik organizira 
učenike za evakuaciju i postupanje u slučaju poplave. Učenici uzimaju lične stvari i bez panike napuštaju učionicu. 
Predmetni nastavnik provjerava jesu li svi izašli. Isključuje se struja u čitavom objektu. Nivo vode ispred škole ne 
dozvoljava dalju evakuaciju. Grupa se penje na gornji sprat mirno, u koloni, prema planu evakuacije. Svi dolaze 
do zbornog mjesta označenog u planu evakuacije. Provjera se jesu li svi na broju. Na lice mjesta dolaze spasioci i 
pretražuju prizemlje škole. Po mogućnosti, organizira se spasavanje učenika sa gornjeg sprata škole. 

Prilog 17

OPŠTE UPUTE ZA PONAŠANJE U 
EKSTREMNIM VREMENSKIM USLOVIMA14

Simptomi toplotnog udara:

ÎÎ Visoka tjelesna temperatura (iznad 40° C)
ÎÎ Suha i vruća koža
ÎÎ Otežano disanje i drhtanje
ÎÎ Ubrzan rad srca (160-180 otkucaja u minuti)
ÎÎ Nizak krvni tlak
ÎÎ Vrtoglavica, glavobolja, zamor
ÎÎ Mučnina i povraćanje
ÎÎ Grčevi, nesiguran hod
ÎÎ Gubitak svijesti
ÎÎ Odsustvo znojenja

Simptomi hipotermije:

ÎÎ Niska tjelesna temperatura (ispod 35° C)
ÎÎ Ubrzan rad srca
ÎÎ Ubrzano disanje
ÎÎ Hladna koža
ÎÎ Drhtavica
ÎÎ Iscrpljenost, pospanost
ÎÎ Otežan govor i kretanje
ÎÎ Poremećaj pamćenja (amnezija), promjena raspoloženja, ratobornost
ÎÎ Bolovi u zglobovima, ukočenost mišića
ÎÎ Promrzline
ÎÎ Konfuzija, dezorijentiranost

Šta raditi u slučaju toplotnog udara

ÎÎ Ugroženu osobu smjestiti u rashlađenu prostoriju ili u hlad.
ÎÎ Skinuti joj suvišnu odjeću.
ÎÎ Umivati je hladnom vodom i izložiti strujanju zraka.
ÎÎ Ukoliko je u svjesnom stanju, dati joj tečnost, napitke bez kofeina i alkohola.

Šta raditi u slučaju hipotermije (smrzavanja)

ÎÎ Ugroženu osobu smjestiti na toplo mjesto.
ÎÎ Obući joj suhu odjeću i umotati joj cijelo tijelo u deku.
ÎÎ Ugrijati prvo središnji dio tijela.
ÎÎ Postaviti je u ležeći položaj sa podignutim stopalima.
ÎÎ Dati joj topao napitak.
ÎÎ Pružiti joj prvu pomoć i u što kraćem roku organizirati prijevoz do najbliže medicinske ustanove.

14    Preuzeto i prilagođeno iz Porodični priručnik za ponašanje u slučaju prirodnih ili drugih nesreća, UNICEF u BiH, USAID, 
Ministarstvo sigurnosti BiH, Sektor za zaštitu i spašavanje.

KONKRETNE UPUTE ZA PONAŠANJE 
U EKSTREMNIM VREMENSKIM 

USLOVIMA ZA ŠKOLE

Visoke temperature

ÎÎ Obucite se lagano i obavezno stavite šešir ili kačket kad idete u školu.
ÎÎ U ruksaku ili školskoj torbi obavezno nosite bočicu sa vodom.
ÎÎ Ako u školi nema klima-uređaja, postavite ventilatore i redovno provjetravajte učionice.
ÎÎ Spustite roletne, posebno ako prozori gledaju ka sunčanoj strani.
ÎÎ Pripremite i organizirajte vodu za piće u školi.
ÎÎ Organizirajte vanredno dežurstvo u školi i neprekidno pratite situaciju.

Niske temperature

ÎÎ Obucite se slojevito i zaštitite sve dijelove tijela od hladnoće kada idete u školu ili u povratku.
ÎÎ Odredite prostorije koje će imati dodatno grijanje za sušenje jakni, kaputa, kapa, šalova i rukavica 
učenika.

ÎÎ Vodite računa o zaleđenim površinama. Neophodno je od snijega i leda očistiti prostor oko škole, a 
posebno ulaze i izlaze.

ÎÎ Sve klizave površine u školi (posebno u holu kod ulaza) neophodno je vidno obilježiti, postaviti 
upozorenje, te ih redovno brisati.

ÎÎ Organizirajte pripremanje toplih napitaka u školi.
ÎÎ Pazite na ledenice na putu do škole i oko škole. Posebno je rizično kada nakon iznimno niskih 
temperatura otopli i ledenice počnu da se tope. Ledenice koje padaju sa krovova mogu izazvati ozbiljne 
ozljede. Takve prostore obilježite i postavite upozorenja. Po mogućnosti organizirajte skidanje opasnih 
ledenica.

KADA VIDIŠ POŽAR
ŠTA DA ČINIŠ, ZNA SE

VATROGASCE** HRABRE
ZOVEŠ DA GA GASE.

KAD VREMENSKA NEPOGODA 
TVOME ZDRAVLJU PRIJETI,
TI POZOVI HITNU POMOĆ*** 
I ZIMI I LJETI.

* 121 - Broj Centra civilne zaštite
** 123 - Broj Vatrogasne službe
*** 124 - Broj Hitne pomoći

OBOJI CRTEŽE, NAUČI PJESMICE I ZAPAMTI OVE 
VAŽNE BROJEVE

U SLUČAJU POPLAVE 
TI NE GUBI VRIJEME
CCZ* POZOVI DA 
RIJEŠE PROBLEME.

